
Муаллифлар:  проф. Ф. Р. Қодирова, М. Файзуллаева, З. Рахимова,  
М. Рустамова, З. Файзиева.  

 
 

 
Тақризчилар: 

  1.Х.У.Ризаева-Тошкент шаҳар, Юнусобод туманидаги 460-сонли   
                    мактабгача таълим муассаса мудираси. 

  2.  Г.Қ.  Жалолова- Тошкент шаҳар, Юнусобод туманидаги 47-сонли   
                    мактабгача таълим муассасаси логопеди 

  3. С. Мажидова- Тошкент шаҳар, Учтепа туманидаги 19-сонли   
                    мактабгача таълим муассасаси  методисти 

 
Муҳаррир:     Ш.Шомансуров 
 

Нашр учун 
масъул:    С.С.Мирджалилова–ММХҚТМОРЎМ марказ директори.  

 

 

 
 

Ушбу методик қўлланма мактабгача ёшдаги болаларнинг оғзаки 

нутқини ўстириш, саводга тайёргарлик вазифаларини бажаришда  
тарбиячилар ва ота-оналарга ёрдам бериш мақсадида ишлаб чиқилди. 
Қўлланмада мактабга тайёрлов гуруҳлари учун бир йиллик   машғулотлар 

ишланмалари тўлиқ ёритиб  берилган.  
 

 
 

 
 

 
 

ММХКТМОРУММнинг 24.12.09 йилдаги ИМКнинг3-баённомаси 
билан нашрга тавсия этилган. 

КИРИШ 

 

       Мактабгача ёшдаги болалар ривожланишига қўйиладиган Давлат 

талабларининг  асосий йўналишларидан   бири нутқ, ўқиш ва саводга 

тайёргарликдан иборатдир.  Бу умумий вазифа – “Нутқ, ўқиш ва саводга 

тайёргарлик”  қуйидаги махсус вазифалардан иборат: нутқнинг товуш маданиятини 

тарбиялаш, луғатини бойитиш, мустаҳкамлаш ва фаоллаштириш, нутқнинг 

грамматик тўғрилигини такомиллаштириш, оғзаки нутқни шакллантириш, равон 

нутқни ривожлантириш,  саводга тайёрлаш. 

Бу вазифаларни бажариш учун  тайёрлов гуруҳида   йил давомида жами 72 та  

машғулот ўтказилади. Шулардан 36таси  болаларнинг оғзаки нутқини ўстириш 

бўйича, 36таси саводга тайёрлаш бўйича бўлади. Машғулотларнинг давомийлиги 

25-30 дақиқа.  

    Оғзаки нутқини ўстириш бўйича  ўтказиладиган машғулотларда  асосан,  

болаларнинг оғзаки нутқини ўстиришга,  нутқни грамматик томондан  тўғри 

шакллантиришга: нутқнинг морфологик ва синтаксис томонларини 

шакллантиришни давом эттириш:  содда ва қўшма гаплар тузиш, бунда барча сўз 

туркумларидан фойдаланишга ўргатиш,  болаларни гапирганда сонни отга, 

сифатни отга,  сифатни феълга тўғри ишлатиш малакаларини такомиллаштириш,   

товуш ва сўзларни тўғри талаффуз этишга, равон гапиришга, мустақил ҳикоя 

қилишга  эътибор берилади. Оғзаки нутқини ўстиришда  мустақил ҳикоя қилишга 

ўргатиш    катта ўрин эгаллайди:  болалаларни ўз ҳаётларида учраган воқеалар, 

суратларга қараб, тарбиячининг таклиф қилган мавзуси асосида ҳикоялар тузишга  

ўргатилади.Тайёрлов гуруҳ болаларининг ҳикоялари  мазмунан боғланган, маълум 
изчилликда, грамматик томондан тўғри тузилган бўлиши керак.  

Саводга  тайёрлаш бўйича ўтказиладиган машғулотларда саводга ўргатиш икки 

даврга  ажратилади. 

Тайёргарлик даври 

Асосий давр (Саводга тайёрлаш) 

Саводга ўргатишнинг тайёргарлик даври вазифалари сентябр, октябр ойларида 

режалаштирилади. Бу даврда қуйидаги  ишлар олиб борилади: 

1. Товушларни тўғри талаффуз этиш ва сўзнинг товуш таркиби ҳақидаги 
тасаввурларини аниқлаш ва шакллантириш 

2. Унли ва ундош товушлар ҳақида тушунча бериш. 

3. Жарангли ва жарангсиз товушларни ажратишга ўргатиш асосида фонематик 

идрокни ва тасаввурни ривожлантириш 

4.  Оддий таҳлил ва синтез қилиш кўникмаларини ривожлантириш:  

а/ Гапни сўзларга бўлиш, сўзларни бўғинларга бўлиш; 

б/ маълум товушларни ўрнини аниқлаш (сўзнинг бошида, ўртасида ва охирида); 

  в/ сўзда товушлар кетма-кетлигини ва сонини аниқлаш; 

 г/ товушлардан бўғинлар, сўзлар тузишга ўргатиш;  

д/ товушларни эшитишда фарқлашга ўргатиш; 



 4 

Тайёрлов гуруҳида нутқ, ўқиш ва саводга тайёрлаш йўналишининг саводга  

ўргатиш бўлимининг  2- босқичи - асосий даврида  (октябр- май) қуйидаги  ишлар 
олиб борилади: 

1. Берилган товушни  ҳарф белгиси билан таништириш 

  2.Кесма ҳарфлар ёрдамида товуш-ҳарф таҳлил ва синтези 
   бўйича машқларни бажаришга ўргатиб бориш; 

 4. Бўғин ўқиш; 

 5. Кесма ҳарфлар ёрдамида бўғин ва сўзларни тузиш ва уларни бўғинлаб  ўқишга  
ўргатиш. 

6. Кесма босма ҳарфлар билан ишлай олади:  бўғин тузади ва  ўқийди; 

7.Бўғинли карточкалардан  бир нечта сўз тузади ва  ўқийди; 

Ушбу методик қўлланмада  тайёрлов гуруҳларида йил давомида ўтказиладиган 

машғулотлар ишланмаси  батафсил ёритиб берилган. Машғулотлар ишланмасида  

мавзунинг мақсад-вазифалари, кутилаётган натижалар, керакли жиҳозлар, 

машғулотнинг бориши тўлиқ ёзилган. Машғулот  мавзулари болалар учун   

тушунарли, амалий ишлар ва турли интерфаол ўйинлар ёрдамида 

мустаҳкамланади. Машғулотлар давомида болалар бармоқ машқларини 

тетиклаштирувчи дақиқаларда  бажарадилар, ҳарфлар билан  махсус ўйинлар, 

(йиғиш, териш),  амалий ишларни  бажариб, алифбени билиб, бўғинларни ўқий 

олиш  кўникмалари мустаҳкамланиб  боради. Ҳар бир машғулотнинг охирида 

болаларнинг билимларини аниқлаш ва мустаҳкамлаш учун саволлар берилган. 

Машғулотларда болалар билимларини кенгайтиришга йўналтирилган, иштирок 

этишга мўлжалланган қуйидаги интерфаол усуллардан фойдаланилган: 

 Суҳбат 

 Кўргазмалилик 

 Тушунтириш 

 Кўрсатиш 

 Кичик гуруҳларда ишлаш (3-4 бола билан) 

 Савол-жавоб 

 Рағбатлантириш 

 Амалий иш 

 Билимларни мустаҳкамлаш учун ўйин 
Бу усуллар машғулотларда алмашиниб келган ҳолда қўлланилган. 

         Методик қўлланмадан мактабгача таълим муассасалари тарбиячилари, ота-

оналар, педагогика институтлари ва коллеж талабалари ижодий ёндошган ҳолда 

фойдаланишлари мумкин.  

НУТҚ ВА САВОДГА ТАЙЁРГАРЛИК    МАШҒУЛОТЛАРИНИНГ 

ЎҚУВ ЙИЛИ БЎЙИЧА ТАҚСИМОТИ 

 

1-ярим йил 2-ярим йил ЙИЛ 

ДАВОМИДА IX X XI XII жами I II III IV V жами 

8 8 8 8 32 8 8 8 8 8 40 72 

 

 

№ ОЙИ МАШҒУЛОТ МАВЗУСИ 

1 Сентябрь «Мустақиллик майдони- тинчлик рамзи» номли сурат асосида ҳикоя 
тузиш 

2  Сурат бўйича ҳикоя қилиш. «2-сентябр- билимлар куни»  

3  “Қувноқ тилча” ҳақида эртак 

4    “Куз”  мавзусида тасвирий ҳикоя тузишга ўргатиш 

5  Нутқда нафас олиш ва нафас чиқаришни ривожлантириш 

6  Жамоа ҳаётидан ҳикоя тузиш. «Бизнинг боғча» 

7  Сурат  асосида  ҳикоя тузиш. «Пахтазор» 

8  Асарни қайта ҳикоя қилдириш. Гулханий «Тошбақа ва чаён»  

 Октябрь  

9  Асарни қайта ҳикоя қилдириш . М.Муродовнинг «Икки хил ёрдам» 
ҳикояси 

10  “О” товушини  тўғри талаффуз  қилиш 

11  Асарни қайта ҳикоя қилиш. М.Муродовнинг «Икки ният» ҳикояси 

12  “Оо” ҳарфлари билан таништириш 

13  Шахсий ҳаётдан ҳикоя тузиш «Меҳмонда» 

14    “N” товушини   тўғри  талаффуз қилиш 

15   «Тулки болалари билан» сурати бўйича ҳикоя қилиш 

16  Бош ва кичик  “Nn” ҳарфлари билан таништириш 

 Ноябр  

17  Шахсий ҳаёт (тажриба)дан ҳикоя тузиш «Дўконда» 

18  “А” товуши, бош ва кичик “А а” ҳарфлари билан таништириш 

19  Шахсий ҳаёт (тажриба)дан ҳикоя тузиш «Ҳайвонат боғида» 

20  “I” товуши ва бош ва кичик “Ii “ҳарфлари билан таништириш 

21  Ижодий ҳикоя тузиш: «Ўжар жўжача» 

22  “М “товуши ва бош ва кичик “Мm“ҳарфлари билан таништириш 

23  Асарни қайта ҳикоя қилиш. А.Авлоний «Яхшилик ерда қолмас» 

24  “Т” товуши ва бош ва кичик “Тt” ҳарфлари билан таништириш 

 Декабрь  

25  Асарни қайта ҳикоя қилиш. «Қуён ва типратикан» масали 

26  “l” товуши ва бош ва кичик “Ll” ҳарфлари билан таништириш 

27  Тасвирий ҳикоя тузишга ўргатиш. «Қиш»  

28   “B” товуши ва бош ва кичик “Bb” ҳарфлари билан таништириш 

29  Ижодий ҳикоя тузиш «Мен ёқтирган  фасл» 

30  “К” товуши ва бош ва кичик “Кk” ҳарфлари билан таништириш 

31  Шахсий ҳаёт (тажриба)дан ҳикоя тузиш “Қишда қушларнинг ҳаёти” 

32  “R” товуши ва бош ва кичик “Rr” ҳарфлари билан таништириш 

 Январ  

33  Шахсий ҳаётдан ҳикоя тузиш «Мен қиш байрамини қандай ўтказдим?»  

34   “O’” товуши, бош ва кичик “O’o’” ҳарфлари билан таништириш 

35  “14-январ-Ватан ҳимоячилари куни” сурати асосида ҳикоя тузиш 

36  “D” товуши ва бош ва кичик  “Dd” ҳарфлари билан таништириш 

37   Асарни қайта ҳикоя қилиш. «Уч тулки» ўзбек ҳалқ эртаги 

38   “U” товуши, бош ва кичик  “Uu” ҳарфлари билан таништириш 

39  Рус халқ эртаги «Тулки билан Турна» эртагини қайта ҳикоя қилиш 

40  “Y” товуши ва  бош ва кичик “Yy” ҳарфлари билан таништириш 

 Феврал  

41  Шахсий ҳаётдан ҳикоя тузиш «Автобусда» 

42  “Е” товуши, бош ва кичик “Ее” ҳарфлари билан таништириш 

43  Асарни қайта ҳикоя қилиш «Иноқ қуёнлар ” 

44  “G” товуши ва бош ва кичик  “Gg” ҳарфлари билан таништириш  

45  Сурат бўйича ҳикоя тузиш: «От тойчоғи билан»  

46  “ng” товуши ва “ng” ҳарф бирикмаси  билан таништириш 

47  Асарни қайта ҳикоя қилиш. А.Авлоний «Қалампир билан чўл ялпизи” 

48  “S” товуши ва  бош ва кичик “Ss” ҳарфлари билан таништириш  

 Март  

49  Тасвирий ҳикоя тузишга ўргатиш «Баҳор»  

50  “H” товуши, бош ва кичик “Hh” ҳарфлари билан таништириш 

51  Асарни қайта ҳикоя қилиш. Н.Раимова «Ялпиз» ҳикояси 

52  “Sh” товуши, бош ва кичик “Shsh” ҳарфлари билан таништириш 

53  Сурат бўйича ҳикоя қилиш. “Бахтиёр она монументи” сурати 

54  “P” товуши, бош ва кичик “Pp” ҳарфлари билан таништириш 

55  “Наврўз байрами”  сурати  асосида ҳикоя тузиш 

56  “Q” товуши ва бош ва кичик “Qq” ҳарфлари билан таништириш 

 Апрел  

57  “Менинг маҳаллам” сурати асосида ҳикоя тузиш 

58  “Ch“товуши ва бош ва кичик  “Chch” ҳарфлари билан таништириш 

59   “Шахсий гигиена қоидалари” мавзусида суҳбат  

60  “J” товуши ва бош ва кичик “Jj “ ҳарфлари билан таништириш 

61  “Менинг қишлоғим” сурати асосида ҳикоя тузиш 

62  “G’” товуши ва бош ва кичик  “G’g’” ҳарфлари билан таништириш 

63  Суратга қараб ҳикоя тузиш: «Уй қурамиз». 

64    “F” товуши ва бош ва кичик  “Ff” ҳарфлари билан таништириш 

 Май  

65  Ижодий ҳикоя тузиш . “Аҳмаджон қандай қилиб кучукча топиб олди” 

66  “Z“товуши ва  бош ва кичик “Zz” ҳарфлари билан таништириш 

67  “9-май Хотира ва қадрлаш куни” сурати  асосида ҳикоя тузиш 

68  “V” товуши ва бош ва кичик “Vv” ҳарфлари билан таништириш 

69  “Деҳқон бозорида” сурати асосида ҳикоя тузиш 

70  “X” товуши ва бош ва кичик  “Xx” ҳарфлари билан таништириш 

71  Асарни қайта ҳикоя қилиш. С.Анорбоевнинг «Ҳайр боғчажон, боғчам» 

ҳикояси 

72  “’ ” тутуқ белгиси билан таништириш 

Сентябр 

1-машғулот 

Мавзу:  «Мустақиллик майдони- тинчлик рамзи» номли сурат асосида ҳикоя тузиш. 

Мақсад:  Болаларни сурат бўйича мазмунли ҳикоя тузишга, суратдаги тасвирдан 

олдинги воқеаларни мустақил ўйлаб тузишга ўргатиш,  суҳбат пайтида фаол иштирок 
этишга ундаш, суратда акс эттирилган воқеаларни изчил  баён қилиш,  мавзу бўйича берилган 
саволларга тушуниб, қисқа ва тўлиқ жавоб бериш,  ўртоқларининг бераётган жавобларига 

эътибор бериш малакасини такомиллаштириш. Суҳбат давомида болалар қалбида  
Миллий Армияга  нисбатан муҳаббат, миллий ғурур ҳиссини тарбиялаш.  

Вазифалар: 

 «Мустақиллик байрами», «Мустақиллик майдони» мавзуларида луғатни 

фаоллаштириш.  

 Воқеа-ҳодисаларнинг муҳим белгиларини ажратишга, солиштиришга ва 
умумлаштиришга, уларни ифодалаш учун аниқ сўзларни танлашга ўргатиш. 

 Боғланишли нутқ—ҳикоя тузиш кўникмаларини шакллантириш. 

 Нутқнинг ифодалилигини тарбиялаш.  

Кутилаётган натижалар:  

 Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўрганадилар. 

 Грамматик жиҳатдан тўғри сўзлашга интилади 

Керакли жиҳозлар: 

«Мустақиллик майдони- тинчлик рамзи» сурати 

Машғулотнинг бориши. Сурат илиб қўйилади ва мазмуни бўйича суҳбат 
ўтказилади. 

-Болалар, Ватанимизда ҳар йили  1-сентябр куни мустақиллик байрами  бўлади. 

Байрам куни Ўзбекистон Республикаси Президенти Ислом Каримов халқимизни  байрам 
билан  табриклайдилар. Сўнг майдонда томоша бўлади. Болалар, байрамингиз муборак 

бўлсин! Ҳозир биз «Мустақиллик майдони- тинчлик рамзи» номли суратни кўриб, сурат 
бўйича ҳикоя тузишни  ўрганамиз. Суратга диққат билан қаранг.  

 

 Суратда кимлар тасвирланган? 

 Болалар қиёфасида қандай ҳолат  ифодаланган? 

 Байрам тантанасида сиз ҳам иштирок этдингизми? 

 Байрамда нималарни кўрдингиз? 

 Мустақиллик майдонида қандай иншоатларни кўряпсиз? 

(“Бахтиёр она” ҳайкали, фавворалар, арк, лайлаклар) 

 Лайлаклар қандай маънони ифодалайди? 

(Тинчлик рамзини)  
Жисмоний дақиқа   

 4 та жойга доира чизилади, битта доирага битта фаслнинг белгиси чизилади, ўртада 

болалар туради. Тарбиячи «Куз» деса, болалар куз белгиси бор доирага,  «Ёз» деса ёз 
белгиси бор доира ичига кириб турадилар. Ўйин шу тарзда давом этади. 

Тарбиячи жисмоний дақиқадан сўнг: келинглар, энди сурат асосида ҳикоя тузамиз.(5-6та 
бола ҳикоялари тингланади) 
Машғулот якунида  тарбиячи болалар  жавобларини умумлаштиради: болалар, биз 

Ватанимизда ҳар йили  1-сентябр куни мустақиллик байрами  бўлиши, байрам куни 
Ўзбекистон Республикаси Президенти Ислом Каримов халқимизни  байрам билан  

табриклашлари, сўнг майдонда томошалар  бўлиши ҳақида суҳбатлашиб олдик. Сурат 
орқали “Мустақиллик майдони” ҳақида тушунчага эга бўлдик. Ҳаммангиз байрамни қандай 
ўтказганингизни гапириб бердингиз. Байрам ҳаммангизга қувонч олиб келганидан мен 

хурсандман. Доимо шундай хурсанд бўлиб юринг.  

Болалар билимини текшириш ва мустаҳкамлаш учун саволлар : 

 Мустақиллик байрами қачон бўлади? 

 Мустақиллик майдонида қандай иншоатлар бор экан? 

 Лайлаклар қандай маънони ифодалайди? 

 Кимнинг ҳикояси сизга ёқди? 
                           

 

2- машғулот. 

Мавзу:  Сурат бўйича ҳикоя қилиш. «2-сентябр- билимлар куни» номли сурат 

Мақсад:  Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўргатиш 

Вазифалар: 

 «Мактаб», «Куз» мавзуларида луғатни фаоллаштириш.  

 Воқеа-ҳодисаларнинг муҳим белгиларини ажратишга, солиштиришга ва 
умумлаштиришга, уларни ифодалаш учун аниқ сўзларни танлашга ўргатиш. 

 Боғланишли нутқ—ҳикоя тузиш кўникмаларини шакллантириш. 

 Нутқнинг ифодалилигини тарбиялаш.  

Кутилаётган натижалар:  

 Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўрганадилар. 

 Сўзларни бўғинларга бўлишни ўрганадилар 

 Грамматик жиҳатдан тўғри сўзлашга интилади 

Керакли жиҳозлар: 

«2-сентябр- билимлар куни» сурати  бўйича суҳбат 
Машғулотнинг бориши.  

Тарбиячи: болалар, 2- сентябр – билимлар куни деб номланади. Ҳаммангизни 
билимлар куни билан табриклайман. Бугун бизнинг боғчадан чиққан болаларимиз илк бор 
мактабга қадам қўйдилар.Ўқувчи бўлдилар. Бугун 2-сентябрдан ҳамма мактабларда ўқиш 

бошланди. Шунинг учун бу кун “Билимлар куни” деб номланади. Сиз ҳам бир йилдан 
сўнг мактабга чиқасиз, ўқувчи бўласиз. Мен сизларни  ҳаммангизни аъло баҳоларга  

ўқишларингизни, илм- ҳунарли бўлишингизни   истайман. Илм-ҳунар орқали инсон кўп 
нарсаларни билиб олади. 

Мана бу суратга қаранг. 

Саволлар: 
1. Бу суратни қандай номлаш мумкин? Ном ўйлаб топинг.  

2. Кимнинг номлагани тўғрироқ, қизиқарлироқ  деб ўйлайсиз? 
3. Нима учун бу болаларни боғчага эмас, мактабга келяптилар деб ўйлаяпсиз? 

(ўқувчилар кийимини кийишган, папка олиб кетяптилар) 

4. Мактаб деганда қаерни тушунасиз? Мактабда болалар нима қиладилар?     
(Мактаб- болаларга билим  берувчи ўқув – тарбия маскани) 

5. Мактабга келаётган болаларни кимлар дейиш мумкин? (ўқувчилар, мактаб 
болалари) 

6. Ўқувчиларнинг папкаларида нималар бор? (дафтарлар, китоблар, қаламдон, 

ручка). 
7  Бу нарсаларнинг ҳаммасини биргаликда қандай айтиш мумкин? (ўқув қуроллари) 

8. Уларни қандай асраб- авайлаш  зарур? 
9. Китоб- ўқувчиларнинг энг азиз дўсти, улар  болаларга билим беради. Китоб 

ҳақида қандай топишмоқлар ёки ҳикматли сўзларни биласиз? 

(А. Навоий “Оламда китобдан азиз дўст йўқдир”,  “Қат- қат қатлама, ақлинг бўлса 
ташлама”, “Китобим-офтобим”)  

10.Суратда кимларни кўряпсиз? 

11. Болалар гулларни кимларга тақдим этяптилар? 
12.Илк бор мактабга чиқаётган болалар ота-оналари  билан чиқяптилар 

кўряпсизларми? Нима учун шундай деб ўйлайсиз? 

13.Қизчанинг қўлида нима бор? 
Тўғри, қизчанинг қўлида қўнғироқча бор. Сиз ҳам  мактабга чиққанингизда 

мактабда 1- қўнғироқ чалинади. 1-қўнғироқ  сиз учун эсда  қоладиган қадрли дақиқалар 
бўлиб қолади. Сиз бу дақиқаларни бир умр  ёдда сақлайсиз. 

Жисмоний дақиқа (ихтиёрий) 

Ҳозир мана шу сурат бўйича ҳикоя тузамиз. 
Болалар аввал ўқувчи-болалар мактабга келгунларича улар нима қилганликлари 

ҳақида, кейин суратда кўраётганлари ҳақида сўзлаб берадилар (5-6 та бола ҳикоя қилишга 
чақирилади).  

Агар болалар сурат тасвиридан олдинги воқеаларни ўйлаб топишга қийналсалар, 

тарбиячи уларга олдиндан тайёрлаб қўйилган намунасини беради. Масалан: қуёшли 
сентябр кунларининг бирида ўғил ва қиз болалар мактабга боришга тайёрланишди. 

Кечқурун улар папка ва ўқув қуролларини тайёрлаб қўйишди. Салим эрта турди. Унинг 
олдига ўртоғи Нодир келди ва улар таниш йўлдан мактабга кетдилар (кейин болалар 
суратда тасвирланган воқеалар ҳақида сўзлаб бердилар). Тарбиячи ҳикоянинг 

тугалланганлигини назорат қилиб туради.  
5-6 та болаларнинг ҳикоялари тингланади. 

Тарбиячи: Болалар сиз мактабга боришни ҳоҳлайсизми? 
Ҳозир «Мен мактабга бораман», деган гапни мактабга боришни ҳоҳлаётганингизни 

ва хурсандлигингизни билдирадиган қилиб айтинг. (5-6 та болаларда сўралади). 

Машғулот болаларни рағбатлантириш билан якунланади. 
Болалар билимини текшириш ва мустаҳкамлаш учун саволлар : 

 2-сентябр қандай кун? 

 Китоб ҳақида  қандай топишмоқ, ҳикматли сўзларни биласиз? 

 Кимнинг ҳикояси сизга ёқди? Нима учун? 
 

                        3- машғулот . 

Мавзу: “Қувноқ тилча” ҳақида эртак 

Мақсад:  Болаларга  оғиз, лаблар, тишлар ва тил, танглай ҳақида тушунчаларини 

мустаҳкамлаш. Тилнинг асосий ҳаракатлари билан болалар билан биргаликда бажариш: 
тилни юқорига кўтариш, пастга тушуриш, тилни оғиз бурчакларига йўналтириш. 

Вазифалар: 

Машғулот вақтида ҳар бир болани диққат-эътибор билан кузатиб, машқни қандай 
бажараётганини текшириб туриш. 

Кутилаётган натижалар:  

Болаларда    гапиришимиз учун бизга нималар ёрдам бериши (лаблар,тил, тил учи, тил 

кураги, тилнинг орқа қисми, тишлар, танглай, товуш,  оғиз, лаблар, тишлар ва тил, 
танглай) ҳақидаги тушунчалари янада мустаҳкамланади. Тилнинг асосий ҳаракатларини: 
тилни юқорига кўтариш, пастга тушуриш, тилни оғиз бурчакларига йўналтиришни 

мустақил  бажара оладилар. 
Керакли жиҳозлар: 

“Қувноқ тилча ҳақида” эртаги билан ишлашни мўлжаллаш. 
 Машғулотнинг бориши.Тарбиячи: Болалар, қани айтинг-чи: “Биз нимамиз билан 
гапирамиз?”(оғзимиз билан).Тўғри, оғзимиз билан. Оғзимиз уйчага ўхшайди. Бу уйчада 

нима   яшайди? Тўғри, тил. Тил ҳақида эртак эшитганмисиз? Қани эслаб кўринг-чи Тил 
уйчада яшайди. Тилча яшайдиган  уйчанинг  эшиги бор-а? Унинг уйчасида битта эшикча 

эмас, балки  иккита эшикча бор эди. Биринчи эшиги-лаблар, иккинчи эшиги –тишлар. Бу 
уйнинг шифти ҳам бор эди. Бу нима деб  аталар эди?  Тўғри, танглай. Биз 
гапирмаганимизда уйчанинг иккала эшикчаси  ёпиқ бўлади ва тилча кўринмайди. 

Ҳаммангиз оғзингизни ёпинг ва бир-бирингизни оғзингизга қаранг. Тилча қоронғида 
ўтиравериб зерикиб, кўчага чиқиб сайр қилиб келмоқчи бўлади. Аввал тил учини чиқариб, 
ҳаво қандай эканлигини билиб олмоқчи бўлади. Келинглар,  ҳаммамиз шундай 

қиламиз.(тарбиячи болаларни бу ҳаракатни қандай бажараётганликларини текшириб 
чиқади). Мана, қандай кенг тилча, ҳаммангиз бир-бирингизга  қаранглар. Бирдан қаттиқ 

шамол эсди, тилча буришди. Ингичка бўлиб олди, сўнгра бутунлай уйчасига яшириниб, 
ухлаш учун караватчасига чўзилди. (болаларни текшириш).Уйқудан уйғонган тилча машқ 
қилмоқчи бўлди, юқорига кўтарила бошлади.(юқоридаги тишлар орқасига), сўнгра пастга 

тушади(пастки тишлар орқасига). (тарбиячи ҳар бир болани текширади).  Тилча аввал 
машқни секин-секин бажаради, сўнгра тез-тез сакрай бошлади.   У сакраганда шифтга 

етай-етай деди, сакраб шифтни тил учи билан  силаб қўйди.Тилча машқ қилиб бўлгач, яна 
кўчага чиқмоқчи бўлди. Кўчага чиқиб зинапояга ўтирди(тилнинг кенг олдинги қиррасини 
пастги лабга  қўйиш, болалар бу ҳаракатни бажараётганларида пастки лабларини 

қийшайтирмасинлар, пастки тишларга тегизмасинлар). Бир ўзи ўтиравериб зерикди, 
ўйнаш учун кўчада ҳеч ким йўқ эди. Болалар йўқмикин, деб тилча аввал ўнг томонга, 

сўнгра чап томонга қаради.Ҳеч бир бола йўқ эди. Болаларни қидириб уйининг атрофида 
югура бошлади.(тил оғиз атрофида айланма ҳаракат қилади).   Бирга ўйнаш учун бола 
топди-севинганидан сакради, ва тили билан чўлпиллатди.(тилни танглайга ёпиштириб, 

учи билан чўлпиллатади.Болалар текширилади). Тилча мазза қилиб сайр қилганидан сўнг 
уйига кетди ва иккала эшикни ёпди. Уйчасининг эшиклари оддий эмас, икки қаватли. 

Булар-лаблар. Мана юқоригиси, мана пасткиси(кўрсатади) Лаблар ҳам кўп ҳаракат қила 
оладилар. Мана улар кўп ҳаракат қилиб жилмайишди.Келинглар ҳаммамиз жилмаямиз, 
сўнгра улар нимагадур аччиқландилар ва олдинга  найчага ўхшаб 

чўзилдилар(текшириш)Сўнгра лаблар бироз очилиб, иккинчи эшикни  кўрсатишди. 
(тарбиячи тишларини кўрсатади).Мана юқориги тишлар, мана бу пастки тишлар. 

Ҳамма эшикларни ёпамиз, тилча жуда ҳам чарчади, унинг дам олгиси келяпти. 
Жисмоний дақиқа 

Болалар яна бизнинг овозимиз ҳам бор-а! У ҳам уйчада яшайди.Бироқ унинг уйчаси 

оғизда эмас, бўйинда(кўрсатади) 
Баъзан овоз ухлайди ва секингина пишиллайди, унинг пишиллаши 

эшитилмайди(тарбиячи s товушини талаффуз этади Сўнгра болалар s товушини талаффуз 
этадилар.Қўлларининг орқа томонини бўйинларига қўйиб, овоз ухлаяптими ёки йўқми  
текшириб кўрадилар). Овоз уйқудан тургандан кейин ашула айтади.У шундай овозда 

ашула айтадики, ҳатто уйчанинг деворлари титрай бошлайди (бола z товушини бўйинга 
қўл кафтининг орқа томонини қўйиб талаффуз этади. Бу билан овоз ухлаяптими ёки 

йўқми текширилади. Худди шу тариқа болалар икки – уч марта s ва z товушини навбатма-
навбат талаффуз этадилар ва товуш ухлаяптими ёки ашула айтяптими аниқлашади . 
Болалар, бугун биз кўп нарсаларни билиб олдик. Машғулот болаларни рағбатлантириш 

билан якунланади. 
Болалар билимини текшириш ва мустаҳкамлаш учун саволлар : 

Демак гапиришимиз учун бизга нималар ёрдам беради?  
(лаблар,тил, тил учи, тил кураги, тилнинг орқа қисми, тишлар, танглай, товуш) 
 

                         4- машғулот  

Мавзу:  Тасвирий ҳикоя тузишга ўргатиш «Куз». 

Мақсад: Воқеани, тасвирлашда вақтни тўғри ифодалаш, содда ёйиқ гапларни 
қўллашга ўргатиш  

Вазифалар: 

 «Куз» мавзусида луғатни фаоллаштириш.  

 Воқеа-ҳодисаларнинг муҳим белгиларини ажратишга, солиштиришга ва 

умумлаштиришга уларни ифодалаш учун аниқ сўзларни танлашга ўргатиш. 

 Боғланишли нутқ—ҳикоя тузиш кўникмаларини шакллантириш. 

 Жумлаларни, товушларни аниқ айтиш, овоз оҳангини тўғри қўллаш.  
Кутилаётган натижалар:  

 Воқеани тасвирлашда  содда ёйиқ гапларни қўллашни ўрганадилар  

 Грамматик жиҳатдан тўғри сўзлашга интилади 

 «Куз» мавзусида луғат фаоллашади 

  Воқеа-ҳодисаларнинг муҳим белгиларини ажратишга, солиштиришга ва 

умумлаштиришга уларни ифодалаш учун аниқ сўзларни танлашга ўрганадилар. 

 Жумлаларни, товушларни аниқ айтадилар, овоз оҳангини тўғри қўллай 

оладилар. 
Бориши. Бугун биз куз фасли ҳақида ҳикоя ўйлаб тузамиз. Куз фаслида табиатда 

қандай ўзгаришлар бўлади. Кузда об-ҳаво турлича бўлади? 
а) қуёш нур сочса, осмон мусаффо ва тиниқ бўлса, кузни қандай аташ мумкин? 

(Олтин куз, эрта куз). 

б) Агар осмон булутлар билан қопланган бўлиб, совуқ шамол эсса, тез-тез ёмғир 
ёғса, кузни қандай аташ мумкин? (Кеч куз, совуқ куз, серёмғир куз). Кузда дарахтларда 

қандай ўзгаришлар бўлади? (барглар қизғиш-сариқ тусга киради, ерга тўкилади). Кузда 
қушлар қандай яшашади? Қайси қушлар учиб кетишади? 

Жисмоний дақиқа. 

 (Тарбиячи болалар жавобларини умумлаштириб, болаларни куз ҳақида ҳикоя 
тузишга таклиф этади. Ҳикоя тузганингизда кузги об-ҳаво қандайлиги ҳақида гапиринг, 

Кузда катталар меҳнати ҳақида гапиринг. Ҳикоя тузганингизда ҳозир ишлатилган 
сўзлардан фойдаланишингиз мумкин. (5-6 та болалар ҳикояси тингланади). 

Эслатма: Тарбиячи «Куз» мавзусида ўзи ҳикоя намунасини  тузиб бериши мумкин. 

Иссиқ ёздан сўнг куз фасли келади. Куз фасли кириб келиши билан ҳаво 
салқинлиги сезилади. Дарахт барглари бирин-кетин қизғиш-сарғиш тусга кира бошлайди. 

Қалдирғоч, кўк қарға, турна каби қушлар учиб кетишади. Боғларда кузги мевалар пишиб 
етилади. Пахтазорларда пахталар оппоқ бўлиб очилади. Дала ва боғларда иш қизғин 
бўлади. Кузги мева, полиз экинлари йиғиб олинади. 

Тарбиячи машғулотни мақол айтиш  билан якунлаш мумкин.Мақол мазмунини 
болаларга тушунтириб беради. 

Ер ҳайдасанг куз ҳайда, 
Куз ҳайдамасанг юз ҳайда. 

Болалар билимини текшириш ва мустаҳкамлаш учун саволлар : 

 Куз фаслида табиатда қандай ўзгаришлар бўлади? 

  Кузда об-ҳаво қандай  бўлади? 

 Қандай қушлар  учиб кетишади? 

 Боғларда қандай мевалар пишади? 

 Қандай полиз экинлари пишиб етилади? 

 Кимнинг ҳикояси сизга ёқди? 
 

 

 

5- машғулот 

Мавзу:Нутқда нафас олиш ва нафас чиқаришни ривожлантириш 

 

Мақсад: Узун ҳаво оқимини чиқаришни ҳосил қилиш 
 Вазифалар: 

Болаларни тўғри туриш, нафас олганда елкаларни кўтармасликларига аҳамият бериб 

бориш. 
Болалар ҳар бир нафас чиқаришда, ҳаво олмасдан туриб бирон предметни пуфлашларини 

кузатиш.  

Кутилаётган натижалар:  

Болаларда узун ҳаво оқимини чиқариш малакаси ривожланади. 
Керакли жиҳозлар: 

Машғулотнинг бориши 

 Тарбиячи: Ҳозир ўлкамизда қандай фасл?Куз фаслида табиатда қандай ўзгаришлар юз 

беради? Келинглар сиз билан боққа  ҳовлига айланишга чиқамиз. 
Болажонлар, қаранг ҳаво қандай тоза экан.Мана шу ҳаводан тўйиб-тўйиб нафас 
оламиз.Ҳавони айтилган тартибда олинади: 

Бурнимиздан чуқур нафас оламиз, оғзимиздан чиқарамиз(3-4марта) такрорланади.Нафас 
олганимизда бурнимиз ўпкамиз, оғзимиз иштирок этади. Аниқ кўрсатган ҳолатда. Ана 

энди нафас олиб қуйидаги сўзларни талаффуз қиламиз. 
Ҳаво тоза 
Ҳаво жуда тоза 

Ҳаво жуда тоза 
(болаларнинг  нафас олиб, чиқаришларини назорат қилинади). 

Энди қўлларимизни тепага кўтариб нафас оламиз, қўлларимизни тушуриб нафас 
чиқарамиз. 
3. Жисмоний дақиқа 

Мавзуга мос шеър бўлиши ва ҳаракат билан бажарилиши лозим. (Куз фаслига оид) 
4. Мустаҳкамлаш 

Келинглар сизлар билан тез айтишни ёд оламиз.(мавзуга оид) 
Қани болажонлар, бир нафасда ким кўп тез  айтишни ёд олар экан. 
“Тез айтишни- кўп айтиш” ўйини 

(болалар томонидан ўртоқларининг тез айтиш айтишлари назоратга олинади) 
5. Якунлаш 

Болалар, баракалла  сиз машғулотда жуда яхши қатнашдингиз. 
 

6-машғулот. 

Мавзу:  Жамоа ҳаётидан ҳикоя тузиш: «Бизнинг боғча».  

Мақсад:  Тарбиячининг режаси асосида шахсий ҳаётдан бўлган воқеаларни ҳикоя 

қилиб сўзлаб беришга ўргатиш.  
Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш. 

 Гапираётганда сўзларни бир-бирига боғлаб, жумлалар тузиш малакасини 

мустаҳкамлаш. 

 Айтилган жумлани қандай ҳолат (кайфият)да айтилганини аниқлаш (хафа, 

хурсанд). 

 Товушга хос хусусиятларни аниқлаш 

 
Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 
шаклланади 

 Гапираётганда сўзларни бир-бирига боғлаб, жумлалар тузишга ўрганадилар.  

 Товушга хос хусусиятларни билиб оладилар 

Керакли жиҳозлар: 

 «Бизнинг боғча»  расмлар 

 «Боғча-боғча» ўйини учун жиҳозлар. 
Машғулотнинг бориши.  

Тарбиячи: Болалар, ҳозир боғчамиз ҳақида суҳбатлашамиз. Биз боғчамизни 

севамиз. Боғчамиз бизнинг иккинчи уйимиз. Сиз мактабга борганингизда ўқитувчингиз 

«Боғчангиз ҳақида гапириб беринг» дейиши мумкин. Шунда сиз қийналиб 
қолмаслигингиз учун «Бизнинг боғча» мавзусида ҳикоя тузишга ўрганамиз. 

1. Боғчамиз қайси кўчада жойлашган? 

2. Боғчамиз неча қаватли? 
3. Боғчамизнинг қандай хоналари бор? 

4. Майдонча, ер участкалари борми? 
5. Боғчамизнинг киравериши қандай безатилган? 
Тарбиячи: Боғчамиз ҳақида суҳбатлашиб олдик. Энди ким «Бизнинг боғча» 

мавзусида ҳикоя тузиб беради? (Тарбиячи намунавий ҳикоя бериши мумкин). 
Боғчамиз Олмазор кўчасида жойлашган. Икки қаватли. Биринчи қаватида ошхона, 

ҳамшира, мудира хоналари бор. Шу қаватда музей хонаси ҳам бор. Мусаввирлар 
боғчамизнинг кираверишини ўзбек халқ эртакларидан лавҳалар билан безатишган. Биз 
боғчамизни севамиз (5-6 та болалар ҳикоялари тингланади).  

Тарбиячи: Мен ҳикояларингизни эшитиб, боғчангизни қанчалик яхши 
кўришингизни билиб олдим. Ҳозир «Мен боғчамга бораман» жумласини мен чақирган 

бола айтади. Қолган болалар айтилган гап қайси кайфиятда айтилганини аниқлайдилар 
(Болалар жумлани хафа, хурсанд каби ҳолатда-кайфиятда айтишлари мумкин). 
Жисмоний дақиқа 

Болалар билимини текшириш ва мустаҳкамлаш учун саволлар : 

1. Боғчамиз қайси кўчада жойлашган? 

2. Боғчамиз неча қаватли? 
3. Боғчамизнинг қандай хоналари бор? 
4.  Боғчамизнинг киравериши қандай безатилган? 

5. Кимнинг ҳикояси сизга ёқди? 
 

7-   машғулот 

Мавзу:  Суратга қараб ҳикоя тузиш: «Пахта – миллий бойлигимиз».  
Мақсад Тасвир бўйича мазмунли ҳикоя тузишга ўргатиш.  

Вазифалар: 

 Тасвир бўйича воқеани тугаллашга, суратга ном топишга ўргатиш. 

 Гапирганда сўзларни бир-бирига боғлаб, жумлалар тузиш малакасини 
мустақкамлаш.  

 Пахтанинг ўзбек  халқи турмушидаги  ўрни,  асосий миллий бойлигимиздан, 
бири эканлигини тушунтириш.  

 Боғланишли нутқ-—ҳикоя тузиш кўникмаларини шакллантириш. 

 «Пахтазор» мавзусида  болалар  луғатларини фаоллаштириш 

 Болаларнинг фаол  луғатига механизатор, пахта терар машина, маҳсулотлар 
сўзларини киритилади. 

 
Кутилаётган натижалар:  

 Тасвир бўйича мазмунли ҳикоя тузишга  ўрганадилар 

 Ҳикоя тўқишга қизиқиш   уйғонади 

 Гапирганда сўзларни бир-бирига боғлаб, жумлалар тузиш малакасини 
мустақкамланади  
Керакли жиҳозлар: 

«Пахтазор» мавзусида  расмлар,  
Пахтадан тайёрланадиган маҳсулотлардан намуналар (пахта, совун,ип кабилар) 

Машғулотнинг бориши. Болаларга кўринарли қилиб «Пахтазорда» мавзусида 
сурат илинади. Тарбиячи қисқагина кириш суҳбати ўтказади. 

Болалар, пахта –ўзбек халқининг фахри, миллий бойлиги ҳисобланади. Уни 

эъзозлаб “Оқ олтин” деб атайдилар. Пахта етиштириш учун деҳқонларимиз жуда кўп 
меҳнат қиладилар. Баҳор ва ёзда пахтани парвариш қиладилар. Кузда пахталар оппоқ 

бўлиб очилади. Ҳосил йиғиб териб олинади. Пахтадан ип, газлама, ёғ, қоғоз каби  
маҳсулотлар олинади. Сўнгра тарбиячи болалар диққатини суратга жалб қилади. 
1. Суратда  қаер тасвирланган? (Пахтазор). 

2. Болалар нима  ҳақида суҳбатлашяптилар? 
3. Суратга нима деб ном бериш мумкин?  

4. Пахталарни қандай машиналар теряпти? 
5 . Пахта терар машина ҳайдовчисини ким деб атаймиз? (механизаторлар) 
6. Пахтадан қандай маҳсулотлар  олинади? 

Тарбиячи: Мана энди, суратга қараб ҳикоя тузишга ҳаракат қилинг. Аввал ҳикояга қандай 
ном беришингизни айтинг?  

Болалар ҳикоя тузишга қийналсалар тарбиячи ҳикоя намунасини  беради. 
Тарбиячининг ҳикоя намунаси: 

Катта пахта даласи. Пахталар қийғос очилган. Учта пахта терар машина пахта 

даласида ишга туширилган. Пахта терар машинани механизаторлар бошқаряптилар.  
Шаҳзода ва Зухриддинлар пахтазорни томоша қилиб турибдилар. Зухриддин Шаҳзодага 

“Мен катта бўлсам албатта механизатор бўламан. Машинада пахта теришни  орзу 
қиламан” деди.  

Ҳикоянгизни қизиқарли тугатинг (Болалар ҳикояларини тугатишга қийналсалар, 

тарбиячи уларга ёрдам бериши мумкин). 
 Ҳаракатли ўйин: «Ким тезроқ пахта теради».  

Иккита гуруҳ биттадан югуриб бориб, чаноқни олиб, саватга солишади, орқага қайтиб, 
сафнинг ортига туришади. 
Болалар билимини текшириш ва мустаҳкамлаш учун саволлар : 

                   Пахтани кимлар етиштиради? 

 Пахтадан қандай маҳсулотлар  олинади? 

 Пахталарни қайси машиналарда терадилар? 

 Кимнинг ҳикояси сизга ёқди? 

8- машғулот 

Мавзу: Асарни қайта ҳикоя қилдириш: Гулханий «Тошбақа ва чаён». 

Мақсад:  Асарни кетма-кет ва аниқ қайта сўзлаб беришга ўргатиш. 
Вазифалар: 

 Масал мазмунини мантиқий изчилликда қайта (воқеаларни) сўзлаётганда 

овоз оҳангининг хилма-хил турини қўллай олишга эришиш. 

 Масал мазмунини тушунишга ўргатиш. 

 Мақолдаги сўзларни аниқ ва бурро талаффуз этиш. Жумлани тўғри  
тушунишни машқ қилиш.  

 Овоз кучининг паст баландлигини ўзгартиришни шакллантириш. 
Кутилаётган натижалар:  

 Болалар асарни қайта ҳикоя қилиб беришга ўрганадилар 

 Овоз кучининг паст баландлигини ўзгартиришни  ўрганадилар. 

Керакли жиҳозлар: 

 Тўрт фаслга оид расмлар 

Машғулотнинг бориши.  

Тарбиячи: Болалар, қандай одамни яхши дўст деб аташ мумкин? Сизнинг 

дўстингиз борми? Ким? Яхши дўстлар ҳақида қандай эртак, ҳикоя ёки шеърлар биласиз? 
Ҳозир мен, сизларга «Тошбақа ва Чаён» қандай дўстлиги ҳақида масал ўқиб бераман. 
Агар яхшилаб эшитсангиз, улар қандай дўстлар эканини билиб оласизлар (Тарбиячи 

масални ифодали ўқиб беради). 
Масал бўйича саволлар: 

1. Масал қандай бошланади? 
2. Чаён билан тошбақа қаерда учрашишибди ва нималар ҳақида суҳбатлашишибди? 
3. Чаён дарёни ўртасида қандай ҳаракат қилибди? 

4. Нима учун тошбақа чаённи жазолабди? 
(Тарбиячи масални яна бир бор ўқиб беради, сўнгра 5-6 та болалар ҳикоялари 

эшитилади). 

Жисмоний дақиқа (ихтиёрий) 
Болалар билимини текшириш ва мустаҳкамлаш учун саволлар : 

-Чаён билан тошбақа қаерда учрашишибди ва нималар ҳақида суҳбатлашишибди? 
- Чаён дарёни ўртасида қандай ҳаракат қилибди? 
- Нима учун тошбақа чаённи жазолабди? 

 
Октябр 

1-машғулот 

Мавзу:  Асарни қайта ҳикоя қилиш. М.Муродовнинг «Икки хил ёрдам» 

ҳикояси. 

Мақсад:  Асарни кетма-кет ва аниқ қайта сўзлаб беришга ўргатиш. 
Вазифалар: 

 Асарни қайта ҳикоя қилиш малакасини ўстиришни давом этиш. 

 Асар воқеаларини сўзлаётганда сўроқ, ҳайратланиш каби овоз оҳангининг 

турларини қўллай олиш кўникма ва малакаларни ўстириш. 

 Мазмуни бир-бирига яқин сўзлар топиш.  

Кутилаётган натижалар:  

 Болалар асарни қайта ҳикоя қилиб беришга ўрганадилар 

 Асар воқеаларини сўзлаётганда сўроқ, ҳайратланиш каби овоз оҳангининг 
турларини қўллай олиш кўникма ва малакалари ўсади 

   Мазмуни бир-бирига яқин сўзлар топишга ўрганадилар.  
Керакли жиҳозлар: 

 Мавзуга  оид расмлар 

Машғулотнинг бориши.  

Тарбиячи: Болалар, сиз бир-бирига, катталарга, кичикларга ёрдам бериш деганда 

нималарни тушунасиз? Сизга айтсам, ёрдам бериш ҳам икки хил бўлар экан,  қандай 
дейсизми? Ҳозир мен ўқиб бермоқчи бўлган ҳикоя икки хил ёрдам ҳақида ёзилган. 

Ҳикояни диққат билан эшитсангиз, қайси бир ёрдам яхши эканлигини билиб оласиз. 
Тарбиячи ҳикояни ифодали ўқиб беради. Ҳикоя бўйича саволлар: 
1. Ҳикоя нима ҳақида экан? 

2. Бир хотин нима кўтариб кетаётган экан? 
3. Биринчи бола нима деб ўтиб кетди? 

4. Иккинчи бола нима иш қилди ва нима эшитди? 
5. Биринчи бола нимага хайрон бўлиб қолди? 
Савол-жавобдан сўнг тарбиячи яна бир марта ўқиб беради (5-6 та бола ҳикоялари 

тингланади) 
Жисмоний дақиқа 

Тарбиячи грамматик машқ ўтказади:  
1. Хотин оғир тўр халтани кўтариб кетаётганда қандай ҳолатда эди? 

(чарчаган, толиққан, хориган).  

2.  Иккинчи бола картошкани тўр халтага солганда хотиннинг кайфияти 
қандай ўзгарди? (хурсанд, суюнди, мамнун) каби.  

Болалар учун амалий машқ. Тез айтишни машқ  қилдириш. 
Асад асил асал сақлайди.  

Болалар билимини текшириш ва мустаҳкамлаш учун саволлар : 

        -Ҳикоя нима ҳақида экан? 
- Кимнинг ёрдам бергани сизга ёқди? 

-Биринчи бола нимага хайрон бўлиб қолди? 
- Ким тез  айтишни қайтариб айтиб беради? 

2- Машғулот 

Мавзу: “O” товушини талаффуз  қилиш 
 Мақсад:  

 “O”  товуши билан таништириш. 
Вазифалар: 

 “O” товушини талаффуз қилишга ўргатиш 

 “O” товушининг унли товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  

 “O” товушли сўзлар билан болалар нутқини бойитиш. 

Кутилаётган натижалар:. 

  “O” товушининг унли товуш эканлигини, унинг сўз боши, ўртаси ва охирида 

келишини билиб оладилар.  

 “O” товушли сўзлар айта оладилар. 

Керакли жиҳозлар:  

 “O” товуши бор суратлар, кубик:  бир томонига лабнинг  очиқ ҳолати расми  

ёпиштирилган, бошқа томонларига унли ҳарфлар ёпиштирилган.  

 Машғулотнинг бориши: 

 Тарбиячи товушлар ҳақидаги болалар билимини аниқлаш ва мустаҳкамлаш учун 
саволлар беради. 
Товушларни нима қиламиз? 

(Товушларни талаффуз қиламиз ва эшитамиз) 
Тарбиячи болалар жавобларини  умумлаштиради: нутқ товушлари 2 хил бўлади: унли 

товушлар ва ундош товушлар, Товушларни айтамиз, эшитамиз. 
 Бугун биз “O” унли товуш билан танишамиз. 
“O” товушини талаффуз этганимизда қуйидаги ҳолат юз беради: 

Лаблар айлана шаклида(думалоқланган) ва бир оз олдинга чиқади, тишлар думалоқланган 
лаблар билан бекилади,тил илдизи бир оз юқорига кўтарилади, юмшоқ танглай  

томоқнинг орқа деворига   сиқилган бўлиб, бурун йўлларини ёпиб туради, ҳаво оқими 
оғиз бўшлиғи орқали ўтиб кетади, товуш бойламлари боғланган бўлиб, тебранади ва 
товуш ҳосил бўлади. 

Унли товушлар  тўсиққа учрамайди, чўзиқ айтилади. Унли товушни биз қизил рангда 
белгилаймиз(қизил квадрат шаклни кўрсатилади) Кубикларда эса (тарбиячи кубикни 

кўрсатади) унли товушни  кубикнинг бир томонига лабнинг  очиқ ҳолати расми  
ёпиштирилиб белгиланади. Сиз кубикларни ўйнаётганингизда билингки, кубикнинг бир 
томонига лабнинг  очиқ ҳолати расми  ёпиштирилиб, қолган томонларга ҳарфлар 

кўрсатилган бўлса, демак бу кубикдаги ҳарфлар унли ҳарфлар бўлади. Мана қаранг, 
кубикнинг бир томонига лабнинг  очиқ ҳолати расми  ёпиштирилиб, бошқа томонида “O” 

ҳарфи ёпиштирилган. Демак, “O” ҳарфи унли товуш эканлигини билдиради.   
 Хаттахта таглигига уй ҳайвонлари расми териб қўйилади (қўй, эчки, сигир, бузоқ, от) ва 
қуйидагича суҳбат орқали от сўзи ажратиб олинади. 

— Уй ҳайвонлари номини айтинг. 
(қўй, эчки, сигир, от) 

Улар нима учун уй ҳайвонлари дейилади? 
(Чунки уларни уйда одамлар боқади, парваришлайди) 
Шу ҳайвонларнинг қайси бири номида “O” товуши бор? 

Айтиб кўриб аниқланг-чи? (тарбиячи ўзи айтиб ёрдам 
беради: о-о-о т.) 

(От сўзида “O”  товуши бор). 
— “O”  товушини талаффуз қилиб, унинг қандай товуш эканини аниқланг. 
(о-о-о—о унли товуш экан.) 

 - Қаердан билдингиз? 
(“O” товуши  тўсиққа учрамаяпти, чўзиқ айтиляпти.) 

Тўғри: “O” товуши чўзиқ айтиляпти, унли товуш. От сўзида  “O” товуши сўзнинг бошида 
келяпти, “O” товуши сўз ўртасида ҳам, охирида ҳам келади. Масалан: садо, нон. 
Жисмоний дақиқа 

    Тарбиячи: болаларга “Расмни  топ" ўйинини таклиф этади.  Бунинг учун тарбиячи  
болаларни уч  гуруҳга бўлади: биринчи  гуруҳга “O” товуши билан бошланадиган 

расмларни топиш, 2- гуруҳга “O” товуши билан тугайдиган расмларни, 3- гуруҳга “O” 

товуши сўз ўртасида келган расмларни топиш айтилади, қайси гуруҳ ўйланиб, 
белгиланган муддатда сўз топа олмаса ўйиндан чиқади. Ўйинни охиригача давом эттирган 

гуруҳ ғолиб саналади. 
Болалар учун амалий иш. 

Тез айтиш айтиш 
Оққуш кўлда сузади, 
Оппоқ бўйин чўзади 

  Машғулотга фаол қатнашган  болалар раҳбатлантирилади 

Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз? 

               -Унли товушларга қайси товушлар киради? 

                

3-машғулот 

Мавзу:  Асарни қайта ҳикоя қилиш. М.Муродовнинг «Икки ният» ҳикояси.  

Мақсад:  Асар мазмунини мантиқий изчилликда ҳикоя қилишга ўргатиш  

Вазифалар: 

 Асар воқеаларини сўзлаётганда овоз оҳангининг хилма-хиллиги, сўроқ, 

ҳис-ҳаяжон кабиларни қўллай олишларига эришиш. 

 Мақоллар мазмунини тушуниш. Мақолдаги сўзларни аниқ ва бурро 

талаффуз қилиш.  

 “B” товушини  сўзларни аниқ ва бурро талаффуз этиш. 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 Мақоллар мазмунини тушунишга  ўрганадилар.  
Керакли жиҳозлар: 

 Мавзуга оид расмлар 
Машғулотнинг бориши.  

Тарбиячи: Кимнинг буваси иккинчи жаҳон уруши қатнашчиси, буваларимизнинг 
уруш ҳақидаги хотира ҳикояларини эшитганмисиз? Ҳозир Муроджон деган бола буваси 
билан нималар ҳақида сўзлашганлиги ҳақида ўқиб бераман. Диққат билан эшитинг-чи, 

уларнинг суҳбати нималар ҳақида экан? (Тарбиячи ҳикояни ифодали қилиб ўқиб беради). 
Ҳикоя бўйича саволлар: 

1. Муроджон албомини варақлаб, қандай суратни кўриб қолди? 
2. Нимани сўради? 
3. Буваси нима деб жавоб беради? 

4. Муроджон бувасининг биринчи нияти нима экан? 
5. Иккинчи нияти қандай бўлган экан? 

Савол-жавобдан сўнг, ҳикоя яна бир бор ўқиб берилади ва 5-6 та болалардан қайта 
ҳикоя қилиб бериш сўралади. 

 

Тетиклаштирувчи машқ 

Қушлар 

Қушлар шоҳда сайрайди,  



 18 

Учиб, қўниб яйрайди,  
Шамол эсади ғир-ғир 
Япроқлар шилдир-шилдир. 

Иккала  қўл бармоқлари қуш қаноти сингари паст-баландга ҳаракатлантирилади, сўнгра 
кафтлар очилиб бир-бирига қаратилган ҳолатда эгилиб, шамол эсганга ўхшаш ҳаракат 

бажарилади. 
Тарбиячи болалардан ватанпарварлик ҳақида билган мақолларни айтишларини 

сўрайди. Тарбиячи болаларнинг талаффузини, жумла тузишларини назорат қилади:  

1.Она юртинг омон бўлса, ранг-рўйинг сомон бўлмас. 
2. Ҳар қуш ўз уясига қараб учади. 

3. Булбул чаманни севар, одам Ватанни севар. 
Тарбиячи: Айтган мақолларингиз, ўқиган ҳикояга мос келадими? 
1. Муроджон бувасининг биринчи нияти ҳақида қандай мақол айтиш мумкин? 

2. Бувасининг иккинчи нияти ҳиқида қандай мақол айтиш мумкин? (Ҳар қуш ўз 
уясига қараб учади). 

3. Она билан бола – гул билан лола.   
Болалар билимини текшириш ва мустаҳкамлаш учун саволлар : 

- Муроджон бувасининг биринчи нияти нима экан? 

 -Иккинчи нияти қандай бўлган экан? 
-Ватанпарварлик ҳақида мақоллардан айтинг? 

 

4-машғулот 

Мавзу:  “Оо” ҳарфлари билан таништириш. 

 Мақсад:  

  “Оо” ҳарфлари билан таништириш. 

Вазифалар: 

 “О” товушининг унли товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  

 “О”  товушли сўзлар билан болалар нутқини бойитиш. 

 Майда қўл моторикаси ривожлантириш 

Кутилаётган натижалар: 

 “Оо” ҳарфларини  билиб оладилар. 

  “О”  товушининг унли товуш эканлигини, унинг сўз боши, ўртаси ва охирида 

келишини билиб оладилар.  

 “О”  товушли сўзлар айта оладилар. 

 Майда қўл моторикаси ривожланади 

Керакли жиҳозлар:  

 “Оо”  ҳарфлари 

 “О”  ҳарфи бор суратлар 

Машғулотнинг бориши: 
 Тарбиячи: Болалар, ҳар бир товуш ёзувда алоҳида ҳарф билан ёзилади. Мен ҳозир 
сизларга о товушини  босма ёзувини  ифодаловчи о ҳарфини кўрсатаман. 

“О”   ҳарфининг шакли қандай экан? (“О”  ҳарфининг шакли: думалоқ экан.)  
“О” ҳарфининг неча хил шаклини кўряпсиз? (2 хил шаклини кўряпмиз: бири катта, 

иккинчиси  кичик.) Сиз катта деган “О” ҳарфи бош “О” ҳарфи дейилади. Бош “О”  ҳарфи 
билан кишиларнинг исми ва фамилияси ёзилади. (Бош ҳарфларнинг ишлатилиши кейинги 
ҳарфларда тўлдирилиб борилади.) Бош “О” ҳарфи билан ёзиладиган болаларининг 

исмидан топтирилади: Омон, Отабек, Ойдин, Ойниса, Озод, Оқил, Олим, Оқила каби. 
Кичик “о” ҳарфи қолган сўзларда ишлатилади. Масалан: от, она, ота каби. 

Бош “О”   ва кичик “о” ҳарфлари бир-бирига ўхшайдими? (Улар бир-бирига ўхшайди; 
уларнинг иккаласи ҳам думалоқ.) 

Мана бу (хаттахта ёнидаги) ,,Ҳарф жилди". Бугундан бошлаб танишган ҳарфларимизни 
унинг катакчаларига солиб борамиз. “Оо” кесма ҳарфлари чўнтакчага солинади. 
Демак, ҳарфларни ёзамиз, кўрамиз ва ўқиймиз. Бу ҳарфларнинг уч хусусияти. Ҳарфнинг 

бу уч хил  хусусияти болаларга айтилади, товушнинг хусусияти билан  таққосланади 
Бунда:  

“О” товушини нима қиламиз? 
“О” харфини-чи?  Товуш билан харф фарқланар эканми?   
Иккита бош ва кўрсаткич бармоқларингиз билан бош “О” ҳарфини ясаб кўрсатинг.  

-Битта бош ва кўрсаткич бармоғингиз билан кичик о ҳарфини ясаб кўрсатинг (тарбиячи  
ўзи ҳам кўрсатади). 

Болалар учун амалий иш. 

 Тарбиячи: Болажонлар, келинглар рангли иплардан  “О” ҳарфини ясаймиз. Бунинг 
учун биз ипларимизни думалоқ шаклга келтирамиз.   

 Мана  “О” ҳарфи тайёр. Болалар “О” ҳарфи ҳақида  қувноқ шеър эшитинг. 
 

Ғилдиракка қарасанг 
“О” ҳарфини кўрасан 
Бу ҳарфда бурчак йўқ 

Шунинг учун думолоқ. 
 

Болаларга топшириқ берилади:   расмларни номланг ва   “О”  товушини тўғри 
талаффуз қилинг.  
  Машғулотга фаол қатнашган  болалар раҳбатлантирилади 

Болалар билимини текшириш ва мустаҳкамлаш учун саволлар : 

               -“О” товуши қайси ҳарф билан ёзилади?  
- Ҳарфларнинг қандай   хусусиятлари бор?( ҳарфларни ёзамиз, кўрамиз ва ўқиймиз) 

-“О” ҳарфининг шакли қанақа экан? (Думалоқ)  
-“О” ҳарфининг неча хил шакли бор экан? (Бош ва кичик, босма шакли) 

- Бош “О” ҳарфи қайси сўзларда ёзилар экан?  
-Иккита бош ва кўрсаткич бармоқларингиз билан бош “О” ҳарфини ясаб кўрсатинг.  
-Битта бош ва кўрсаткич бармоғингиз билан кичик “о” ҳарфини ясаб кўрсатинг (тарбиячи  

ўзи ҳам кўрсатади). 
 

5- машғулот 

Мавзу:  Шахсий ҳаётдан ҳикоя тузиш «Меҳмонда» 

Мақсад:  Тарбиячининг режаси, намуна ҳикояси асосида шахсий ҳаётда бўлган 

воқеаларни ҳикоя қилиб, сўзлаб беришга ўргатиш 
Вазифалар: 

 Амалий машқлар орқали бошланган сўзни тўлдириш. Му-шук, эч-ки, қўл-
қоп, сом-са ва ҳоказо. 

  Гапирганда сўзларни бир-бирига боғлаб, жумлалар тузишга ўргатиш. 
Кутилаётган натижалар:  

 Тарбиячининг режаси, ҳикоя намунаси асосида шахсий ҳаётда бўлган 
воқеаларни ҳикоя қилиб, сўзлаб беришга ўрганадилар 

 Гапирганда сўзларни бир-бирига боғлаб, жумлалар тузишга ўрганадилар.  
Керакли жиҳозлар: 

 Мавзуга оид расмлар 

Машғулотнинг бориши.  

1. Болалар, сиз ойингиз ёки бувингиз билан меҳмонга борганмисиз? 

2. Меҳмонга боришдан аввал қандай тайёргарлик кўриш керак? 
Меҳмонда болалар ўзини қандай тутиш керак? 

Савол-жавобдан сўнг тарбиячи: Ҳозир болалар «Меҳмонда» мавзусида ҳикоя 
тузишни ўрганамиз. Тарбиячи режа беради.  

1. Меҳмонга қачон, қайерга, ким билан бордингиз? 

2. У  ерда кимларни кўрдингиз? 
3. Қандай ўйнадингиз? 

4. Меҳмонда яна нималар билан шуғулландингиз? 
Тарбиячи ҳикоя намунасини  бериш мумкин.  
Бир куни бувим мени холамникига меҳмонга олиб борадиган бўлдилар. Мен 

дарров ювиниб, кийиниб олдим. Бувим билан йўлга тушдик. Холамнинг уйларига 
киришимиз билан катталарга  салом бердим. Оёқ кийимимни бир чеккага ечдим. 

Бувимнинг ковушларини ҳам четроққа олиб қўйдим. Холамнинг қизлари билан меҳмон-
меҳмон ўйнадик. Кейин ошхонада холамга ёрдам бердик, ювилган идишларни артиб 
турдик. Холам хурсанд бўлдилар. Уйга кетаётганимизда «Яна келганингизда албатта 

Нилуфарни олиб келинг», дедилар. 
5-6 та болалар жавоблари тингланади 

Тетиклаштирувчи машқ 
«Сўзни тўлдир» ўйини.  
Ўйиннинг бориши:  Болалар доира шаклида турадилар. Тарбиячи коптокни қўлига 

олиб, ўйинни бошлаб беради.Болалар тарбиячи бошлаган сўзни давом эттиришлари керак: 
му-шук, эч-ки, қўл-қоп, сом-са ва ҳоказо. Ўйин шу тарзда давом этади. 

Изоҳ: Тарбиячи ўйин давомида копток ҳар бир болага боришига ва 
жавоблар қайтарилмаслигига, болалар  нутқининг грамматик тўғри тузилишига  аҳамият 
бериши керак 

Болалар билимини текшириш ва мустаҳкамлаш учун саволлар : 

- Меҳмонда болалар ўзини қандай тутиш керак? 

-Кимнинг тузган ҳикояси сизга ёқди? 
 

6-машғулот 

Мавзу:    “N” товушини   талаффуз қилиш 

Мақсад:  

 “N” товуши  билан таништириш. 
Вазифалар: 

 “N” товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “N” товушли сўзлар билан болалар нутқини бойитиш. 

Кутилаётган натижалар: 

 “N” товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “N” товушли сўзлар айта оладилар. 

Керакли жиҳозлар:  

 “N” товуши бор суратлар 

 “Бўғинлардан сўз тузинг» таълимий ўйин  учун  материаллар 
Машғулотнинг бориши: 

Тарбиячи хаттахтага  нон ёпиш билан боғлиқ кўринишлар ифодаланган расм илиб қўяди.  
Расм юзасидан суҳбат ўтказади ва саволлар беради: 

- Расмда кимларни кўряпсиз?  
- Она нима қиляпти? 
- Яна қандай нон дейиш мумкин? 

(иссиқ нон, мазали нон, юмшоқ нон, седанали нон, жиззали нон, ёғли нон) 
-  Нон ким учун азиз? 

- Ким расм бўйича ҳикоя тузади? 
Тарбиячи  савол-жавобдан сўнг таҳлил учун охирги гап танлайди: Нон инсон учун азиз. 

Танланган гапни тарбиячи қайта айтади ва биринчи сўзни аниқлашни болаларга буюради. 
Улар нон сўзини топадилар. 
Non сўзи таҳлил қилинади. Таҳлил қуйидаги саволлар асосида амалга оширилади. 

- Non сўзи неча бўғинли? Мен айтаман,  сиз аниқлайсиз: Non мен шу сўзни қайта айтаман, 
сиз биринчи товушни айтасиз: N-n-n-on  Хаттахтага битта тўртбурчак чизаман. Энди: 2- 

товушни айтинг: No-o-o-n, 2- тўртбурчак чизилади. 3-товушни топинг: No-n-n-n. 3- 
тўртбурчак чизилади: — Non сўзининг модели ҳосил бўлади:     Бу сўзда биз танимаган 
қайси товуш бор? (“N” товуши) Бугун сиз “N” товуши билан танишасиз. 

-Келинглар ҳаммамиз биргаликда  “N” товушини талаффуз қиламиз. 
-Жуда яхши 

- “N” товушини талаффуз этганда қуйидагилар содир бўлади: 
Лаблар бироз очиқ, ҳаракатсиз, тинч ҳолатда бўлади, олдинги тишлар кўриниб туради, 
юқориги ва пастки тишлар  бир-бирига яқинлашади-ю, лекин бириккан бўлмайди,  “N” 

товушини а,о, i, товушлари билан қўшиб талаффуз этилганда, тилнинг олдинги курак 
қисми юқори тишларга ёки альвеолага тиралган бўлади, “N”  товушини ya,е,yu, 

товушлари билан қўшиб талаффуз этилганда   тилнинг учи пастга тушган ва пастки курак 
тишларга тиралган бўлади, юмшоқ танглай пастга тушади, пировардида ўпкадан 
чиқаётган ҳаво бурун йўлларидан ўтади,  товуш боғламлари боғланиб тебранади, 

натижада товуш ҳосил бўлади. 
Демак, “N” товушини талаффуз этганда ҳаво оғизга келгач, тил юқори тишларга тегади ва 

n товуши ҳосил бўлади. Ана шу тил ва тиш тегиб турган жой тўсиқ бўлади. Шунинг учун  
тўсиққа учрайди, қисқа айтилади, “N”  товушини айтганимизда овоз билан шовқин ҳам 
эшитилади. 

“N” ундош товуш. Ундош товушни биз кўк рангда белгилаймиз(кўк квадрат 
шаклни кўрсатилади) Кубикларда эса (тарбиячи кубикни кўрсатоди)ундош товушни  

кубикнинг бир томонига лабнинг  ёпиқ ҳолати расми  ёпиштирилиб белгиланади. Сиз 
кубикларни ўйнаётганингизда билингки, кубикнинг бир томонига лабнинг  ёпиқ ҳолати 
расми  ёпиштирилиб, қолган томонларга ҳарфлар кўрсатилган бўлса, демак бу кубикдаги 

ҳарфлар ундош ҳарфлар бўлади. Мана қаранг, кубикнинг бир томонига лабнинг  ёпиқ 
ҳолати расми  ёпиштирилиб, бошқа томонида “N”  ҳарфи ёпиштирилган. Демак, “N” 

ҳарфи ундош товуш эканлигини билдиради.  “N” ундош товушига унли товуш қўшиб 
ўқилса, бўғин ҳосил бўлади. 
Бунда “N” товушиини ичда сақлаб, кейин унлини қўшиб бирга ўқиш лозимлиги амалий 

кўрсатилади. 
Шу бўғин қайта болаларнинг ўзларига туздирилади ва ўқитилади. Бунда тарбиячи “No”  

дейди ва йўлланма беради: аввал қайси товушни эшитяпсан? (“N” товушини) 
- “No-o”  энди охирида қайси товушни эшитяпсан? (“o” товушини) 
     “N” товуши сўз бошида (non, nоvvоy, no’xat, narvon), ўртасида (igna, оyna, оnа), 

охирида (o’yin, o’tin, аyvon) келади. 
Ҳозир биз шу сўзларни  бўғинларга бўлиб айтамиз. 

-Энди  бўғинлардан товушларни ажратамиз. 
-энди  “N” товуши сўзнинг қайси ўрнида келганини аниқлаймиз.  
- Биз товушларни нима учун ўрганамиз?   

    ( тўғри сўзлаш, тўғри гапириш учун ўрганамиз.) 
Тетиклаштирувчи машқ 

 
 
Қуёнча 

Дикир-дикир сакрайди 
Узун қулоқ қуёнча.  

Маҳкам ушлаб қўлида  
Сабзисини қуёнча. 

Бармоқлар тугилади. Кўрсаткич ҳамда ўрта бармоқ кўтарилиб у ён-бу ён қимирлатилади. 
Болалар учун амалий иш. 

Тез айтишни  машқ қилдириш. 
Ниначи ҳой ниначи, 

Ноғарага ўйначи 
Машғулотга фаол қатнашган  болалар раҳбатлантирилади 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
Болалар жавоби тарбиячи томонидан якунланади. Бугун сиз билан “N” ундош 

товуши билан танишдик. “N” ундош товуши бўлгани учун оғизда тўсиққа учрайди, 
шунинг учун уни  чўзиб айтиш мумкин эмас. “N” ундош товушига унли товуш қўшиб 

ўқилса, бўғин ҳосил бўлади. 
7-машғулот 

Мавзу:  «Тулки болалари билан» сурати бўйича ҳикоя қилиш.  

Мақсад:  Сурат бўйича ҳикоя қилиш малакаларини мустаҳкамлаш.  
Вазифалар: 

 Тегишли сифатларни ҳосил қилишга ўргатиш.  

 Жумлани грамматик таҳлил қилиш.  

 Феълларнинг мураккаб грамматик шаклларидан фойдаланишни машқ 
қилиш. 

Кутилаётган натижалар:  

 Сурат бўйича ҳикоя қилиш малакаларини мустаҳкамланади.  

 Ҳикоя тўқишга қизиқиш   уйғонади 

 Тегишли сифатларни ҳосил қилишга ўрганадилар 

Керакли жиҳозлар: 

«Тулки болалари билан» сурати 
Машғулотнинг бориши. Тарбиячи болаларга суратни кўрсатади. Тулки ҳақида 

топишмоқни эслашларини сўрайди. 
Сурат бўйича тарбиячининг саволлари. 

1. Суратда тулки қандай тасвирланган? (малла,  чаққон, айёр). 
2. Тулки нима қилишни билади? (овлайди, айёрлик қилади). 
3. Тулки ҳақида ўзингиз топишмоқ тўқий оласизми? 

Маллагина момиққина-бу нима? (Тулки). 
Болалар суратга қараб ҳикоя тўқинг. Аввал тулки болалари билан қайерда, қачон 

ўйнашганини ўйлаб топинг. Кейин суратда нима тасвирланганига қараб ҳикоя ўйлаб 
топинг. Ҳикоянгиз якунланган бўлиши керак.  

2-3 болалар ҳикоялари тингланади, рағбатлантирилади. 

Тетиклаштирувчи машқ 

Ўйиннинг бориши:  Болалар доира шаклида турадилар. Тарбиячи коптокни қўлига олиб, 

ўйинни бошлаб беради.Тарбиячи болаларга коптокни отиб,  турли саволлар билан 
мурожаат қилади: бирор ёввойи ҳайвонни отини айт, нима учун ёввойи ҳайвон дейилади,  
тулкининг пўсти қандай? , қуённинг пўсти қандай? бўрининг пўсти қандай? , бўри билан 

тулки ўтхўрми ёки йиртқичми?  
 Ўйин шу тарзда давом этади. 

Изоҳ: Тарбиячи ўйин давомида копток ҳар бир болага боришига ва 
жавоблар қайтарилмаслигига, болалар  нутқининг грамматик тўғри тузилишига  аҳамият 
бериши керак 

Тарбиячи суратни олиб қўяди. Ўйинчоқ тулкини кўрсатади. Болалар, тулки бизга 
меҳмонга келди. У сиз билан бирга ўйнамоқчи. Тулки сизни барча топшириғингизни 
бажаради. Фақат сиз ундан тўғри илтимос қилсангиз бас. Нодир, сен нимани тулкидан 

сўрамоқчисан.  “Тулки қўшиқ айтиб бер!” Сен-чи Маҳмуд?  “Тулки ўйнаб бер!” Баракалла 
болалар топшириқни тўғри бердинглар. Тулки сизни ҳамма топшириғингизни бажарди. 

Сайрда у билан ўйнашни давом этасиз. 
Болалар билимини текшириш ва мустаҳкамлаш учун саволлар : 

           1. Тулки қандай ҳайвон? 

 2. Суратда тулки қандай тасвирланган?  
3. Тулки ҳақида ўзингиз топишмоқ тўқий оласизми? 

 

8-машғулот 

Мавзу:    Бош ва кичик  “Nn” ҳарфлари билан таништириш 

Мақсад:  

 Бош ва кичик “Nn” ҳарфлари билан таништириш. 

Вазифалар: 

 “N”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “N”  товушли сўзлар билан болалар нутқини бойитиш. 

 Майда қўл моторикаси ривожлантириш 

Кутилаётган натижалар: 

 Бош ва кичик  “Nn” ҳарфлари билиб оладилар. 

  “N”  харфли сўзлар айта оладилар. 

 Майда қўл моторикаси ривожланади 

Керакли жиҳозлар:  

 “Nn” ҳарфлари 

 “N”  харфи  бор суратлар 

 “Бўғинлардан сўз тузинг» таълимий ўйин  учун  материаллар 
Машғулотнинг бориши: 

Тарбиячи  болаларга ўрганилган ҳарфларни  ,,Ҳарф жилди"дан ўқитади. Уларга хос 
хусусиятларни  саволлар ёрдамида эслатади.  Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил бўлади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Тарбиячи болаларни  “Nn” ҳарфлари билан таништиради. Бош “N”  ва кичик “n” 

кўргазмадан, расмли алифбодан,  махсус тайёрланган кўргазмадан (босма шакли) 
кўрсатилади.  
Бош “N”  ҳарфи кўрсатилиб, бу ҳарфнинг қандай шакли? (Бош шакли — Бош “N”  ҳарфи) 

Бош “N”  ҳарфи билан қайси сўзлар ёзилади? Бу (“n”) қандай ҳарф? (Бу кичик “n” ҳарфи) 
У қайси сўзларда ёзилади? (non, inson...) Мен кўрсатган “Nn” ҳарфларини нималарда 

ўқийсиз? Ҳарфларни нима учун ўрганамиз? (Китобларни, хатларни ўқиш учун ўрганамиз.) 
Нима учун “Nn” ҳарфлари кўк рангда ёзилган?  
 Шундан сўнг кесма “Nn” ҳарфлари ,,Ҳарф халта"га қўйилади. 

Тетиклаштирувчи машқ 

 

Қуёнча 
Дикир-дикир сакрайди 
Узун қулоқ қуёнча.  

Маҳкам ушлаб қўлида  
Сабзисини қуёнча. 

 
Бармоқлар тугилади. Кўрсаткич ҳамда ўрта бармоқ кўтарилиб у ён-бу ён қимирлатилади. 

Болалар учун амалий иш. 

 Тарбиячи: Болажонлар, келинглар таёқчалардан “N”  ҳарфини ясаймиз. Бунинг 
учун бизга нечта таёқча керак бўлади? Тўғри, 3 та таёқча керак бўлади.Иккита таёқча 

орасига қия қилиб учинчи таёқчани қўямиз. Мана  “N”   ҳарфи тайёр. Болалар “N”  ҳарфи 
ҳақида  қувноқ шеър эшитинг. 

                                               Уни ясамоқ  осон, 
Диққат билан қарагин- 

                                               Икки устун орасига 

                                               Қия устун тирагин. 
“Нон, ноғара” сўзлари 

Қандай ҳарфдан бошланар? 
Тўғри топдинг, болажон, 

                                               Бошида “N” ёзилар. 

Тарбиячи “N”  ҳарфли бўғин тузиш ва уни ўқишни ўргатади. Тарбиячи ҳарф териш 
картони, хаттахта таглигига ёки хаттахтага nо, on   бўғинларини тузиб, ёзиб қўйган 

бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 
якка-якка ўқитади. Бунда “n” товушини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Nо” дейди ва йўлланма беради: аввал қайси товушни эшитяпсан (“N”  товушини), ўшани 

,,Ҳарф жилди "дан олиб қўй- Nо-о, энди охирида қайси товушни эшитяпсан? (“о” 
товушини) “N”  ҳарфининг қаерига (“о” ҳарфини қўясан? (орқасига) Тузган бўғиниингни 
ўқи: “Nо” (Қолган  болалар ўз жойларида кесма ҳарфлардан фойдаланиб бўғин тузадилар 

) 
Шу тартибда “оn”   бўғини туздирилади ва ўқитилади. 

 Сўз тузиш  ва ўқиш. Сўз тузиш ва ўқиш машқи ҳам бўғин тузиб, ўқиш машқи тарзида 
амалга оширилади. 
тарбиячи “Nо-n” сўзини айтади, болалар олдин “N”,   кейин “о” товуши келаётганини, 

сўнгра “n” товуши келганини  аниқлайдилар ва кесма ҳарф билан ўқийдилар. 
 “Бўғинлардан сўз тузинг» таълимий ўйини. 

Бўғинли  кубиклардан фойдаланиб сўзлар туздирилади. Олдин бир бўғинли, сўнг икки 
бўғинли сўзлар туздирилади:  no-n,  Тузилган сўз ўқитилади. 

Машғулотга фаол қатнашган  болалар раҳбатлантирилади 

  Болалар билимини текшириш ва мустаҳкамлаш учун саволлар : 

-“N” товуши қайси ҳарф билан ёзилади?  

-“N” ҳарфининг шакли қанақа экан?   
-“N” ҳарфининг неча хил шакли бор экан? (Бош ва кичик, босма шакли) 
- Бош N ҳарфи қайси сўзларда ёзилар экан?  

Болалар жавоби тарбиячи томонидан якунланади. Бугун сиз билан  “Nn” ундош 
ҳарфлари билан танишдик.  

 

Ноябр 

1-машғулот 

   Мавзу: Шахсий ҳаёт (тажриба)дан ҳикоя тузиш «Дўконда».  

Мақсад:  Тарбиячининг режаси асосида шахсий ҳаётда бўлган воқеаларни ҳикоя 

қилиб, сўзлаб беришга ўргатиш 
Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш. 

 Гапираётганда сўзларни бир-бирига боғлаб, жумлалар тузиш малакасини 

мустаҳкамлаш. 

 “O” товуши  иштирок этган сўзларни аниқ ва тўғри талаффуз этиш. 

Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 

ривожланади. 

 Ҳикоя тўқишга қизиқиш   уйғонади 

 “O” товуши  иштирок этган сўзларни аниқ ва тўғри талаффуз эта олади. 
Керакли жиҳозлар: 

 «Дўконда» мавзусига оид расмлар 
Машғулотнинг бориши. Болалар, сиз ойингиз ёки дадангиз билан дўконга 

борганмисиз? Қандай дўконга боргансиз?  Нималар харид қилгансизлар? Харидингизни 
тасвирлаб бера оласизми? Сизга деб олинган харид учун миннатдорчилик 

билдирганмисиз? Савол-жавобдан сўнг «Ҳозир болалар «Дўконда» мавзусида ҳикоя 
тузишни ўрганамиз. 

 (Тарбиячи болаларга режа беради). 

1. Дўконга қайси куни бордингиз? 
2. Дўконга боришингизга нима сабаб бўлди? 

3. Қандай дўконга бордингиз? 
4. Дўконда нималарни кўрдингиз? 
5. Сиз нима харид қилдингиз? 

6. Хариддан қувонганингизни қандай исҳор қилдингиз? 
Тарбиячи ҳикоя намунасини  бериши ҳам мумкун. 

Дам олиш куни эди. Менинг  туғилган куним яқинлашаётган эди. Мен онам билан 
кийим ва пойафзал дўконига бордик. У ерда жуда чиройли кийимлар кўп экан. Ойим, 
сенга қайси кўйлак ёқди? деб сўрадилар. Мен қизил тасмали, мунчоқли кўйлакни 

танладим. Ойим уни менга сотиб олиб бердилар. Мен суюнганимдан «Раҳмат, каттакон» 
деб ойимни қучоқлаб олдим. Тарбиячи 5-6 та болалар ҳикояларини эшитади ва баҳолайди, 

сўнгра 
 «Дўкон» таълимий ўйинни таклиф этади.  

Ўйиннинг бориши: тарбиячи дўкон ташкил этади. Токчаларга турли хил 

ўйинчоқлар қўяди. Болалар бизнинг дўконимизда жуда хилма-хил ўйинчоқлар бор. Сиз 
уларни харид қилишингиз мумкин, фақат сиз харид қиладиган ўйинчоғингизни тўлиқ 

жумлалар билан уни тасвирлаб беришингиз керак: уни ранги, катталиги, қайси жисмдан 
ясалганини (пластмас, газлама, метал) ва ҳоказо. 

Тарбиячи болаларнинг жумла тузишларига ва ўйинчоқларнинг номларини тўғри 

айтишларига эътибор бериб боради. 
Болаларнинг билган тез айтишларини такрорлаш билан машғулотни тугатиш 

мумкин. 
Оққуш кўлда сузади, 
Оппоқ бўйнин чўзади. 

Болалар билимини текшириш ва мустаҳкамлаш учун саволлар : 

1.  “Дўконда” мавзусида ҳикоя туза оласизми? 

2. Тез айтишни такрорланг 
2-машғулот 

Мавзу: “А” товуши, бош ва кичик “А а” ҳарфлари билан таништириш. 

Мақсад:  

 “а” товуши ва “Аа” ҳарфлари билан таништириш. 

Вазифалар: 

 “А” товушининг унли товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  

 “А” товушли сўзлар билан болалар нутқини бойитиш. 

 Майда қўл моторикаси ривожлантириш 

Кутилаётган натижалар: 

 “А”  товуши ва “А а”  ҳарфларини билиб оладилар. 

  “А”  товушининг унли товуш эканлигини, унинг сўз боши, ўртаси ва охирида 

келишини билиб оладилар.  

 “А”  товушли сўзлар айта оладилар. 

 Майда қўл моторикаси ривожланади 

Керакли жиҳозлар:  

 “Аа” ҳарфлари 

 “А”  товуши бор суратлар 

Машғулотнинг бориши: 
       Тарбиячи ҳарф жилтидан ўрганилган ҳарфларни ўқиб талаффуз қилиб беришни 
болалардан сўрайди. Болалар ҳарфларни топиб, унинг қандай ҳарф эканлигини (бош ёки 

кичик) айтиб, талаффуз қилиб кўрсатадилар. 
        Тарбиячи болаларга “Сеҳрли халтача” ўйинини таклиф этади.  

Тарбиячи: Азиз болажонлар, ҳозир биз “Сеҳрли халтача” ўйинини ўйнаймиз. Сиз 
халтачадан олган нарсаларнинг номи, қандай товуш билан бошланиши, шу нарсаларнинг 
хусусиятлари, тўғрисида гапириб беришингиз керак. Сизларнинг айтган гапингиздан 

қандай мавзуни ўрганишимиз маълум бўлади.  
Болалар бирма- бир олган нарсаларига таъриф берадилар. 

 1- бола: (унинг қўлида анор)  Бу анор. Анор сўзи “А”  товушидан бошланади. Анор сўзи 
4 та ҳарф- товушдан иборат.Бўғинга бўлинганда 2 қисмли бўлади: а- нор. Биринчи 
бўғинда 1та товуш-ҳарф, иккинчи бўғинда 3та товуш-ҳарф. Анор дарахти боғларда, 

ҳовлиларда ўсади. Пўсти тахир. Донаси ширин ёки нордон бўлади. Донаги қип- қизил 
рангли бўлади. 

2- бола: (унинг қўлида асал)  Бу асал. Асал сўзи “А”  товушидан бошланади. Асал сўзи 4 
та ҳарф- товушдан иборат.Бўғинга бўлинганда 2 қисмли бўлади: а- сал. Биринчи бўғинда 
1та товуш-ҳарф, иккинчи бўғинда 3та товуш-ҳарф. Асалнинг таъми ширин. Шакли суюқ 

ёки қуюқ бўлади. Ранги сариқ. Дўкон ва бозорларда сотилади.Асалари гул ширасини 
тўплаб бизга  мана шу ширин асални совға қилган.  

Шу тариқа болалар анжирга   ҳам таъриф беради.  
Тетиклаштирувчи машқ  

Болалар шеър сўзларига мос  ҳаракатларни бажарадилар. 

Биз боққа кириб келдик 
Олма дарахтига етдик. 

                                                Оёқ учида туриб, 
                                               Олма уздик атайлаб. 

Кейин секин энгашиб, 

Саватга солдик авайлаб. 
Тарбиячи: Демак,  болажонлар, бугунги мавзуимиз “А” ҳарф- товуши экан. Чунки сизлар 

томондан таърифланган нарсаларнинг  барчаси “А”  товушидан бошланган экан.  
 Болалар,  сизнинг томоғингиз оғриб қолганда шифокор ҳузурига борасиз-а. Шифокор 
сизнинг томоғингизни  текширмоқчи бўлади.Шифокор қўлига кичкина қошиқчани олади-

да  сизга нима дейди?  
Болалар: “А”   деб оғзингни оч,-  дейди 

Ҳа, болалар , тўғри! “А”-“А”-“А” деб оғиз очилганда “А” товуши талаффуз қилинади. Бу 
товуш унли товушлар сирасига киради, талаффуз қилганда  қанча чўзса чўзилишини 
айтиб машқ қилинади . Талаффуз вақтида ўпкадан чиқаётган ҳаво ҳеч қандай тўсиққа 

учрамайди. Тарбиячи болалар билан биргаликда “А” товушини талаффуз қилади. 
“А”  товушини талаффуз этганда лаблар тинч ҳолатда, тишлар оралиғидаги масофа 1-

1,5см., тил тинч ҳолатда ётади. Тил учлари  пастки тишлар қиррасига яқин жойлашади, 
юмшоқ танглай кўтарилган ва   томоқнинг орқа деворига   сиқилган бўлиб, бурун 
йўлларини ёпиб туради, ҳаво оқими оғиз  орқали ўтади,  товуш бойламлари бирикиб ва 

тебраниб овоз ҳосил қилади. 

Унли товушлар  тўсиққа учрамайди, чўзиқ айтилади. 
 А –нор , а-йиқ сўзлари таркибидаги “А”  товушини айириб чўзиб талаффуз қилиш 
орқали болаларни “А” товушининг сўз ичидаги ўрнини аниқроқ тушинишларига 

эришилади.  “А” товушининг унли товушлар сирасига кириши тушунтирилади.  
Тарбиячи: Болалар, ҳар бир товуш ёзувда алоҳида ҳарф билан ёзилади. Мен ҳозир 

сизларга “А” товушини ёзувда ифодаловчи а ҳарфини кўрсатаман: Тарбиячи “А” 
товушининг ҳарфдаги ифодаси: бош ва кичик   
“Аа”ҳарфларини кўрсатади.  

  - “А” ҳарфининг шакли қандай экан?  “А” ҳарфининг неча хил шаклини кўряпсиз? (2 
хил шаклини кўряпмиз: бири катта, иккинчиси кичик.) Сиз катта деган “А” ҳарфи бош 

“А” ҳарфи дейилади. Бош “А” ҳарфи билан кишиларнинг исми ва фамилияси ёзилади. 
(Бош ҳарфларнинг ишлатилиши кейинги ҳарфларда тўлдирилиб борилади.) Бош “А” 
ҳарфи билан ёзиладиган болаларининг исмидан топтирилади: Амин, Азиза, Адиба, 

Алишер,Анвар, Ахрор   каби. 
   - Кичик  “a” ҳарфи қолган сўзларда ишлатилади. Масалан: айиқ, асал, анор, лола каби. 

Мана бу (хаттахта ёнидаги) ,,Ҳарф жилди"га  “Аа”  кесма ҳарфлари чўнтакчага солинади. 
Демак, ҳарфларни ёзамиз, кўрамиз ва ўқиймиз. Бу ҳарфларнинг уч хусусияти. Ҳарфнинг 
бу уч хил  хусусияти болаларга айтилади, товушнинг хусусияти билан  таққосланади 

Бунда:  
“А” товушини нима қиламиз? 

“А” харфини-чи?  Товуш билан харф фарқланар эканми?  Каби саволлар билан  ёрдам 
берилади. 
Болалар учун амалий иш. 

 Тарбиячи: Болажонлар, келинглар таёқчалардан “А” ҳарфини ясаймиз. Бунинг 
учун бизга нечта таёқча керак бўлади? Тўғри, 3 та таёқча керак бўлади.Иккита таёқчанинг 

юқориги учлари бирлаштирилади, ўртасига белбоғча қилиб учинчи таёқчани қўямиз. 
 Мана  “А” ҳарфи тайёр. Болалар “А” ҳарфи ҳақида  қувноқ шеър эшитинг. 
Алифбонинг боши – “А” 

Уни ҳамма билади, 
Машҳурликда  керилиб 

Оёқни кенг қўяди. 
Мана иккита устунча: 
Ўртасида белбоғча 

Бу ҳарфни билдинг-а? 
 Рўпарангда турар “А” 

Кесма харф билан ишлаш  

Тарбиячи а унли иштирок этган бир неча сўзни бўғинларга бўлиб (a-na, o-na, оlma, 
kapalak, аri) айтади. Болалар айтилган сўздаги бўғинда “А”  унли иштирок этган бўлса 

“А” кесма харфни баланд кўтарадилар. 
 Тарбиячи хаттахтага анор, анжир, олма расмини (ёки муляжини) қўяди. болалардан “А” 

товуши билан бошланадиган мева номларини ажратиб айтишларини сўрайди. Унда “А”  
товушининг ўрни белгиланади. Энди “А”  ҳарфи охирида келган мева номларини 
сўрайди: олма, тоғолча, олча ва ҳ. з. Буларнинг ҳам бўғин-товуш таҳлили ўтказилади, “а”  

ҳарфининг ўрни белгиланади. 
        “ Сўз топ" ўйини. Тарбиячи  болаларни уч  гуруҳга бўлади: биринчи  гуруҳга “А”  

товуши билан бошланадиган сўзлар топиш, 2- гуруҳга “А”   товуши билан тугайдиган 
сўзлар, 3- гуруҳга “А”  товуши сўз ўртасида келган сўзлар топиш айтилади, қайси гуруҳ 
ўйланиб, белгиланган муддатда сўз топа олмаса ўйиндан чиқади. Ўйинни охиригача давом 

эттирган гуруҳ ғолиб саналади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-А товуши қайси ҳарф билан ёзилади?  

-А ҳарфининг неча хил шакли бор экан? (Бош ва кичик, босма шакли) 
3- машғулот 

Мавзу:  Шахсий ҳаёт (тажриба)дан ҳикоя тузиш «Ҳайвонат боғида».  
Мақсад:  Тарбиячининг режаси асосида шахсий ҳаётда бўлган воқеаларни ҳикоя қилиб, 
сўзлаб беришга ўргатиш.  

 
Вазифалар: 

 Шахсий ҳаёт (тажриба)дан тугалланган ҳикоя тузиш малакасини 
шакллантириш. 

 Гапираётганда сўзларни бир-бирига боғлаб, жумлалар тузиш малакасини 

мустаҳкамлаш. 

 «S» товуши иштирок этган сўзларни аниқ ва тўғри талаффуз этиш. 

 Боғланишли нутқ—ҳикоя тузиш кўникмаларини шакллантириш. 

 
Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 

шаклланади. 

 Ҳикоя тўқишга қизиқиш   уйғонади 

 Гапираётганда сўзларни бир-бирига боғлаб, жумлалар тузиш малакасини 
мустаҳкамланади 

 «S» товуши  иштирок этган сўзларни аниқ ва тўғри талаффуз эта олади. 
Керакли жиҳозлар: 

 Мавзуга оид расмлар 
Машғулотнинг бориши. Болалар, бугун биз ҳайвонот боғига борганлигимиз 

ҳақида суҳбатлашамиз. Ҳайвонот боғи сизга ёқдими? Сизга қайси ҳайвонни томоша 
қилиш кўпроқ ёқди? Нима учун? Қайси ҳайвонни меҳмон қилдингиз? Нима билан? 

Ҳайвонот боғи яна нималари билан сизга ёқди. Қандай ўйингоҳлари бор экан? 

Ҳайвонот боғида қандай қизиқарли воқеалар гувоҳи бўлдингиз?  
Ҳозир биз «Менинг ҳайвонот боғида кўрганларим” мавзусида ҳикоя тузишни 

ўрганамиз. 
Менинг намунавий  ҳикоямни эшитинг. 

 Биз гуруҳимиз болалари билан ҳайвонот боғига бордик. Биз у ерда тулки, бўри, 

қуённи кўрдик. Яна жирафа, шер, айиқ, фил ва маймунни ҳам кўрдик. Биз бу 
ҳайвонларнинг баъзиларини циркда ҳам кўрган эдик. Менга айиқ билан болаларини 

кузатиш жуда ёқди. Мен уларни қанд билан «меҳмон» қилдим.  
Тарбиячи намунасидан сўнг 5-6 та болалар ҳикоялари тингланади. Сўнгра «қушлар 

ва ҳайвонлар» таълимий ўйни таклиф этилади. 

«Қушлар ва ҳайвонлар» таълимий ўйини. Болалар ҳайвонларни гуруҳларга 
ажратиб тарбиячи илова қилаётган суратнинг бирига қўйиши керак. Икки хил суратнинг 

бири уйни тасвирлайди, иккинчиси ўрмонни. Ҳайвонлар суратни қўйишдан аввал улар 
ҳақида билган билимларини айтиб беришлари керак.  

- Бу ит, у уй ҳайвони, уйимизни қўриқлайди, пода боқади, чегаради хизмат қилади. 

У суякни яхши кўради. 
- Бу айиқ, у ёввойи ҳайвон, ўрмонда яшайди. У асални яхши кўради.   

Ўйин шу тариқа давом этади. Болалар қолган ҳайвонларни ҳам шундай 
таърифлайдилар. 

Болаларнинг билган тез айтишларини такрорлаш билан машғулотни якунлаш 

мумкин. 
Саъва саҳарда садада сайрайди. 

Болалар билимини текшириш ва мустаҳкамлаш учун саволлар : 

1. «Ҳайвонат боғида» мавзусида ҳикоя туза оласизми? 
2. Тез айтишни такрорланг 

 

4-машғулот 

Мавзу:  “i” товуши ва бош ва кичик “Ii” ҳарфлари билан таништириш 

Мақсад:  

 “i”  товуши ва “Ii”  ҳарфлари билан таништириш. 

Вазифалар: 

 “I”   товушининг унли товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  

 “I”   товушли сўзлар билан болалар нутқини бойитиш. 

Кутилаётган натижалар: 

 “I”    товуши ва “Ii”  ҳарфларини билиб оладилар. 

  “I”    товушининг унли товуш эканлигини, унинг сўз боши, ўртаси ва охирида 
келишини билиб оладилар.  

 “I”    товушли сўзлар айта оладилар. 
Керакли жиҳозлар:  

 “Ii”   ҳарфлари 

 “I”     товуши бор суратлар 

Машғулотнинг бориши: 
Тарбиячи болаларга  товушлар ҳақидаги  билимларини аниқлаш ва мустаҳкамлаш 

мақсадида саволлар беради: 
- Нутқ товушлари неча турга бўлинади? 
(Нутқ товушлари 2 турга: унли ва ундош товушларга 

бўлинади.) 
- Унли товушлар қандай айтилади? 

(Унли товушлар тўсиққа учрамайди, чўзиб айтилади, 
таркибида   овоз бўлади)   
— Унли товушларга мисол айтинг. 

(“о”, “а”, “I”, “u”) 

- Ундош товушлар қандай айтилади? 

(Ундошлар тўсиққа учрайди, қисқа айтилади) 
- Ундош товушларга мисол келтиринг. 
(“n”, “b”, “v”, “t” товушлари.) 

-Товушларни нима қиламиз? 
(Товушларни талаффуз этамиз ва эшитамиз) 

Тарбиячи болаларни  “I” товуши билан таништиради. Хаттахта таглигига уй ҳайвонлари 
расми териб қўйилади (қўй, эчки, сигир, бузоқ, ит) ва қуйидагича суҳбат орқали ит сўзи 
ажратиб олинади. 

— Уй ҳайвонлари номини айтинг. 
( қўй, эчки, сигир, от, ит) 

Улар нима учун уй ҳайвонлари дейилади? 
Чунки уларни уйда одамлар боқади, парваришлайди. 
Шу ҳайвонларнинг қайси бири номида и товуши бор? 

Айтиб кўриб аниқланг-чи? (тарбиячи ўзи айтиб ёрдам 
беради: “I”  - “I”  - It.) 

Ит сўзида “I” товуши бор. 
— “I” товушини талаффуз қилиб, унинг қандай товуш эканини аниқланг. 
“I”  - “I”   -“I”   — “I”   унли товуш экан. 

- Қаердан билдингиз? 
(“I” товуши  тўсиққа учрамаяпти, чўзиқ айтиляпти) 

“I” товушини талаффуз этишда: лаблар жилмайган ҳолатдагидек, тишлар бир-бирига 
яқинлашган, лекин бирлашмаган,  олдинги тишлар ораси очиқ, тилнинг кенг учи пастки 
тиш қирраларига, тилнинг ён қирралари эса юқориги катта тишларга  тегиб турган, тил 

кураги қаттиқ танглайга кўтарилган, юмшоқ танглай томоқнинг орқа деворига сиқилган 
бурун йўлларини ёпиб турган,  ҳаво оқими оғиз орқали ўтиб кетадиган ҳолатда бўлади, 

товуш бойламлари эса бириккан бўлиб, тебранади ва товуш ҳосил қилади.    
Тўғри: “I” товуши чўзиқ айтиляпти, унли товуш. It 
сўзида  “I”  товуши сўзнинг бошида келяпти, “I” товуши сўз ўртасида 

ҳам, охирида ҳам келади. Масалан: kitob, lovlagi. 
Тетиклаштирувчи машқ 

 “«Отлар» ўйини 

Ўйиннинг бориши: Болалар икки гуруҳга бўлинадилар. Биринчи гуруҳ болалари от 
ҳайдовчилар, иккинчи гуруҳ болалари эса "отларга" бўлинади. Отларни тасвирловчи 

болалар иккитадан бўлиб қўл ушлашиб турадилар 
 Отлар ҳайдовчининг бошқаруви остида отлардек “иии” деб  югурадилар. Тарбиячининг 

буйруғига биноан ҳайдовчилар отларни «дррр» деб тўхтатадилар. Сўнгра болалар 
ролларини алмашадилар. 
 

Тарбиячи: Болалар, ҳар бир товуш ёзувда алоҳида ҳарф билан ёзилади. Мен ҳозир 
сизларга “I” товушини ёзувда ифодаловчи “Ii” ҳарфини кўрсатаман:тарбиячи “Ii”  

товушининг ҳарфдаги ифодаси : бош ва кичик “Ii” ҳарфларини кўрсатади. 
“I” ҳарфининг шакли қандай экан?  “I” ҳарфининг неча хил шаклини кўряпсиз? (2 хил 
шаклини кўряпмиз: бири катта, 2- си кичик.) Сиз катта деган “I” ҳарфи бош “I” ҳарфи 

дейилади. Бош “I” ҳарфи билан кишиларнинг исми ва фамилияси ёзилади. (Бош 
ҳарфларнинг ишлатилиши кейинги ҳарфларда тўлдирилиб борилади.) Бош “I” ҳарфи 

билан ёзиладиган болаларининг исмидан топтирилади: Ismat, Ilhom, Ikrom, Iroda каби. 
    Кичик “i” ҳарфи қолган сўзларда ишлатилади. Масалан: it, ilon, igna каби. 
Бош “I”  ва кичик “i”  ҳарфлари бир-бирига ўхшайдими? (Улар бир-бирига ўхшайди.) 

Нима учун бу ҳарфлар қизил рангда белгиланган? (“I”  товуши унли товуш бўлгани учун 
“I”  ҳарфлари қизил рангда белгиланган.) 

Болаларга олдиларидаги ҳарфлар ичидан I ҳарфларини кўрсатиш айтилади. Улар “I”  
ҳарфларини кўрсатсалар, демак, бу ҳарфни таниб олибдилар деган хулосага келинади. 1-2 
дақиқага мўлжалланган ,,Бош “I” ва кичик “i” ҳарфларига сўз топ" ўйини ўтказилади. 

Демак, ҳарфларни ёзамиз, кўрамиз ва ўқиймиз.  
Болалар учун амалий иш. 

 Тарбиячи: Болажонлар, келинглар таёқчалардан “I” ҳарфини ясаймиз. Бунинг учун 
бизга нечта таёқча керак бўлади? Тўғри, “I” та таёқча керак бўлади. 
 Мана  “I” ҳарфи тайёр. Болалар мен сизга “I” ҳарфи ҳақида қувноқ шеър айтаман, диққат 

билан эшитинг. 
                                               Кўчадаги устунча 

Тикка бўлиб тураркан, 
                                                Ерга ётқизиб қўйса- 
                                                Ётмайман, деб айтаркан 

Кесма харф билан ишлаш  

Тарбиячи “I” унли иштирок этган бир неча сўзни бўғинларга бўлиб (it, ilon, igna,in) 

айтади. Болалар айтилган сўздаги бўғинда “I”  унли иштирок этган бўлса “I”  кесма 
харфни баланд кўтарадилар. Буларнинг ҳам бўғин-товуш таҳлили ўтказилади, “I”  
ҳарфининг ўрни белгиланади. 

 “Сўз топ" ўйини,  тарбиячи  болаларни уч  гуруҳга бўлади: биринчи  гуруҳга “I”  
товуши билан бошланадиган сўзлар топиш, 2- гуруҳга “I” товуши билан тугайдиган 

сўзлар, 3- гуруҳга “I”  товуши сўз ўртасида келган сўзлар топиш айтилади, қайси гуруҳ 

ўйланиб, белгиланган муддатда сўз топа олмаса ўйиндан чиқади. Ўйинни охиригача давом 
эттирган гуруҳ ғолиб саналади. 
“I” ҳарфли бўғин тузиш ва уни ўқиш. Тарбиячи ҳарф териш картони, хаттахта таглигига 

ёки хаттахтага ni, in бўғинларини тузиб, ёзиб қўйган бўлади. Уни болаларга ўзи ўқиб 
намуна кўрсатади. Болалар билан хўр бўлиб ўқийди. Сўнг якка-якка ўқитади. Бунда “n” 

товушини ичда сақлаб, кейин унлини қўшиб бирга ўқиш лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи “ni”  
дейди ва йўлланма беради: аввал қайси товушни эшитяпсан? (“n” товушини) 

- ўшани ,,Ҳарф жилди "дан олиб қўй. 
“n-n-i”  энди охирида қайси товушни эшитяпсан? (“i” товушини) 

- “n”  ҳарфининг қаерига “i”  ҳарфини қўясан? (орқасига)  
  -Тузган бўғиниингни ўқи: “ni” (Қолган  болалар ўз жойларида кесма ҳарфлардан 
фойдаланиб бўғин тузадилар ) 

Шу тартибда na,ni,no,na бўғинлари туздирилади ва ўқитилади. 
  Машғулотга фаол қатнашган  болалар раҳбатлантирилади 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 

- “I”  товуши қайси ҳарф билан ёзилади?  
- “I”   ҳарфининг шакли қанақа экан?   
- “I”   ҳарфининг неча хил шакли бор экан? (Бош ва кичик, босма шакли) 

- Бош I ҳарфи қайси сўзларда ёзилар экан?  
Бўғинли карточкалар билан қандай сўзларни  туздик? 

 

                                        5-машғулот 

Мавзу: Ижодий ҳикоя тузиш: «Ўжар жўжача».  

Мақсад:  Тарбиячи томонидан айтилган ҳикояни ниҳоясига етказишга, 
жумлаларни қисқа, лўнда тузишга ўргатиш. 

Вазифалар: 

 Боғланган нутқни ривожлантириш. 

 Гапираётганда сўзларни бир-бирига боғлаб, жумлалар тузиш малакасини 
мустаҳкамлаш. 

Саводга ўргатиш. Сўзлардан гап тузиш ва уни «ўқиш» малакасини ўстириш. 
Сўзларни бўғинларга ажратиш. 

Кутилаётган натижалар:  

 Ҳикоя тўқишга қизиқиш   уйғонади 

 Сифатларнинг қиёсий (солиштирма) даражаларини ясашга ўрганадилар.  

Керакли жиҳозлар: 

 Мавзуга оид расмлар 

Машғулотнинг бориши. Болалар ҳозир мен сизга «Ўжар жўжача» ҳақида ҳикоя 
айтиб бераман. Сиз диққат билан эшитинг, ҳикояни давомини сиз айтиб берасиз.  

Бир товуқнинг 7 та жўжаси бор экан. Улардан биттаси ўжар экан. Онасини сўзига 
қулоқ солмай қийнар экан. Бир куни Она товуқ жўжаларга ёлғиз кўчага чиқманглар, 
адашиб қоласиз-деб ўзи донлагани кетибди. Орадан кўп ўтмай ҳалиги ўжар жўжа кўчага 

чиқиб кетибди. У юраверибди-юраверибди, охири адашибди. Йўлда бир гала ғозларни 
кўрибди. Чи-чи менинг онам қаерда ? – деб сўрабди. Ғозлар билмаймиз деб сувга 

чўмилгани кетишибди. Жўжача яна юраверибди-юраверибди йўлда кучукчани кўриб 
қолибди. Чи-чи менинг онам қаерда? – деб сўрабди. Ўжар жўжача яна нималарни йўлда 

учратди. қандай қилиб онасини топиб олди. Шулар ҳақида ҳикоя ўйлаб айтиб беринг. 
Агар болалар қийналсалар тарбиячи ёрдамлашади.  

Йўлда ўжар жўжача мушукни кўриб қолади. Мушук жўжани алдаб тутиб олмоқчи 

бўлиб турганда Она товуқ югуриб келиб мушукни таъзирини берибди. Она товуқ ўжар 
жўжачани ҳам уришибди. Жўжа эса ўжарлигидан пушаймон бўлибди. Болаларни ҳикоя 

тузишлари учун улар 3-4 та боладан иборат гуруҳларга ажратилади: бири бошлайди, 
иккинчиси давом этади, учинчиси якунлайди. 

Гуруҳ болаларининг жавоблари эшитилгач тарбиячи уларни рағбатлантиради. 

Тетиклаштирувчи машқ 

Ўйиннинг бориши:  Болалар доира шаклида турадилар. Тарбиячи коптокни қўлига 

олиб, ўйинни бошлаб беради.Болалар тарбиячи айтган сўзни бўғинлаб айтиб беришлари 
керак: то-вуқ,  жў-жа, му-шук, эч-ки, қўл-қоп, сом-са ва ҳоказо. Ўйин шу тарзда давом 
этади. 

Болалар ҳозир биз «Сўзни ўзгартир» деган ўйин ўйнаймиз. 
Тарбиячи учта болани чақиради. Улар сўзлар бўлади. 1-бола жўжа, 2-бола 

кучукчани, 3-бола учратди бўлади. қандай гап ҳосил бўлди. (Болалар жавоблари) Агар 1-
сўз ўрнига бошқа сўз қўядиган бўлсак янги гап ҳосил бўлади. Масалан «Жўжа» сўзини 
ўрнига қандай сўзни қўямиз? Болалар жавоби: «Мушук» қандай гап ҳосил бўлади? 

Болалар жавоби: Мушук кучукчани учратди. Энди иккита кетма-кет сўзларни 
ўзгартиринг. Жўжа мушукни кўрди (Аввалги сўз ўрнидаги болалар четга чиқадилар, улар 

ўрнига бошқа болалар чиқадилар). 
Болалар билимини текшириш ва мустаҳкамлаш учун саволлар : 

1.«Ўжар жўжача» мавзусида ҳикоя туза оласизми? 

2. Ўзингиз сўз ўйлаб топинг ва бўғинга бўлинг. 
6-машғулот 

Мавзу:    “m” товуши ва бош ва кичик “Мm” ҳарфлари билан таништириш. 

Мақсад:  
“m” товуши ва “Mm” ҳарфлари билан таништириш, ўрганилган унли ҳарфлар билан 

бўғин, сўз тузиш ва ўқиш. 
Вазифалар: 

 “М” товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “М”  товушли сўзлар билан болалар нутқини бойитиш. 

Кутилаётган натижалар: 

 “М”   товуши ва “Мm” ҳарфлари билиб оладилар. 

 “М”    товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “М”    товушли сўзлар айта оладилар. 
Керакли жиҳозлар:  

 “Мm”  ҳарфлари 

 “М”     товуши бор суратлар 

 кесма ҳарфлар 

 Бўғинли карточкалар, бўғинли кубиклар 
Машғулотнинг бориши: 
Тарбиячи болаларга  ўрганилган ҳарфларни  ,,Ҳарф жилди " дан ўқитади. Уларга хос 

хусусиятлар саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар  “М”     товуши ва бош ва кичик Mm ҳарфлари билан танишамиз.  
Мushuk сўзи неча бўғинли? Мен айтаман,  сиз аниқлайсиз: Мushuk Мен шу сўзни қайта 

айтаман, сиз биринчи товушни айтасиз: m- m-mu- shuk, Хаттахтага битта тўртбурчак 
чизаман. Энди: 2- товушни айтинг: М-u-u-u- shuk 2- тўртбурчак чизилади. 3-товушни 



 33 

топинг: Мu-sh-sh-sh-uk. 3- тўртбурчак чизилади: — Мushuk сўзининг модели ҳосил 
бўлади. 
     -Бу сўзда биз танишмаган қайси товуш бор? (“М” товуши) 

-  Демак биз m товуши билан танишамиз. Келинглар ҳаммамиз m товуши биргаликда 
талаффуз қиламиз. 

“М”     товушини талаффуз қилганимизда қуйидагилар ҳосил бўлади: 
лаблар кучсиз бирлашади,  тиш қирралари орасидаги масофа ва тил ҳолати “М” 
товушидан кейин келадиган унли товушларга боғлиқ бўлади,  юмшоқ танглай пастга 

тушган бўлиб бунинг натижасида , ҳаво бурундан ўтиб кетади, товуш бойламлари 
бирикади ва тебранади.  

“М”     товуши  ундош товушлар сарасига киради.Чунки бу товушни  талаффуз 
қилаётганимизда ўпкадан чиқаётган ҳаво  оғиз бўшлиғида  тўсиққа учрайди. Лаблар 
юмилиб, сўнгра очилади. 

 Мушук қандай товуш чиқаради? Сигир қандай овоз чиқаради? каби саволлар билан 
болаларнинг “М”      товуши ҳақидаги тасаввурлари ойдинлаштирилади. 

Демак, “М”      ундош товуш экан. Ундош товуш унли билан бирга бўғин ҳосил қилади. 
“М”      товушининг талаффузи ўргатилади. “М”     товушининг сўз бошида (muz, mushuk, 
mashina, makka), ўртасида (mehmon, nimcha) ҳақида сўзларни бўғинларга бўлиб айтиши, 

бўғинлардан товушларни ажратиш, m  товуши сўзнинг қайси ўрнида келганини 
аниқлатиш орқали тушунча берилади. 

Тетиклаштирувчи машқ 

“Бузоқларни боқ” 
Тарбиячи: болалар ҳаммамиз ўрнимиздан турамиз. Сизлар бузоқлар бўласиз. Гуруҳ 

хонасининг бу бурчаги “ўтлоқ”, мана бу бурчаги “молхона” бўлади. Сиз хона бўйлаб 
“ўтлоқда”  юрасиз. Ўтлоқдан молхонага келганда : Муу.. деб маърайсизлар.Ўйин шу 

тариқа давом этади. 
Тарбиячи: энди сизларни  бош ва кичик  “Мm” ҳарфлари билан таништираман.  
 (Бош “М”      ва кичик “М”      кўргазмадан, расмли алифбодан, махсус тайёрланган 

кўргазмадан (босма шакли) кўрсатилади).  
Бош “М”      ҳарфи кўрсатилиб, бу ҳарфнинг қандай шакли? (Бош шакли — Бош М ҳарфи) 

Бош “М”      ҳарфи билан қайси сўзлар ёзилади? Бу (m) қандай ҳарф? (Бу кичик m ҳарфи) 
У қайси сўзларда ёзилади? (maymun, mashina...) Мен кўрсатган “Мm” ҳарфларини 
нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 

ўрганамиз.) Нима учун “Мm” ҳарфлари кўк рангда ёзилган?  Шундан сўнг кесма “Мm” 
ҳарфлари ,,Ҳарф жилди"га қўйилади 

Болалар учун амалий иш. 

 Тарбиячи: Болажонлар, келинглар ўрнимиздан туриб, иккитадан бўлиб туриб, қўл 
ушлашиб  оламиз ва “М” ҳарфини ҳосил қиламиз. Болалар мен сизга “М”  ҳарфи ҳақида 

қувноқ шеър айтаман, диққат билан эшитинг.  
Икки  дўст қўл ушлашиб 

Дўстлик сулҳи тузилди, 
                                              Уларнинг ўртасида 

“М” ҳарфи пойдо бўлди. 

 “М” ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага mо, mi, mа бўғинларини тузиб, ёзиб қўйган бўлади. Уни 

болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 
ўқитади. Бунда “М” товушини ичда сақлаб, кейин унлини қўшиб бирга ўқиш лозимлиги 
амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи “ма”  
дейди ва йўлланма беради: аввал қайси товушни эшитяпсан? (“М”  товушини) 

- ўшани ,,Ҳарф халтаси"дан олиб қўй. 
“Маа”  энди охирида қайси товушни эшитяпсан? (“а” товушини) 

-  “М”  ҳарфининг қаерига а ҳарфини қўясан? (орқасига)  
  -Тузган бўғиниингни ўқи: “ма” (Қолган  болалар ўз жойларида кесма ҳарфлардан 
фойдаланиб бўғин тузадилар ) 

Шу тартибда mо, mi,  mа бўғинлари туздирилади ва ўқитилади. 
Болалар билан кесма ҳарфлар билан ишлаш. Болаларга кесма ҳарфлардан бўғин 

туздирилади ва ўқитилади. Тузилган бўғинлардан ёки бўғинли карточкалардан бир нечта 
сўз туздирилиб, ўқитилади,  улардан бирининг бўғин-товуш таҳлили ўтказилади. Мan-

non, o-nam, O-mon 

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“М”   товуши қайси ҳарф билан ёзилади?  

-“М”    ҳарфининг шакли қанақа экан?   
-“М”    ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 
 

7-машғулот 

Мавзу:  Асарни қайта ҳикоя қилиш. А.Авлоний «Яхшилик ерда қолмас» 

Мақсад:  Асарни кетма-кет ва аниқ қайта сўзлаб беришга ўргатиш. 

Вазифалар: 

 Масал мазмунини тушунишга ўргатиш. Ўз нутқларида содда, ёйиқ 

гапларнинг турли хилларидан фойдаланиш. 

 Овоз кучининг паст-баландлигини ўзгартиришни шакллантириш. 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 Ўз нутқларида содда, ёйиқ гапларнинг турли хилларидан фойдаланишга  
ўрганадилар.  

Керакли жиҳозлар: 

 Мавзуга оид расмлар 
Машғулотнинг бориши. Болалар яхшилик қилиш деганини қандай тушунасиз? 

Кимга яхшилик қилгансиз ёки аксинча сизга яхшилик қилишганми? Қайси эртакларда 
ким-кимга яхшилик қилганини эслайсиз? Ҳозир мен сизга кабутарнинг Арига қилган 

яхшилиги ҳақида масал ўқиб бераман. Агар яхшилаб эшитсангиз яхшилик қилиш албатта 
яхши натижа беришини, сизга ҳам яхшилик қайтишини билиб оласиз. (Тарбиячи масални 
ифодали қилиб ўқиб беради).  

Масал бўйича саволлар: 
1. Нима сабабдан Ари сувга йиқилди? 

2. Ари қандай қилиб қутилди? 
3. Ари қандай қилиб Кабутарни ўлимдан қутқарди? 
Тарбиячи масални яна бир бор ўқиб беради, сўнгра 5-6 болалар ҳикояларини 

эшитади.  
Тетиклаштирувчи машқ 

Асалари 
Асалари қўниб гулга,  
Шарбат йиғар тугунига. 

 
Ўнг қўлнинг кўрсаткич бармоғини олдинга чиқарилган ва уни доира шаклида 

айлантириб ҳаракатлантирилади, сўнгра худди шу ҳаракат чап қўлда бажарилади. 

Болалар, мен ҳозиргина ўқиб берилган масалга мос мақол айтаман. Эшитинг.  
1. Аҳил ишдан иш унар. 
2. Аҳиллик бахтнинг боши. 

Айтган мақолим ҳозирги масалга тўғри келадими? Демак биз аҳиллик ҳақида яна 
бир мақол ўргандик. (Тарбиячи мақолга мос сурат кўрсатиб, мақолни муҳокама қилади). 

Тарбиячи ўргатилган мақолни паст, баланд овозда айттириб машғулотни якунлайди.  
А.Авлоний. 

«Яхшилик ерда қолмас». 

Бир Ари сув устида учиб борур эди. Бирдан сувга йиқилиб кетди. қанотлари ҳўл 
бўлиб, учарга кучи етмади. Буни бир кабутар кўриб, Арига раҳми келиб, дарҳол бир чўпни 

тишлаб, сувга ташлади. Бечора Ари бу чўпни кема қилиб,  сув балосидан қутилди. Орадан 
кўп ўтмади. Бир бола тузоқ қўйиб, кабутарни тутмоқчи бўлди. Ари буни кўрган замон 
келиб, боланинг қулоғини чақди. Бола оғриқнинг аламидан тузоқни ташлаб, қулоғини 

ушлади. Кабутар вақтни ғанимат билиб, учиб кетиб ўлимдан қутилди.  
Болалар билимини текшириш ва мустаҳкамлаш учун саволлар : 

1. Сиз кимга яхшилик қилгансиз? 
2. Аҳиллик ҳақида мақол айтинг. 
 

8-машғулот  

Мавзу:    “T” товуши ва бош ва кичик “Тt” ҳарфлари билан таништириш. 

Мақсад:  

 “T”  товуши ва “Тt”  ҳарфлари билан таништириш. 

Вазифалар: 

 “Т”  товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “T”  товушли сўзлар билан болалар нутқини бойитиш. 

 Майда қўл моторикаси ривожлантириш 

Кутилаётган натижалар: 

 “T”   товуши ва “Тt” ҳарфларини  билиб оладилар. 

  “T”   товушининг унли товуш эканлигини, унинг сўз боши, ўртаси ва охирида 
келишини билиб оладилар.  

 “T”   товушли сўзлар айта оладилар. 

 Майда қўл моторикаси ривожланади 

Керакли жиҳозлар:  

 “Тt” ҳарфлари 

 “T”   товуши бор суратлар 

 Кесма ҳарфлар 

 “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга  ўрганилган ҳарфларни  ,,Ҳарф жилди " дан ўқитади. Уларга хос 
хусусиятлар саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар  “T”   товуши ва бош ва кичик “Tt” ҳарфлари билан танишамиз.  
Tovuq сўзи неча бўғинли? Мен айтаман,  сиз аниқлайсиз: Tovuq. Мен шу сўзни қайта 
айтаман, сиз биринчи товушни айтасиз: T-t-t-o-vuq, Хаттахтага битта тўртбурчак чизаман. 

Энди: 2- товушни айтинг: To-o-o-vuq 2- тўртбурчак чизилади. 3-товушни топинг: To-v-v-

v-uq 3- тўртбурчак чизилади: — Tovuq сўзининг модели ҳосил бўлади. 

     -Бу сўзда биз танимаган қайси товуш бор? (“T”   товуши) 
-  Демак биз “T”   товуши билан танишамиз. Келинглар ҳаммамиз “T”  товуши 
биргаликда талаффуз қиламиз.  

- Тарбиячи “T”   товушини талаффуз қилганимизда қуйидагилар содир бўлади: лаблар 
бироз очиқ, ҳаракатсиз, тинч ҳолатда бўлади,  тишлар  бир-бирига яқинлашади, аммо 
бирикмайди,   “T”   товуши унли “а”, “о”, “i”, “u” товушлари билан биргаликда талаффуз 

этилганда тилнинг олдинги  курак қисми юқориги тишларга ёки альвеолага тиралиб 
туради, “T”   товуши “ya”,”е”, “yu” унли товушлари билан талаффуз этилганда тилнинг 

учи пастга тушган бўлиб, пастки курак тишларга  тегиб туради, юмшоқ танглай юқорига 
кўтарилган бўлиб, томоқнинг орқа деворига тиралади ва бурун йўлларини ёпади, бунинг  
натижасида ўпкадан чиқаётган ҳаво оғиз орқали ўтади,  товуш боғламлари очиқ бўлиб, 

товуш жарангламайди. 
“T”   ундош товушлар сарасига киради. Ундош товуш унли билан бирга бўғин ҳосил 

қилади. 
 “T”   товушининг сўз бошида (tom, tuya, tulki,  tovuq), ўртасида (оtа, mitti, manti), охирида 
(оt, tut) келиши, сўзларни бўғинларга бўлиб айтиш, бўғинлардан товушларни ажратиш, 

“T”    товуши сўзнинг қайси ўрнида келганини аниқлатиш каби  тушунчалар  берилади. 
Тетиклаштирувчи машқ 

“Поезд” 
Болалар икки гуруҳга бўлинадилар: биринчи гуруҳ болалари поезднинг   вагончалари 
бўлишади,  иккинчи гуруҳ болалари – ишчилар. Тарбиячининг поезд юриб кетди дейиши 

билан  болалар қўлларини  тирсакдан букиб, айланма  ҳаракат  қилиб, бир- бирларининг 
кетларида “t”-“t”-“t”, деб юрадилар. Болалар “t”-“t”-“t”  дейиш билан  поезд ва  

вогончалар ғилдиракларининг  тақиллашини акс эттирадилар. Маълум бир  жойга – 
“бекатга” бориб поезд тўхтайди. Ишчилар вагончаларни  текшириб чиқадилар. Улар 
қўлларидаги  кичкина болғача билан  вагонча бўлган болаларнинг  оёқ кийимларига  уриб 

тақиллатиб кўрадилар. Тақиллатиш вақтида (ишчи бўлган болалар) “tаq-tаq”... деб 
айтадилар. Вагонларни текшириб бўлгач, тарбиячи  поезднинг юриб кетиши учун сигнал 

беради. Болалар ролларни  алмаштириб , йўлда давом этадилар. 
   Тарбиячи: энди сизларни  бош ва кичик  “Тt”  ҳарфлари билан таништираман.  
 (Бош “Т”   ва кичик “t”   кўргазмадан, расмли алифбодан, махсус тайёрланган 

кўргазмадан  (босма шакли) кўрсатилади. 
Бош “Т”   ҳарфи кўрсатилиб, бу ҳарфнинг қандай шакли? (Бош шакли — Бош “Т”    

ҳарфи) Бош “Т”    ҳарфи билан қайси сўзлар ёзилади? Бу (“t”) қандай ҳарф? (Бу кичик “t” 
ҳарфи) У қайси сўзларда ёзилади? (tovuq, tom...) Мен кўрсатган “Тt”  ҳарфларини 
нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 

ўрганамиз.) Нима учун “Тt”  ҳарфлари кўк рангда ёзилган?  Шундан сўнг кесма “Тt”  
ҳарфлари ,,Ҳарф кассаси"га қўйилади 

 

 

Болалар учун амалий иш. 

 Тарбиячи: Болажонлар, келинглар (кубиклардан ясаш ҳам мумкин)таёқчалардан 
“Т” ҳарфини ясаймиз. Бунинг учун бизга нечта таёқча керак бўлади? Тўғри, 2 та таёқча 

керак бўлади.Битта таёқчани тикка жойлаштирамиз, иккинчи таёқчани биринчи 
таёқчанинг тепа қисмига қўямиз. 
 Мана  “Т”  ҳарфи тайёр.Болалар мен сизга “Т”   ҳарфи ҳақида қувноқ шеър айтаман, 

диққат билан эшитинг. 
-Қани айтгин, сен қизча 

Бу қандайин болғача? 
Болғача “тақ-тақ” этар: 

                                               “Т”га дўстман,- деб айтар 

 
 “Т”   ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага tа, ti, it, tо, ot,at бўғинларини тузиб, ёзиб қўйган бўлади. Уни 
болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 

ўқитади. Бунда  “t”    товушиини ичда сақлаб, кейин унлини қўшиб бирга ўқиш лозимлиги 
амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи “tа”  

дейди ва йўлланма беради: аввал қайси товушни эшитяпсан? (“t”    товушини) 
- ўшани ,,Ҳарф жилди "дан олиб қўй. 

“tаа”  энди охирида қайси товушни эшитяпсан? (“а” товушини) 
-  “t”     ҳарфининг қаерига а ҳарфини қўясан? (орқасига)  
  -Тузган бўғинини ўқи: “tа” (Қолган  болалар ўз жойларида кесма ҳарфлардан 

фойдаланиб бўғин тузадилар ) 
Шу тартибда ti, it, tо, ot, at бўғинлари туздирилади ва ўқитилади. 

Бўғинли карточкалар  билан ишлаш. Болаларга  бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади. Тom, ot, it, 

o-ta, mit-ti.  

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“Т”    товуши қайси ҳарф билан ёзилади?  

-“Т”    ҳарфининг шакли қанақа экан?   
-“Т”    ҳарфининг неча хил шакли бор экан? (Бош ва кичик, босма шакли) 
- Бош “Т”    ҳарфи қайси сўзларда ёзилар экан?  

-Иккита  кўрсаткич бармоқларингиз билан бош “Т”    ҳарфини ясаб кўрсатинг.  
Бўғинли карточкалар билан қандай сўзларни  туздик? 

 

 

 

Декабр 

1-машғулот 
Мавзу:  Асарни қайта ҳикоя қилиш. «Қуён ва типратикан» масали.  

Мақсад:  Бадиий асарни қайта ҳикоя қилиш малакасини ўстириш. Асарни 
мазмунли, мантиқий изчилликда ҳикоя қилишга ўргатиш. 

Вазифалар: 

 Асардаги баъзи жумлаларни мазмунига тушуниш. 

 Овоз кучининг паст-баланд қилиб ўзгартира олишни шакллантириш, оҳанг 
воситаларидан тўғри фойдаланишга ўргатиш. 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 оҳанг воситаларидан тўғри фойдаланишга  ўрганадилар.  
Керакли жиҳозлар: 

 Мавзуга оид расмлар 

Машғулотнинг бориши.  

Тарбиячи болаларга саволлар билан мурожаат қилади: 

1. Қандай ёввойи ҳайвонларни биласиз? 
2. Қандай уй ҳайвонларини биласиз? 

Болалар кунлардан бир куни қуён билан типратикан суҳбатлашиб қолишибди. Улар 
нима ҳақида гаплашганларини ҳозир мен сизларга ўқиб бераман. (Тарбиячи масални 
ифодали қилиб ўқиб беради).  

Масал бўйича саволлар беради. 
1. Қуён типратиканга нима деди? 

2. Типратикан қуёнга қандай жавоб берди? 



 38 

3. Қуён нима учун хўрсиниб қўйди? 
4. Менинг тиканларим ит ва бўридан сақлайди деганини қандай тушунасиз? 
5. Қуён Типратиканга қандай оҳангда гапиради? Ким айтиб беради? 

6. Типратикан қандай оҳангда жавоб бериб гапиради? Ким айтиб беради? 
Тетиклаштирувчи машқ 

Қуёнча 
Дикир-дикир сакрайди 
Узун қулоқ қуёнча.  

Маҳкам ушлаб қўйнида  
Сабзисини қуёнча. 

Бармоқлар тугилади. Кўрсаткич ҳамда  ўрта бармоқ кўтарилиб у 
ён-бу ён қимириатилади. 

Тарбиячи масални яна бир бор ўқиб беради. Масални ролларга бўлиб ҳикоя 

қилдириш мумкин. 
”Аксини айт”ўйини 

Ўйиннинг бориши: болалар доира бўлиб турадилар. Тарбиячи болаларга  
коптокни отади: -Мен сенга сўз айтаман, сен яхшилаб ўйлаб, аксини айтишинг керак, 
масалан, катта- кичкина, силлиқ-дағал, касал- соғлом. Копток илиб олган бола сўзнинг 

аксини айтиб коптокни тарбиячига қайтаради. 
«Қуён ва типратикан» 

(Масал) 
Оппоқ ва юнглари сип-силлиқ қуёнча типратиканга қараб: 
- Оғайнижон, кийиминг жуда ҳам ҳунук ва тиканли-я!-деди. 

- Тўғри, рост гапни айтдинг. Бироқ бу тиканларим, мени ит ва бўриларнинг ўткир 
тишидан сақлайди. Сенинг оппоққина юмшоққина тўнинг ҳам шундай хизмат қиладими?-

деди типратикан. 
Қуён жавоб бермай, хўрсиниб қўйди. 

Болалар билимини текшириш ва мустаҳкамлаш учун саволлар : 

1. «Қуён ва типратикан» масали нима ҳақида экан? 
2.Аксини айтинг: бўш..., иссиқ..., қора..., 

       
2- машғулот 

  Мавзу:   “l” товуши ва бош ва кичик “Ll” ҳарфлари билан таништириш. 

Мақсад:  
“L” товуши ва “Ll”  ҳарфлари билан таништириш, ўрганилган унли ҳарфлар билан бўғин, 

сўз тузиш ва ўқиш. 
Вазифалар: 

 “L”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “L”  товушли сўзлар билан болалар нутқини бойитиш. 

Кутилаётган натижалар: 

 “L”  товуши ва “Ll” ҳарфлари билиб оладилар. 

  “L”  товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “L”  товушли сўзлар айта оладилар. 
Керакли жиҳозлар:  

 “Ll” ҳарфлари 

 “L”  товуши бор суратлар 

 “Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

 Бугун болалар “L”  товуши ва бош ва кичик “Ll”  ҳарфлари  билан танишамиз.  

Lо-lа сўзи неча бўғинли? Мен айтаман,  сиз аниқлайсиз: Lо-lа Мен шу сўзни қайта 
айтаман, сиз биринчи товушни айтасиз: L-l-lо-lа, Хаттахтага битта тўртбурчак чизаман. 

Энди: 2- товушни айтинг: L-о-о-о-lа 2- тўртбурчак чизилади. 3-товушни топинг: Lо-l-l-l-а. 
3- тўртбурчак чизилади: — Lоlа сўзининг модели ҳосил бўлади:     Бу сўзда биз 

танишмаган қайси товуш бор? (“L”   товуши) Бугун сиз “L”    товуши билан танишасиз. 
“L”   товуши болаларга талаффуз қилдиртирилади. Тарбиячи энди ҳаммамиз  “L”    
товушини талаффуз қиламиз. 

 “L”    товушини чўзиб айтиб бўладими? (Йўқ) 
 Тарбиячи:  “L”    товушини талаффуз этганда қуйидагилар содир бўлади: 

лаблар енгил кулгу ҳолатида, тишлар кўриниб туради,  тишлар бир-бирига яқинлашган,  
тил учи альвеолалар билан бирикади, тилнинг орқа қисми бир оз кўтарилади,  ҳаво оқими 
тилнинг ён томонларидан, тил оралиғидан ва жағ ёнлариданг ўтади,  юмшоқ танглай 

кўтарилган ва томоқнинг орқа деворига сиқилган бўлиб, бурун йўлларини ёпиб қўяди. 
Ҳаво эса оғиз орқали ўтади, товуш боғламлари боғланган, тебраниб, товуш ҳосил бўлади. 

 “L”    товуши ундош товушлар сирасига киради. “L”   товушининг хусусиятлари 
қуйидаги саволлар асосида болалардан сўралади: 
а) “L”    товуши қандай товуш? 

Б) “L” товушни талаффуз қилган тил ҳолати қандай бўлади? 
Д) Ундош товушлар қандай ранг билан белгиланади? 

Демак, “L”    ундош товуш экан. Ундош товуш унли билан бирга бўғин ҳосил қилади. 
“L”    товушининг талаффузи ўргатилади. “L”    товушининг сўз бошида (lо-lа, lа-gаn, 

lаy-lаk), ўртасида ( tulki, ilon), охирида (Bi-lol) келиши; ҳақида сўзларни бўғинларга 

бўлиб айтиши, бўғинлардан товушларни ажратиш, “L”   товуши сўзнинг қайси ўрнида 
келганини аниқлатиш орқали тушунча берилади. 

     Тарбиячи  гуруҳ болаларини   уч гуруҳга бўлинишини сўрайди.  
Гуруҳдаги столлар  ҳам шунга мослаб тўртбурчак шаклда учта жойга қўйилади. Ҳар бир 
гуруҳ ўзига гуруҳ сардори сайлайди. Шундан кейин ҳар бир гуруҳ расмли карточкалар 

асосида гаплар тузади, “L”    ҳарфи қатнашган сўзлардан ўйлаб айтади. Тарбиячи  ҳар бир 
гуруҳнинг фикрлаш доирасини, топқирлигини, бераётган жавобларини ҳисобга олиб 
боради. 

Биринчи гуруҳга берилган карточкада: Лола исмли қиз лимонни олмоқчи бўлиб турган 
расми. 

Иккинчи гуруҳга берилган карточкада алла айтаётган она расми тасвирланган. 
Учинчи гуруҳга берилган карточкада дарахт устига ин қуриб турган лайлакнинг расми 
тасвирланган. Ҳар бир гуруҳ болалари иложи борича берилган расмлардан унумли 

фойдаланиб, кўпроқ гап тузишлари керак. Бу гапларда, албатта, “L”    товуши иштирок 
этган сўзлар кўпроқ бўлиши керак. 

 Тарбиячи  энди болалар Ll ҳарфлари билан танишамиз. Бош “L”    ва кичик “l” 
кўргазмадан, расмли алифбодан, махсус тайёрланган кўргазмадан (босма шакли) 
кўрсатилади.  

Бош “L”    ҳарфи кўрсатилиб, бу ҳарфнинг қандай шакли? (Бош шакли — Бош “L”    
ҳарфи) Бош “L”    ҳарфи билан қайси сўзлар ёзилади? Бу (“L”) қандай ҳарф? (Бу кичик 

“l” ҳарфи) У қайси сўзларда ёзилади? (lо-lа, lа-gаn...) Мен кўрсатган “L l”    ҳарфларини 
нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 
ўрганамиз.) Нима учун “L”   ҳарфлари кўк рангда ёзилган?  Шундан сўнг кесма “L”    

ҳарфлари ,,Ҳарф жилди "га қўйилади 
Тетиклаштирувчи машқ 

«Рубоб чаламиз» ўйини 

Ўйиннинг бориши: Тарбиячи болаларга: «Ҳозир сизлар оркестр бўласизлар. Оркестрда 
кўп мусиқа асбоблари чалинади. Сизлар рубоб чаласизлар, деб рубобни қандай ушлаб 
чалиш кераклигини кўрсатади (чап қўли билан ҳудди рубобнинг пардасини ушлаётгандек, 

ўнг қўли билан эса торни чертаётгандек ҳаракат қилиб «lа-lа-lа», деб айтади). 
Тарбиячининг ишораси билан ҳамма болалар рубоб чаладилар. 

Болалар учун амалий иш. 

 Тарбиячи: Болажонлар, келинглар кубиклардан  “L”    ҳарфини ясаймиз. Бунинг 
учун бизга нечта кубиклар керак бўлади? Тўғри, 6 та кубик керак бўлади.Тўрта кубикни 

кетма-кет юқоридан пастга терамиз, пастга 2та кубикни  қўямиз. 
 Мана  “L”  ҳарфи тайёр.Болалар мен сизга  “L”    ҳарфи ҳақида қувноқ шеър айтаман, 

диққат билан эшитинг. 
Болтача ўтин ёриб 

Келиб дамини олар. 

“L”га ўхшар экан, деб 
                                                Болалар эслаб юрар. 

 L ҳарфли бўғин тузиш ва уни ўқиш. Тарбиячи ҳарф териш картони, хаттахта таглигига 
ёки хаттахтага li,lo,al, il, ol бўғинларини тузиб, ёзиб қўйган бўлади. Уни болаларга ўзи 
ўқиб намуна кўрсатади. Болалар билан хўр бўлиб ўқийди. Сўнг якка-якка ўқитади. Бунда 

“L”   товушиини ичда сақлаб, кейин унлини қўшиб бирга ўқиш лозимлиги амалий 
кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи  
“lа”  дейди ва болага  йўлланма беради: аввал қайси товушни эшитяпсан ( “l” товушини), 
ўшани ,,Ҳарф халтаси"дан олиб қўй.  “Lаа”, энди охирида қайси товушни эшитяпсан? 

(“а” товушини) “l”    ҳарфининг қаерига “а” ҳарфини қўясан? (орқасига) Тузган бўғинини 
ўқи: “lа”. (Қолган  болалар ўз жойларида кесма ҳарфлардан фойдаланиб бўғин тузадилар ) 

Шу тартибда li,lo,al, il, ol бўғинлари туздирилади ва ўқитилади. 
Бўғинли кубиклар билан ишлаш. Болаларга бўғинли кубиклардан сўзлар туздирилади 
ва ўқитилади,  улардан бирининг бўғин-товуш таҳлили ўтказилади.  lо-lа, o-la, al-la, ol-ti, 

ol-ma.  
Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“L”   товуши қайси ҳарф билан ёзилади?  

-“L”  ҳарфининг шакли қанақа экан?   
-“L”  ҳарфининг неча хил шакли бор экан? (Бош ва кичик, босма шакли) 

Бўғинли кубиклар билан қандай сўзларни  туздик? 

 

3- машғулот 

Мавзу: Тасвирий ҳикоя тузишга ўргатиш: «Қиш».  

Мақсад:  Воқеани тасвирлашда вақтни тўғри ифодалаш; содда, ёйиқ гапларни 

қўллашга ўргатиш. 
Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш. 

 «Жонли сўзлар» ўйинини ўргатиш. 

 Жумлаларни, товушларини аниқ айтиш, овоз оҳангини тўғри қўллаш. 

 Унли ва ундош товуш ҳақида  тушунча. 
Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 
шаклланади. 

 Ҳикоя тўқишга қизиқиш   уйғонади 

 Нутқларида содда, ёйиқ гапларни қўллашга ўрганадилар. 

 Жумлаларни, товушларини аниқ айтиш, овоз оҳангини тўғри қўллай 
оладилар. 

 Унли ва ундош товуш ҳақида  тушунчага эга  бўладилар. 

 Болаларни “Қиш” мавзусида луғатларини (аёзли, қорли, қиш офтоби) 

фаоллаштириш 
 
Керакли жиҳозлар: 

 «Қиш» фаслига оид расмлар 
Машғулотнинг бориши.  

Тарбиячи: Бугун биз қиш ҳақида ҳикоя ўйлаб тузамиз. Эслангчи, қиш фаслида 
нималар бўлади? Қиш фасли бошқа фасллардан нималар билан фарқ қилади? (совуқ, қор). 

Қишда дарахтларда қандай ўзгаришлар бўлади? (улар дам олишади, қорга беланади). 
Қишда ҳайвонлар, қушлар қандай яшашади? Қишловчи қушлар қордан қўрқмайдилар, 
лекин қаҳратон совуқда қийналишади. Уларга ёрдам бериш керак. Қиш фасли ҳақида 

қандай сўзлар айтиш мумкин? Қиш қандай? (қорли, совуқ, аёзли). Қор ҳақида нима дейиш 
мумкин: У қандай? (Тарбиячи болалар жавобларини умумлаштириб, болаларни қиш 

ҳақида ҳикоя тузишга таклиф этади). 
Ҳикоя тузганингизда қиш офтоби ҳақида гапиринг, у ҳақида нима дейиш мумкин? 

Об-ҳаво қандайлиги ҳақида гапиринг.  

Тарбиячи ҳикоя намунасини  бериши мумкин. 

Қиш  бошланди. Оппоқ қор ҳамма ёқни қоплади, сувлар музлади. Дарахтлар оппоқ 

либос кийди. Қишда ҳам болалар турли ўйинлар ўйнайдилар. Улар чана учадилар, 
қорбобо ясайдилар. Қиш жуда гўзал фасл. 

Тарбиячи: болалар, ҳикоя тузганингизда ҳозир ишлатилган сўзлардан 

фойдаланишингиз мумкин (5-6 та болалар ҳикояси тингланади). 
Тетиклаштирувчи машқлар 

Тарбиячи: Болажонлар, энди ҳаммамиз  ўрнимиздан турамиз ва доира бўлиб туриб 
оламиз.   Қўлларимизни иситамиз: унга пифлаймиз: “х”-“х”-“х”, кафтларимизни бир- 
бирига ишқаймиз, тезлаштирамиз. Турган  жойимизда 5гача санаб сакраймиз. 

Тарбиячи: Биз бугун қиш ҳақида (совуқ, аёзли, қорли (қор ҳақида (момиқ, оппоқ) 
гаплашиб олдик. Энди диққат билан эшитиб туринг. Мен нима ҳақида гапирар эканман: 

қиш ҳақидами, қор ҳақидами? Ким топса, керакли сўзни айтади. 
Осмондан момиқ, оппоқ (қор) тушаяпти.  
Мен қор ҳақида нима дедим (оппоқ, момиқ). 

Болалар, сиз сўзлар билан ўйнашни, ишлашни биласизми? 
Истасангиз, мен ўргатиб қўяман. Бу ўйин «жонли сўзлар» деб аталади. Чунки 

сўзлар ўрнида болалар бўладилар. Ким сўз бўлишни истайди (болалар ўз истаги билан уч 
бола чиқади). Нодир сен «оппоқ» сўзи бўласан. Нодир қандай сўз экансан? (оппоқ). 
Болалар, Нодир қандай сўз экан? (оппоқ). Нуриддин «қор» сўзи бўлади. Саодат «ёғяпти» 

сўзи бўлади.  
Тарбиячи: Бизнинг сўзларимиз тартиб билан туришибди (чапдан ўнгга). Нодир ўз 

ўзини айтади. Нуриддинга қўлини беради. Нуриддин ўз сўзини айтади ва ўз қўлини 
Саодатга ўз сўзини айтади, ҳамма эшитади.  

«Бошладик»:  

Нима ҳақида гапиришди, бу сўзлар? (қор ҳақида). Қор ҳақида нима дейилди? 
(Оппоқ қор ёғяпти). 

Тарбиячи болалардан сўзларнинг кетма-кетлигини сўрайди (1-сўз, 2-сўз, 3-сўз). 

Нодир қандай сўз? «Оппоқ» сўзини кўрсатинг. Тарбиячи: «Мен чапак чалсам, 
сўзлар хонани ҳамма томонга тарқаладилар». Мен «сўзлар менинг олдимга», десам сўзлар 
тартиб билан туриб оладилар. Тарбиячи: Сиз «жонли сўзлар» ўйини билан танишиб 

олдингиз. Нима учун шундай дейишар экан?  
Тарбиячи: Тўғри, шундай, чунки сўзлар болалар бўладилар, улар ўз сўзларини 

қаттиқ айтадилар, бир-бирининг қўлини ушлайдилар. Хона бўйлаб тарқаладилар ва яна 
тартиб билан туриб оладилар.  
Болалар билимини текшириш ва мустаҳкамлаш учун саволлар : 

-Қишда табиат қандай кўринишда бўлади? 
-Қишда болалар қандай ўйинлар ўйнайдилар? 

- Қишги ўйинларингиз  ҳақида гапириб беринг. 
 

 

 

4-машғулот 

Мавзу:   “b” товуши ва бош ва кичик “Bb” ҳарфлари билан таништириш. 

Мақсад:  
“B”  товуши ва “Bb”  ҳарфлари билан таништириш, ўрганилган унли ҳарфлар билан 

бўғин, сўз тузиш ва ўқиш. 
Вазифалар: 

 “B”   товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш.  

 “B”   товушли сўзлар билан болалар нутқини бойитиш. 

 майда қўл моторикасини  тараққий эттириш. 

Кутилаётган натижалар: 

 “B”   товуши ва Bb  ҳарфлари билиб оладилар. 

  “B”   товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “B”   товушли сўзлар айта оладилар. 

 майда қўл моторикаси ривожланади. 

 Керакли жиҳозлар:  

 “Bb” ҳарфлари 

 “B”   товуши бор суратлар 

 “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

 Бугун болалар “B”   товуши ва бош ва кичик “Bb”  ҳарфлари  билан танишамиз.  
Bа-liq сўзи неча бўғинли? Мен айтаман,  сиз аниқлайсиз: Bа-liq Мен шу сўзни қайта 

айтаман, сиз биринчи товушни айтасиз: b-b-b-а-liq, Хаттахтага битта тўртбурчак чизаман. 
Энди: 2- товушни айтинг: B-а-а-а-а-liq 2- тўртбурчак чизилади. 3-товушни топинг: Bа-l-l- 

l-iq. 3- тўртбурчак чизилади: — Балиқ сўзининг модели ҳосил бўлади:     Бу сўзда биз 
танишмаган қайси товуш бор? (b товуши) Бугун сиз “B”    товуши билан танишасиз. “B”   
товуши болаларга талаффуз қилдиртирилади.  

“B”    товушини талаффуз этганимизда қуйидагилар содир бўлади: лаблар тинч ҳолатда 
бириккан бўлиб, ҳаво чиқиши билан бирданига очилади,  тиш қирралари орасидаги 

масофа ва тилнинг ҳолати “B”    товушидан кейин келадиган унли товушга боғлиқ бўлади,  
юмшоқ танглай кўтарилган ва томоқнинг орқа деворига сиқилган  бўлиб, бурун 
йўлларини ёпиб  туради. Ҳаво оқими оғиздан ўтади,  товуш бойламлари бириккан бўлади 

ва тебраниб товуш ҳосил қилади. 

 Айтилганлардан хулоса қилиб, “B”    товуши ундош товушлар сирасига кириши қайд 
этилади. “B”    товушининг хусусиятлари қуйидаги саволлар асосида болалардан 
сўралади: 

 “B”    товуши қандай товуш? 
 Ундош товушлар қандай ранг билан белгиланади? 

“B”    ундош товуш. Ундош товуш унли билан бирга бўғин ҳосил қилади. 
“B”    товушининг талаффузи ўргатилади. “B”    товушининг сўз бошида (bo’ri, baliq, 

bino), ўртасида ( bо-bо, bul-bul, tа-bib), охирида (tа-bib, То-lib) келиши, сўзларни 

бўғинларга бўлиб айтиш, бўғинлардан товушларни ажратиш, “B”    товуши сўзнинг қайси 
ўрнида келганини аниқлатиш каби тушунчалар  берилади. 

     “B”    товуши ундош товушлар сарасига киради.Чунки бу товушни  талаффуз 
қилаётганимизда ўпкадан чиқаётган ҳаво  оғиз бўшлиғида  тўсиққа учрайди. Лаблар 
юмилиб, сўнгра очилади. Қўй қандай мўрайди? каби саволлар билан болаларнинг  

“B”товуши ҳақидаги тасаввурлари ойдинлаштирилади. 
Тетиклаштирувчи машқлар 

            Болалар шеър сўзларига мос ҳаракат қиладилар. 
Оёғимиз тақ– тақ – тақ,   
 Қўлимиз чапак – чапак,  

Бошимиз  сарак – Сарак.  
Қўлимизни кўтардик,   

Секингина туширдик.  
Энди эҳтиёт бўлиб,   
Жойимизда  айландик. 

Қўлни ёнга туширдик, 
Доира бўйлаб югурдик. 

      Энди сизларни бош ва кичик Bb ҳарфлари билан таништираман. Бош “B”    ва кичик 
“b”   кўргазмадан, расмли алифбодан, махсус тайёрланган кўргазмадан  (босма шакли) 
кўрсатилади. 

Бош “B”    ҳарфи кўрсатилиб, бу ҳарфнинг қандай шакли? (Бош шакли — Бош B ҳарфи) 
Бош “B”    ҳарфи билан қайси сўзлар ёзилади? Бу (“B”) қандай ҳарф? (Бу кичик “b”    

ҳарфи) У қайси сўзларда ёзилади? (bоltа, bino...) Мен кўрсатган “Bb” ҳарфларини 
нималарда ўқийсиз? Нима учун “Bb” ҳарфлари кўк рангда ёзилган?  Шундан сўнг кесма 
“Bb” ҳарфлари ,,Ҳарф халтага қўйилади. 

Болалар учун амалий иш. 

 Тарбиячи: Болажонлар, келинглар тайёр хамирдан     “B”  ҳарфини ясаймиз. Бунинг 

учун биз “B”  ҳарфининг шаклига  диққат билан қараб хамирни шу шаклга келтирамиз. 
Болалар мен сизга  “B”   ҳарфи ҳақида қувноқ шеър айтаман, диққат билан эшитинг.  
                                              Балиқ сувда сузади, 

                                              Гўшти маза  бўлади. 
Бодринг, банан сўзлари 

                                              “B”   ҳарфидан бошланади 
 
 b ҳарфли бўғин тузиш ва уни ўқиш. Тарбиячи ҳарф териш картони, хаттахта таглигига 

ёки хаттахтага bо, bi,ab,ib,ob бўғинларини тузиб, ёзиб қўйган бўлади. Уни болаларга ўзи 
ўқиб намуна кўрсатади. Болалар билан хўр бўлиб ўқийди. Сўнг якка-якка ўқитади. Бунда 

б товушиини ичда сақлаб, кейин унлини қўшиб бирга ўқиш лозимлиги амалий 
кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи ба 

дейди ва йўлланма беради: аввал қайси товушни эшитяпсан (“B”   товушини), ўшани 
,,Ҳарф жилди "дан олиб қўй- “Bаа”, энди охирида қайси товушни эшитяпсан? (“а” 

товушини) б ҳарфининг қаерига (“а”  ҳарфини қўясан? (орқасига) Тузган бўғиниингни 

ўқи: “Bа” (Қолган  болалар ўз жойларида кесма ҳарфлардан фойдаланиб бўғин тузадилар 
) 
Шу тартибда bо, bi,ab, ib,ob бўғинлари туздирилади ва ўқитилади. 

Кесма ҳарфлар билан ишлаш. Болаларга кесма ҳарфлардан бўғин туздирилади ва 
ўқитилади. (Бўғинли кубиклардан  фойдаланиш мумкин)Тузилган бўғинлардан бир нечта 

сўз туздирилиб, ўқитилади,  улардан бирининг бўғин-товуш таҳлили ўтказилади. bil, bо-

bо,bi-nо, bоl-tа,  bа-nаn, ta-bib.     

                        Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  

-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 

-“B”   товуши қайси ҳарф билан ёзилади?  
-“B”    ҳарфининг шакли қанақа экан?   

-“B”    ҳарфининг неча хил шакли бор экан? (Бош ва кичик, босма шакли) 
- Бош B ҳарфи қайси сўзларда ёзилар экан?  
Бўғинли карточкалар билан қандай сўзларни  туздик? 

 
 Машғулот-5 

Мавзу:  Ижодий ҳикоя тузиш «Мен ёқтирган  фасл»  

Мақсад:  Шахсий тажрибага асосланиб мантиқий ривожланиб борувчи ҳикоя 
тузиш қобилиятларини ривожлантириш. 

Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш 

 Сабзавот ва мевалар бўйича луғатини фаоллаштириш, топишмоқлар 

мазмунига тушунишга ўргатиш. 

 Мақолдаги сўзларни аниқ ва бурро айтиш. 

Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 

шаклланади 

 Ҳикоя тўқишга қизиқиш   уйғонади 

 Топишмоқ, мақоллар мазмунини тушуниб оладилар 

Керакли жиҳозлар: 

 Тўрт фаслга оид катта  расмлар 

 Тўрт фаслга оид  қирқма расмлар 
Машғулотнинг бориши.  

Тарбиячи: Болалар ҳозир қандай фасл? (Қиш) Қиш фаслида қандай ўзгаришлар рўй 

беради? Сизга қайси фасл  кўпроқ ёқади? Нима учун ёқади? Бугун биз «Мен ёқтирган 
фасл» мавзусида  қисқа ва тугалланган ҳикоя тузишни ўрганамиз. Келинглар, болалар 

ҳозир биз кичик гуруҳларга бўлиниб оламиз.  
- Бир йилда нечта фасл? (4та фасл) 
-Демак биз тўрт  гуруҳга бўлинамиз. 

Болалар  гуруҳларга бўлиниш учун баҳор, ёз, куз ва қиш фасллари тасвирланган 
суратларнинг қирқма бўлакларини  оладилар. Болалар ўз  фаслларига тегишли 

тасвирларнинг  қирқма бўлакларини йиғиш билан  гуруҳларга бўлиниб оладилар.  1-гуруҳ 
болалари баҳор фаслини, 2- гуруҳ болалари ёз фаслини, 3- гуруҳ болалари куз фаслини, 4- 
гуруҳ болалари қиш фаслининг  қирқма бўлакларини йиғадилар.  Натижада ҳар бир 

гуруҳда  катта фасл тасвири ҳосил бўлади. Ҳар бир гуруҳ ўз фасллари ҳақида ҳикоя 

тузишлари керак.  Ҳикоя якунида шу фасл ҳақида шеърлар, топишмоқлар  айтишлари 
мумкин.  

Болалар ҳикоя тузишда қийналсалар тарбиячи ҳикоя намунасини беради.  

Тарбиячи: Мен учун севимли фасл куз. Кузда шамол ғир-ғир эсиб туради. Осмон 
тоза ва беғубор бўлади. Боғларда кузги мевалар пишиб етилади. Пахтазорларда пахталар 

оппоқ бўлиб очилади. Дала ва боғларда иш қизғин бўлади. Мевалар терилади, картошка, 
пиёз, сабзи каби сабзавотлар бирин-кетин ковланади. Пахталар терилади. 

Болаларнинг тузган ҳикоялари бўйича гуруҳлар тақдимоти ўтказилади. Ҳар бир 

гуруҳнинг  тузган ҳикоялари тингланади ва раҳбатлантирилади.  
Тетиклаштирувчи машқлар 

Қуёш 
Эрта тонгда 
Қуёш туриб  

Болаларни эркалайди,  
Бошларини силайди. 

 
Билаклар ички тарафи билан бир-бирига теккизилади. Бармоқлар қуёш нурлари каби кенг 
ёйилган ҳолатда бўлади. 

Тарбиячи болаларга фасллар ҳақида мақоллар айтириб машғулотни тугатиш 
мумкин.  

1. Қиш ғамини  ёзда е. 
2. Баҳорги ҳаракат- кузги баракат. 
3. Ёзги меҳнат - қишги роҳат. 

4. Ер ҳайдасанг куз ҳайда, 
      Куз ҳайдамасанг юз ҳайда. 

Болалар билимини текшириш ва мустаҳкамлаш учун саволлар : 

            1. Бир йилда нечта фасл бор? 

2. Сиз қайси фаслни  ёқтирасиз? 

3. Меҳнат ҳақида мақоллар айтиб беринг. 
 

6-машғулот 

Мавзу: “К” товуши ва бош ва кичик “Кk” ҳарфлари билан таништириш.  

Мақсад:  

“К”  товуши ва бош ва кичик  “Кk”  ҳарфлари билан таништириш, ўрганилган унли 
ҳарфлар билан бўғин, сўз тузиш ва ўқиш. 

Вазифалар: 

 “К”   товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш.  

 “К”  товушли сўзлар билан болалар нутқини бойитиш. 
Кутилаётган натижалар: 

 “К”   товуши ва “Кk”   ҳарфлари билиб оладилар. 

  К товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “К”   товушли сўзлар айта оладилар. 

Керакли жиҳозлар:  

 “Кk”   ҳарфлари 

 “К”   товуши бор суратлар 

  “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “К”   товуши ва бош ва кичик “Кk”   ҳарфлари  билан танишамиз.  

Ки- тоб сўзи неча бўғинли? Мен айтаман,  сиз аниқлайсиз: китоб  мен шу сўзни қайта 
айтаман, сиз биринчи товушни айтасиз: К-k-k-i-tоb , Хаттахтага битта тўртбурчак 

чизаман. Энди: 2- товушни айтинг: Кi-i-i-tоb 2- тўртбурчак чизилади. 3-товушни топинг: 
Кi-t-t-tоb 3- тўртбурчак чизилади: — Кitоb сўзининг модели ҳосил бўлади:     Бу сўзда биз 
танишмаган қайси товуш бор? (“К”   товуши) Бугун сиз “К”   товуши билан танишасиз. к 

товуши болаларга талаффуз қилдиртирилади.  
 “К”  товушининг талаффузи амалий кўрсатилади: 

 лаблар бироз очиқ, ҳаракатсиз,  тишлар ораси бир оз очиқ, “К”   товуши унли “а”, “о”, 

“u”, “i” товушлари билан талаффуз этилганда тил учи пастга тушган бўлади ва пастки 
курак тишларга бир оз етмай туради. Тилнинг орқа кураги юмшоқ танглай билан 

бирикади. К товуши ya, е, yo,  унли товушлари бирикмаси билан талаффуз этилганда, тил 
учи пастга тушади ва пастки курак тишларга тегиб туради, тил кураги эса қаттиқ 

танглайга тегади, юмшоқ танглай кўтарилган ва томоқнинг орқа деворига тиралган 
бўлади, бунинг натижасида бурун йўллари ёпилиб, ўпкадан чиқаётган ҳаво оғиздан ўтади, 
товуш боғламлари очиқ, товуш жаранглайди. 

“К”    товушининг хусусиятлари қуйидаги саволлар асосида болалардан сўралади: 
 “К”    товуши қандай товуш? 

 Ундош товушлар қандай ранг билан белгиланади? 
 “К”    ундош товуш. Ундош товуш унли билан бирга бўғин ҳосил қилади. 
“К”    товушининг талаффузи ўргатилади. “К”    товушининг сўз бошида (ki-tоb,kаp-

tаr,kа-lit), ўртасида ( tul-ki, kаk-ku, ik-ki), охирида (kak-lik, bi-lak, Маlik, nоk) келиши; 
ҳақида сўзларни бўғинларга бўлиб айтиши, бўғинлардан товушларни ажратиш, “К”    

товуши сўзнинг қайси ўрнида келганини аниқлатиш орқали тушунча берилади. 
Тетиклаштирувчи машқлар 

“Нима қандай қичқиради?” ўйини 

Ўйиннинг бориши: тарбиячи болаларга мурожаат қилади:  тасаввур  қилинг биз сайрда  
юрибмиз. Чумчуқларнинг узум  чўқишяпганларини кўриб қолдик. Чумчуқларни қандай  

ҳайдаймиз (“Киш-киш”). Сайрда  юриб какку қуши сайраганини эшитиб қолдик. Какку 
қандай сайрайди?(“Ку-ку, ку-ку”) Ариқ бўйидан ўтяпмиз. Қурбақанинг   овозини 
эшитдик. Қурбақа қандай қуриллайди? (“ква-ква-ква”) 

 Энди  “Кk” ҳарфлари билан танишамиз. Бош “К”    ва кичик “k”    кўргазмадан, расмли 
алифбодан, махсус тайёрланган кўргазмадан  (босма шакли) кўрсатилади. Болалар мен 

сизга “К”    ҳарфи ҳақида қувноқ шеър айтаман, диққат билан эшитинг. 
Бош “К”    ҳарфи кўрсатилиб, бу ҳарфнинг қандай шакли? (Бош шакли — Бош “К”    
ҳарфи) Бош “К”    ҳарфи билан қайси сўзлар ёзилади? Бу (“k”) қандай ҳарф? (Бу кичик 

“k” ҳарфи) У қайси сўзларда ёзилади? (kаp-tаr, kаk-ku...) Мен кўрсатган “Кk”    
ҳарфларини нималарда ўқийсиз? Ҳарфларни нима учун ўрганамиз? (Китобларни, 

хатларни ўқиш учун ўрганамиз.) Нима учун “Кk”    ҳарфлари кўк рангда ёзилган?  
Шундан сўнг кесма “Кk”    ҳарфлари ,,Ҳарф халтаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз ўрнимиздан туриб, бир қўлимизни 
кўтарамиз, оёғимизни кериб туриб,  “К”    ҳарфига айланамиз. Болалар мен сизга  “К”    

ҳарфи ҳақида қувноқ шеър айтаман, диққат билан эшитинг.  
Бир қўлини кўтариб, 
Оёғин кериб турар, 

            -Кимсан ўзинг?-деб сўрсак 
         “К”   бўламан-деб айтар. 

 “К”    ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага ko, ki, ak,ik,ok бўғинларини тузиб, ёзиб қўйган бўлади. Уни 
болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 

ўқитади. Бунда б товушиини ичда сақлаб, кейин унлини қўшиб бирга ўқиш лозимлиги 
амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи ка 
дейди ва йўлланма беради: аввал қайси товушни эшитяпсан (“К”   товушини), ўшани 
,,Ҳарф жилди "дан олиб қўй.  “Каа”, энди охирида қайси товушни эшитяпсан? (“а” 

товушини) к ҳарфининг қаерига “а”  ҳарфини қўясан? (орқасига) Тузган бўғиниингни ўқи: 
“kа”. (Қолган  болалар ўз жойларида кесма ҳарфлардан фойдаланиб бўғин тузадилар ) 

Шу тартибда ko, ki, ak,ik,ok бўғинлари туздирилади ва ўқитилади. 
Бўғинли карточкалар билан ишлаш. Болаларга бўғинли карточкалардан бир нечта сўз 
туздирилиб, ўқитилади, улардан бирининг бўғин-товуш таҳлили ўтказилади. Кi-tоb, kа-

mon, kа-lit. 

  Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан? 

- Нима сабабдан “К”     ундош товуш бўлиб ҳисобланади? 
( Чунки бу товуш талаффуз қилинаётганда оғиз бўшлиғида тўсиққа учрайди.)  

-Бу товушни нима қиламиз?  

              - “К”     ҳарфининг шакли қанақа экан?   
-“К”     ҳарфининг неча хил шакли бор экан? (Бош ва кичик, босма шакли) 

Бўғинли карточкалар билан қандай сўзларни  туздик? 

 
7-машғулот 

Мавзу:  Шахсий ҳаёт (тажриба)дан ҳикоя тузиш “Қишда қушларнинг ҳаёти” 

Мақсад: 

Воқеа содир бўлган жой ва вақт, табиат манзарасини қисқа тасвирлаб, шахсий 
тажрибадан ҳикоя тузишга ўргатиш. 

Вазифалар: 

 Сўзлашув нутқини шакллантириш.  

 Сўзларни тўғри талаффуз қилиш. 

 Сўзлаётганда тўғри нафас олишни ривожлантириш. 

 Нутқнинг ифодалилигини тарбиялаш. 

 “Ч” товушини сўзларда тўғри талаффуз этиш. 

 Саволларга тўлиқ (жумлалар тузиб) жавоб беришга   
   ўргатишни  давом этиш. 

Кутилаётган натижалар: 

 Болаларнинг сўзлашув нутқи   ривожланади. 

 Ҳикоя тўқишга қизиқиш   уйғонади 

 Болалар саволларга тўлиқ (жумлалар тузиб) жавоб беришни   

   ўрганадилар.  
Керакли жиҳозлар: 
 Ўйинчоқ қушлар (ёки қушларнинг расмлари): чумчуқ, мусича 

Машғулотнинг бориши 

Тарбиячи: 

1. Ҳозир қандай фасл?  
2. Қиш фаслида ҳаво қандай бўлади? (қаттиқ совуқ). 
3. Қайси қушлар қишлаб қоладилар? Қишда қушлар қандай ҳаёт кечирадилар? 

Улар нима билан овқатланадилар? Биз қишлаб қолувчи қушларга  қандай ёрдам берамиз? 
(Тарбиячи болалар жавобларини умумлаштиради). 

Энди болалар, “Қишда қушларнинг ҳаёти” мавзусида ҳикоя тузамиз. Ҳаммангиз 
қишда қушларнинг ҳаёти ҳақида  ўйланг. Кишилар қушларга қандай ғамхўрлик 
қиладилар? Қайси қушни қачон, қаерда овқатлантирдингиз? Учратган қушингизни номи 

нима? Уни қандай овқатлантирдингиз? Балки уйингизда қуш боқарсизлар-а? (3-4  
боланинг ҳикоялари тингланади).  

Тарбиячининг намунаси: 
Қишда кўп қушлар иссиқ ўлкаларга учиб кетадилар. Бу ерда фақат чумчуқ, мусича, 

каптар, қарға, зағизғонлар қолади. Бу қушлар  совуққа чидамли бўлади. Қишда қушларни 

дон топиб ёйиши қийин. Кишилар қушларга ғамхўрлик қиладилар.Болалар тахтадан ин 
ясаб, дарахтга осиб қўядилар. Унга дон сепадилар. Биз ҳам қушларга ғамхўрлик қиламиз. 

Қалин қор ёққанда уларга нон ушоқлари, дон сепиб турамиз. Чунки қушлар – бизнинг 
дўстимиз. 
Тетиклаштирувчи машқлар 

Болалар доира шаклида турадилар. Тарбиячи коптокни қўлига олиб, ўйинни 
бошлаб беради. 

Тарбиячи коптокни болаларга узатиб, саволлар беради: «Қишловчи қушларни 
айтиб беринг», «Қуш танаси қисмларини айтиб беринг», «қишда қушлар қандай яшайди?» 
Ўйин шу тарзда давом этади. 

Тарбиячи болалардан қушлар ҳақидаги билган шеърларини айтиб беришларини 
сўраши мумкин. 

 
Кичкина  қушча                                    Ш. Саъдулла 
 

 
Ҳай, ҳай чумчуқ, 

Жажжи қуш, 
Шохда турма, пастга туш! 
Эрта-ю кеч тинмайсан, 

Чарчамоқни билмайсан. 
 

Чирқиллайсан излаб дон, 
Мана чумчуқ, сенга дон! 
 Қорнинг тўйса айтасан, 

Сўнг уйингга қайтасан! 
 

 
Қарға                               Д. Икромова 
 

Қорлар ёғдиргим келар 
Аёзда учгим келар 

Қор-қор,  қани ёғ дейман 
Оппоқ бўлсин боғ дейман. 
Гупиллаб қор ёғади 

Менга  жуда ёқади. 
Болажонлар, энди қушлар ҳақидаги тез айтишни ким кўп ва тўғри айтиш ўйинини 

ўйнаймиз: 
Чумчуқ чуғурчиқни чўқимаса,  
Чуғурчиқ чумчуқни чўқимайди. 

Машғулот якунида барча болаларни рағбатлантириш. 
Болалар билимини текшириш ва мустаҳкамлаш учун саволлар : 

1.Қайси қушлар қишлаб қоладилар?  
2.Қишда қушлар қандай ҳаёт кечирадилар?  

3.Улар нима билан овқатланадилар? 
4. Биз қишлаб қолувчи қушларга  қандай ёрдам берамиз?  
 

8-машғулот 

Мавзу “r” товуши ва бош ва кичик “Rr” ҳарфлари билан таништириш. 

Мақсад:  
“r” товуши ва бош ва кичик “Rr” ҳарфлари билан таништириш, ўрганилган унли ҳарфлар 
билан бўғин, сўз тузиш ва ўқиш. 

Вазифалар: 

 “R”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш.  

 “R”   товушли сўзлар билан болалар нутқини бойитиш. 

Кутилаётган натижалар: 

 “R”   товуши ва “Rr”   ҳарфлари билиб оладилар. 

  “R”   товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “R”  товушли сўзлар айта оладилар. 
Керакли жиҳозлар:  

 “Rr”   ҳарфлари 

 “R”   товуши бор суратлар 

  “Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 

 Бугун болалар “R”   товуши ва бош ва кичик “Rr”   ҳарфлари  билан танишамиз.  

       Бунда “R”   товушини бўғин асосида ўргатишга эътибор берилади. 
Тарбиячи: Болалар, ит қандай ириллайди? 
Болалар: -ир, ир деб ириллайди. 

Тарбиячи: қурбақа-чи, қурбақа  ириллайдими? 
Болалар: Йўқ, қурбақа қуриллайди. 

Тарбиячи: қурбақа қандай қуриллайди? 
Болалар: қурбақа «қур-қур» деб қуриллайди. 
Тарбиячи итнинг ириллаши ва қурбақанинг қуриллаганидаги сўнгги товуш r ни айириб, 

чўзиб талаффуз қилади. «R» товушини талаффуз этилганда  қуйидагилар содир бўлади: 
 лаблар сал очиқ, ҳаракатсиз бўлади,  тишлар бир-бирига яқинлашган, аммо тегмаган, тил 

учи альвеолаларга кўтарилади ва титрайди, юмшоқ танглай кўтарилган ва томоқнинг орқа 
деворига сиқилган бўлиб, бурун  йўлларини ёпиб қўяди, ҳаво оқими эса оғиз орқали 
ўтади, товуш боғламлари боғланган, тебраниб товуш  ҳосил бўлади. 

“R”   товушининг хусусиятлари қуйидаги саволлар асосида болалардан сўралади: 
“R”   товуши қандай товуш? 

 Ундош товушлар қандай ранг билан белгиланади? 
“R”   ундош товуш. Ундош товуш унли билан бирга бўғин ҳосил қилади. 
“R”   товушининг талаффузи ўргатилади. “R”   товушининг сўз бошида (randa, rubob), 

ўртасида ( а-ri, аrrа), охирида (а-nor, Аbror) келиши, сўзларни бўғинларга бўлиб айтиш, 
бўғинлардан товушларни ажратиш, “R”   товуши сўзнинг қайси ўрнида келганини 

аниқлатиш каби тушунчалар берилади. 
Тетиклаштирувчи машқ 

 “Самолёт” ўйини 

Тарбиячи: Болалар,   ҳаммамиз ўрнимиздан  турамиз. Ҳозир самолёт ўйинини ўйнаймиз. 
Ҳаммамиз самалётнинг моторини “R”- “R”- “R”    деб талаффуз  этамиз. Ва қўлларимиз 

билан маторнинг ҳаракатини кўрсатамиз. Маторни  юргаздик ва самолёт баланд- баланд 
учиб кетди: “L”-“L”-“L” деб болалар қўлларини қанот қилиб хона бўйлаб  учиб 
юрадилар. 

 Энди болалар  Rr ҳарфлари билан танишамиз. Бош R ва кичик r кўргазмадан, расмли 
алифбодан, махсус тайёрланган кўргазмадан  (босма шакли) кўрсатилади. Болалар мен 

сизга R ҳарфи ҳақида қувноқ шеър айтаман, диққат билан эшитинг. 
Бош “R”    ҳарфи кўрсатилиб, бу ҳарфнинг қандай шакли? (Бош шакли — Бош “R”    
ҳарфи) Бош “R”    ҳарфи билан қайси сўзлар ёзилади? Бу (“r”) қандай ҳарф? (Бу кичик 

“r”ҳарфи) У қайси сўзларда ёзилади? (rаnda, rubob...) Мен кўрсатган “Rr”    ҳарфларини 
нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 

ўрганамиз.) Нима учун “Rr”    ҳарфлари кўк рангда ёзилган?  Шундан сўнг кесма “Rr”    
ҳарфлари ,,Ҳарф халтаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз ўрнимиздан туриб, бир қўлимизни 
белга қўйиб,  бир оёғимизни тираб, “Rr”    ҳарфига айланамиз. Болалар мен сизга  “Rr”   

ҳарфи ҳақида қувноқ шеър айтаман, диққат билан эшитинг.  
       Бир қўлни белга қўйиб, 

Бир оёқни тирагин, 

        “Rr”   га ўхшаб қолдинг сен 
Бир ойнага қарагин. 

 
 “R”    ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага ra,ri,ro, ar,ir,or бўғинларини тузиб, ёзиб қўйган бўлади. Уни 

болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 
ўқитади. Бунда “R”    товушиини ичда сақлаб, кейин унлини қўшиб бирга ўқиш 

лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи ра 
дейди ва йўлланма беради: аввал қайси товушни эшитяпсан (“r”   товушини), ўшани 

,,Ҳарф жилди "дан олиб қўй.  “rаа”, энди охирида қайси товушни эшитяпсан? (“а” 

товушини) r ҳарфининг қаерига “a”    ҳарфини қўясан? (орқасига) Тузган бўғиниингни 

ўқи: “ra”   . (Қолган  болалар ўз жойларида кесма ҳарфлардан фойдаланиб бўғин 
тузадилар ) 
Шу тартибда ri,ro, ar,ir,or бўғинлари туздирилади ва ўқитилади. 

Бўғинли карточкалар билан ишлаш. Болаларга бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  rom, a-ri, 

ar-ra, Bo-tir 

    Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“R”    товуши қайси ҳарф билан ёзилади?  

-“R”   ҳарфининг шакли қанақа экан?   
-“R”   ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 
Январ 

1- машғулот 
Мавзу: Шахсий ҳаётдан ҳикоя тузиш «Мен қиш байрамини қандай 

ўтказдим?»  

Мақсад:  Шахсий ҳаётда бўлган воқеаларни ҳикоя қилиб сўзлаб беришга ўргатиш. 

Вазифалар: 

 Боғланган нутқни ривожлантириш. 

 Сўзларни бўғинларга бўлиш 

 «К-G» товушларни фарқлаб талаффуз этиш. 

 Грамматик жиҳатдан тўғри жумлалар тузиш. 

Кутилаётган натижалар:  

 Боғланган нутқни ривожлантириш. 

 Ҳикоя тўқишга қизиқиш   уйғонади 

 Сўзларни бўғинларга бўлишга ўрганадилар 

 Грамматик жиҳатдан тўғри жумлалар тузишга ўрганадилар  

Керакли жиҳозлар: 

 Мавзуга оид расмлар, турли ўйинчоқлар 

Машғулотнинг бориши.  

Тарбиячи: Боғчамизда бўлиб ўтган қиш байрами жуда қизиқарли бўлди. Қиш 
байрами олдидан ҳаммамиз орзиқиб кутган сахий Қорбобо, Қорқиз иштирок этишиб, 

байрамимизни кўнгилли ўтказиб беришди. Қиш байрамида  биз арча ясатдик. (Тарбиячи 
безатилган арча  расмини кўрсатади). Арчамиз чиройли. Арча ҳақида яна қандай сўзлар  

айтиш мумкин? (кўркам, гўзал) Тўғри, болалар  арча ҳақида айтилган чиройли, кўркам, 
гўзал сўзлари бир хил маънони билдиради. Бу сўзларнинг ҳар бири арчанинг чиройли 
эканини билдиради. 

Ҳозир биз «Мен қиш байрамини қандай ўтказдим?» мавзусида ҳикоя тузишни 
ўрганамиз. Қани бир эсланг-чи? 

1. Сиз  қиш байрамига қаерга ва ким билан бордингиз? 

2. У ерда нималарни кўрдингиз? 
3. Сизга нима жуда ёқди? 

4. Қандай ашула ва шеърлар айтдингиз? 
5. Қандай совға олдингиз? 
6. Шу куни қандай қизиқарли воқеалар юз берди? 

7. Кун қандай тугади?  
Болалар ҳикоялари қисқа ва тугалланган бўлиши керак (5-6 та болалар жавоблари). 

Тарбиячининг ҳикоя  намунаси: 
Боғчамизда арча байрами бўлиб ўтди. Арчани жуда чиройли қилиб безатдик. Унга  

турли ўйинчоқлар осдик. Арчага ўрнатилган қизил, сариқ, яшил чироқлар ёнди. Арча 

байрамига Қорбобо, қорқиз келди. Биз байрамга атаб ёдлаган шеър ва қўшиқларни айтдик. 
Рақсга тушдик. Қорбобо, қорқиз жуда хурсанд бўлишди ва бизга совғалар беришди. Биз 

жуда хурсанд бўлдик ва қорбобога рахмат айтдик. 
Тетиклаштирувчи машқлар 

Бармоқлар машқи: «Олмахон.» 

 

    Тарбиячининг сўзлари      Бармоқ ҳаракатлари 

Жажжигина олмахон 
 

 
 

Қараб юр, у ён, бу ён! 
 
Бўри келиб қолмасин, 

Сени ушлаб олмасин! 
Жажжигина олмахон 

 

-Олдин бош бармоқ, кейин жимжилоқ, кейин 
кўрсатгич, кейин номсиз бармоқлар икки 

мартадан бир бирига теккизилади 
- Ўрта бармоқлар «қулф» қилиб очилиб ёпилади 

- худди шу ҳаракатлар такрорланди 
 
Ҳар бир тактга бармоқлар галма-гал       

   бош бармоқ билан бирлашади 
- Бармоқлар тўлқинсимон ҳаракатланади 

- Бармоқлар мушт қилиб очилади 

Келақолгин мен томон 

 
Ёнғоқ чақиб тинмайсан 
Чарчаш нима билмайсан 

- Бармоқлар тўлқинсимон ҳаракатланади 

 

 

- Болалар, менинг столимда Қорбобони бизнинг гуруҳимизга совға қилган 
ўйинчоқлари (совғалар) турибди. Келинглар, бу совғаларни номини айтиб, бўғинларга 

ажратамиз. Доира бўлиб туриб олинглар. Мен бирор совғанинг номини айтиб коптокни 
отаман, илиб олган бола мен айтган сўзни бўғинга бўлиб  айтиб беради.  

Масалан: қўғирчоқ-қў-ғир- чоқ; 
кўйлак-кўй-лак; 
чойнак- чой-нак ва ҳ.к 

тарбиячи машғулотни шу тариқа тугатиши мумкин: 
Машғулотга фаол қатнашган  болалар раҳбатлантирилади. 

Болалар билимини текшириш ва мустаҳкамлаш учун саволлар : 

1. Арча байрамини қандай ўтказдингиз? 
2. Ўйлаган сўзингизни бўғинга бўлиб айтинг 

 
 

2-машғулот 

Мавзу:  “O’” товуши, бош ва кичик “O’o’” ҳарфлари билан таништириш 
Мақсад:  

 “o’”  товуши ва “O’o’” ҳарфлари билан таништириш. 
Вазифалар: 

 “O’”  товушининг унли товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “O’”  товушли сўзлар билан болалар нутқини бойитиш. 

 майда қўл моторикасини  тараққий эттириш. 

Кутилаётган натижалар: 

 “O’”  товуши ва “O’o’”  ҳарфлари билиб оладилар. 

 “O’” товушининг унли товуш эканлигини, унинг сўз боши, ўртаси ва охирида 
келишини билиб оладилар.  

 “O’”  товушли сўзлар айта оладилар. 

 майда қўл моторикаси ривожланади. 

Керакли жиҳозлар:  

 “O’o’”  ҳарфлари 

 “O’”  товуши бор суратлар 

 “Ўрмон” мавзусида расм 

Машғулотнинг бориши: 
 Тарбиячи ҳарф жилдидан ўрганилган ҳарфларни ўқиб талаффуз қилиб беришни 

болалардан сўрайди. Болалар ҳарфларни топиб, унинг қандай ҳарф эканлигини (бош ёки 
кичик) айтиб, талаффуз қилиб кўрсатадилар. 
Тарбиячи нутқ товушлари талаффуз хусусиятларига кўра неча гуруҳга бўлиниши 

ҳақидаги болалар билимини  савол-жавоб орқали аниқлайди: 
— Товушлар талаффузига кўра неча гуруҳга бўлинади? 
(Иккига) 

—Унли товушга хос хусусиятларни айтинг. 
—Ундош товушга хос хусусиятларни айтинг. 

Болалар ҳосил қилган билимларини эслайдилар.  
Тарбиячи болаларни  “O’”  товуши билан таништиради.  
 Тарбиячи хаттахтага o’rik, o’rgimchak, o’rdak расмини (ёки муляжини) қўяди. 

болалардан “O’”  товуши билан бошланадиган мева номларини ажратиб айтишларини 

сўрайди. Унда “O’”  товушининг ўрни белгиланади. Энди “O’”  ҳарфи ўртасида келган 
сўзни  сўрайди: bo’ri, do’ppi, qo’g’irchoq, qo’y, qo’l ва ҳ. з. Буларнинг ҳам бўғин-товуш 
таҳлили ўтказилади, “O’” ҳарфининг ўрни белгиланади. 

Тарбиячи  “O’”  товушини аввал ўзи айтади, кейин болалар хўр бўлиб айтадилар. “O’”  
товуши унли товуш эканлиги, у оғизда тўсиққа учрамаётганини, қанча чўзса чўзилиши 

айтиб машқ қилинади. 
 Тарбиячи “Ўрмон” мавзусидаги расм устида суҳбат ўтказади.  
Тарбиячи расм бўйича айтилган   бир гапни ажратиб олади.Масалан: ўрмон- ёввойи 

ҳайвонлар макони. Гап аналитик машқлар асосида таҳлил қилинади: гап сўзларга 
бўлинади, гап ичидан ўрмон сўзи ажратиб олинади, унинг бўғин - товуш таҳлили 

ўтказилади. Бўғин- товуш таҳлил олдинги машғулотдагидек олиб борилади. 
"Сўз топ" ўйини. Тарбиячи  болаларни икки   гуруҳга бўлади: биринчи  гуруҳга “O’”  

товуши билан бошланадиган сўзлар топиш, 2- гуруҳга “O’” товуши сўзнинг ўртасида 

келган сўзлар топиш айтилади, қайси гуруҳ ўйланиб, белгиланган муддатда сўз топа 
олмаса ўйиндан чиқади. Ўйинни охиригача давом эттирган гуруҳ ғолиб саналади. 

Энди болалар  “O’o’”  ҳарфлари билан танишамиз. Бош “O’”  ва кичик “o’” кўргазмадан, 
расмли алифбодан, махсус тайёрланган кўргазмадан  (босма шакли) кўрсатилади. Болалар 
мен сизга “O’”  ҳарфи ҳақида қувноқ шеър айтаман, диққат билан эшитинг. 

Ўргимчак инида ётди, 
10дақиқада хуррак отди. 

“O’o’”  ҳарфининг шакли қандай экан?  “O’”  ҳарфининг неча хил шаклини кўряпсиз? (2 
хил шаклини кўряпмиз: бири катта, иккинчиси кичик.) Сиз катта деган “O’”  ҳарфи бош 
“O’”  ҳарфи дейилади. Бош “O’”  ҳарфи билан кишиларнинг исми ва фамилияси ёзилади. 

(Бош ҳарфларнинг ишлатилиши кейинги ҳарфларда тўлдирилиб борилади.) Бош “O’”  
ҳарфи билан ёзиладиган болаларининг исмидан топтирилади: O’ktam O’lmas, O’tkir   

каби. 
Кичик “o’”  ҳарфи қолган сўзларда ишлатилади. Масалан: o’t, o’rmon, o’rgimchak каби. 
Мана бу (хаттахта ёнидаги) ,,Ҳарф жилди "га  “O’o’”  кесма ҳарфлари чўнтакчага 

солинади. 
Тетиклаштирувчи машқлар 

Дарахтлар 

Салом, эй, яшил ўрмон,  
Сен эртакларга макон! 

 
Чап ва  ўнг қўллар кафтини бармоқларни кенг очган ҳолда 

ўзига қаратиб кўтарилади. Бармоқлар очиқ ҳолда қўллар икки ёнга узатилиб, силкитилади 
Демак, ҳарфларни ёзамиз, кўрамиз ва ўқиймиз. Бу ҳарфларнинг уч хусусияти. Ҳарфнинг 
бу уч хил  хусусияти болаларга айтилади, товушнинг хусусияти билан  таққосланади. 

Болалар учун амалий иш. 

 Тарбиячи: Болажонлар,   ҳаммамизнинг олдингизда қутичада қум ҳамда чўп бор. 

Қумда   “O’”  ҳарфини чўп орқали чизамиз. Бунинг учун “O’”  ҳарфининг шаклига диққат 
билан қараб олиб, қумда шу шаклни чизамиз.  
Кесма ҳарфлар билан ишлаш.   

Тарбиячи “O’”  унли иштирок этган бир неча сўзни бўғинларга бўлиб (o’n, o’rik, o’tin, 

o’r-mon) айтади. Болалар айтилган сўздаги бўғинда “o’”  унли иштирок этган бўлса “o’”  

кесма харфни баланд кўтарадилар. 
Машғулотга фаол қатнашган  болалар раҳбатлантирилади. 
“O’” ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага ko’, ro’, to’, o’k, o’r, o’t  бўғинларини тузиб, ёзиб қўйган бўлади. 
Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-

якка ўқитади. Бунда R товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи Ro’ 
дейди ва йўлланма беради: аввал қайси товушни эшитяпсан (R товушини), ўшани ,,Ҳарф 
жилди "дан олиб қўй.  Ro’-o’, энди охирида қайси товушни эшитяпсан? (o’ товушини) R 

ҳарфининг қаерига o’ ҳарфини қўясан? (орқасига) Тузган бўғиниингни ўқи: Ro’ (Қолган  
болалар ўз жойларида кесма ҳарфлардан фойдаланиб бўғин тузадилар ) 

Шу тартибда ko’,  to’, o’k, o’r, o’t  бўғинлари туздирилади ва ўқитилади. 
Бўғинли карточкалардан  сўз туздириш ва  ўқитиш. Тузилган бўғинлардан ёки 
бўғинли карточкалардан бир нечта сўз туздирилиб, ўқитилади,  улардан бирининг бўғин-

товуш таҳлили ўтказилади: o’rik, o’tin, o’r-mon, ko’-k,bo’-ri, to’-ti. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“O’” товуши қайси ҳарф билан ёзилади?  

- “O’”  ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

3-машғулот 

 

Мавзу:  “14-январ-Ватан ҳимоячилари куни” сурати асосида ҳикоя тузиш 

Мақсад:  Болаларни сурат бўйича мазмунли ҳикоя тузишга, суҳбат пайтида фаол 
иштирок этишга ундаш, суратда акс эттирилган воқеаларни изчил  баён қилишни,  мавзу 
бўйича берилган саволларга тушуниб, қисқа ва тўлиқ жавоб бериш,  ўртоқларининг 

бераётган жавобларига эътибор бериш малакасини такомиллаштириш. Суҳбат давомида 
болалар қалбида  Миллий Армияга  нисбатан муҳаббат, миллий ғурур ҳиссини тарбиялаш.  

 Вазифалар: 

 Боғланган нутқни ривожлантириш. 

 «Ватан», «Ҳарбийлар»  мавзуларида луғатни фаоллаштириш. 

 Нутқнинг ифодалилигини тарбиялаш 

 Кутилаётган натижалар:  

 Болаларнинг боғланган нутқи ва товуш маданияти  

  ривожланади. 

 Ватанни ҳимоя қилиш ҳар бир йигитнинг бурчи эканлигини англаб 

етадилар. 

 Болалар қалбида Миллий Армияга муҳаббат, миллий ғурур ҳиссини 

тарбияланади.  
Керакли жиҳозлар: 

 “14-январ-Ватан ҳимоячилари куни” сурати 
Машғулотнинг бориши 

Тарбиячи: болалар, 14-январ- Ватан ҳимоячилари куни. Ватан ҳимоячилари бу 

бизнинг аскар  йигитларимиз, сизнинг акаларингиз бўладилар. Сиз эса уларнинг 
ўринбосарлари бўласиз. Чунки  тез кунда улғайиб, Ватанимиз посбонларига 

айланасиз. Аскар йигитлар-  Ватанимизни душманлардан ҳимоя қиладилар ва 
чегараларимизни қўриқлайдилар. Улар юртимиз  тинч бўлиши учун кеча-ю кундуз 
сергак турадилар. Миллий  Армиямизнинг мард аскарлари,  бақувват қуроллари: 

ракета, самалёт, танк, пулемётлари бор. Аскарларимиз кучли ва ботирлар. Улар 
ҳақида  бир қанча шеърларни ёд олганмиз. Келинглар, ёд олган шеърларимизни 
эсга оламиз.(болалар жавоблари) 

  Ҳозир биз “14-январ-Ватан ҳимоячилари куни” мавзусидаги суратини кўриб 
чиқамиз.   

Тарбиячи “14-январ-Ватан ҳимоячилари куни” сурати  илиб қўйилади ва мазмуни 
бўйича суҳбат ўтказилади. 

 Суратда кимлар тасвирланган? 

 Суратни қандай номлаш мумкин? 

 Аскар йигитларнинг қўлларида нималар бор? 

 Дурбин аскарга нима  учун  керак? 

 Аскар халтачасида нима бор деб ўйлайсиз? 

 Чегарада ит аскарларга қандай ёрдам беради? 

 Танкчилар хизмати ҳақида нималарни биласиз? 

 Парашутчилар хизмати ҳақида нималарни биласиз? 

Кемада кимлар хизмат қилади? 
Жисмоний дақиқа. Болалар тарбиячининг  сўзлари асосида ҳаракатланадилар. 

Оё\имиз та=– та= – та=, 
+ўлимиз чапак – чапак. 
Бошимиз  сарак – сарак 

+ўлимизни кўтардик, 
Секингина туширдик. 

Энди эҳтиёт бўлиб 
Жойимизда  айландик 
+ўлни ёнга туширдик 

Доира бўйлаб югурдик. 
 

Жисмоний дақиқадан сўнг болаларнинг ҳикоялари  тингланади.Сўнгра тарбиячи болалар  
жавобларини умумлаштиради: болалар, биз 14-январ – Ватан ҳимоячилари куни эканлиги,   
Ватанимизни кучли Миллий Армиямиз ҳимоя қилиши, аскарларимиз кучли ва ботир 

эканлиги, Армиямизнинг бақувват  қуролари борлиги ҳақида суҳбатлашиб олдик. Уйга 
борганимизда ҳаммамиз дадамизни, акаларимизни байрам билан табриклаймиз.  

Болалар билимини текшириш ва мустаҳкамлаш учун саволлар : 

1. 14-январ қандай кун? 
2. Кимлар кучли ва ботирлар? 

3.Аскарларимиз  Ватанимизни кимлардан ҳимоя қилади? 
4.Армиямизда қандай қуроллар бор? 

5. Аскарлар ҳақида ким шеърни ёддан айтиб беради?  
 
 

4-машғулот 

Мавзу:   “d” товуши ва бош ва кичик  “Dd” ҳарфлари билан таништириш. 

Мақсад:  
“d”  товуши ва “Dd”  ҳарфлари билан таништириш, ўрганилган унли ҳарфлар билан 
бўғин, сўз тузиш ва ўқиш. 

Вазифалар: 

 “D”   товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “D”    товушли сўзлар билан болалар луғатини бойитиш. 

 “D”    товушли сўзларни бўғинга бўлиш 

 Бўғинлардан сўз туза олиш 

Кутилаётган натижалар: 

 “D”    товуши ва “Dd”    ҳарфлари билиб оладилар. 

  “D”   товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “D”    товушли сўзлар айта оладилар. 

 “D”    товушли сўзларни бўғинларга бўла оладилар 

Керакли жиҳозлар:  

 “Dd”    ҳарфлари 

 “D”    товуши бор суратлар 

 “Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил бўлади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “D”    товуши ва бош ва кичик “Dd”    ҳарфлари  билан танишамиз 

    Di-van  сўзи неча бўғинли? Мен айтаман,  сиз аниқлайсиз: Di-van  мен шу сўзни қайта 
айтаман, сиз биринчи товушни айтасиз: D-D-Di-van, Хаттахтага битта тўртбурчак 
чизаман. Энди: 2- товушни айтинг: Di-v-v-van, 2- тўртбурчак чизилади. 3-товушни 

топинг: Di-v-v-van 3- тўртбурчак чизилади: — Di-van   сўзининг модели ҳосил бўлади:     
Бу сўзда биз танишмаган қайси товуш бор? (“D”     товуши) Бугун сиз “D”     товуши 

билан танишасиз. “D”     товуши болаларга талаффуз қилдиртирилади.  
Тарбиячи:   “D”     товушини талаффуз қилганимизда қуйидагилар содир бўлади: лаблар 
бироз очиқ, ҳаракатсиз, тинч ҳолатда бўлади, тишлар бир-бирига яқинлашган, лекин 

жипслашмаган, “D”     товуши унли “а”, “i”, “о”, “u” товушлари билан қўшиб талаффуз 
этилганда тилнинг олдинги курак қисми юқориги тишларга ёки альвеолаларга тиралиб 

туради. “D”     товуши ya, yo, е, yu унли товушлари бирикмаси билан талаффуз этилганда 
тилнинг  учи пастга тушган бўлиб, пастки курак тишлари  
Тарбиячи:  энди мен “D”     товушини талаффуз қиламан,  “D”     товушини чўзиб айтиб 

бўладими? (Йўқ) Тарбиячи “D”     товушининг ҳосил бўлишини тушунтиради. “D”     
товуши ундош товушлар сирасига кириши қайд этилади. “D”     товушининг хусусиятлари 

қуйидаги саволлар асосида болалардан сўралади: 
 “D”     товуши қандай товуш? 
 Ундош товушлар қандай ранг билан белгиланади? 

 “D”      ундош товуш. Ундош товуш унли билан бирга бўғин ҳосил қилади. 
“D”     товушининг талаффузи ўргатилади. “D”     товушининг сўз бошида (don,   deraza, 

dutor), ўртасида ( О-dil, А-dо-lаt)) келиши  ҳақида,  сўзларни бўғинларга бўлиб айтиш, 
бўғинлардан товушларни ажратиш,  “D”     товуши сўзнинг қайси ўрнида келганини 
аниқлатиш орқали тушунча берилади. 

Тетиклаштирувчи машқлар 

“Капалаклар” 

Ўйиннинг мазмуни: Болалар стулчаларда ўтиришади. 
Тарбиячи болаларга: «Болалар қаранглар-а, қандай чиройли капалаклар; кўк, сариқ, 
қизил!» Улар худди жонли капалакларга ўхшайди. Кўрайликчи, улар уча оладиларми? 

(уларни пуфлайди). Қаранглар, учиб кетишди. қани сизлар ҳам пуфлаб кўринглар-чи. 
Кимники узоққа учар экан? 

Тарбиячи ҳар бир капалакнинг қаршисига биттадан болани турғазиб қўяди, болалар 
капалакка қараб пуфлайдилар. 
Ўйин бир неча маротаба такрорланади. Бунда болаларнинг тўғри туришига, нафас 

олганларида елкаларининг кўтарилмаслигига аҳамият бериб бориш керак. Болалар бир 
нафас чиқаришда, ҳаво олмасдан туриб, бирон нарсани пуфлашлари керак. Лаблар бироз 

чўччайган бўлади. Ҳар бир бола бирор нарсани 10 сониядан (орасидан танаффус қилиш 
билан) ортиқ пуфламаслиги керак 
Энди  “Dd”    ҳарфлари билан танишамиз. Бош “D”     ва кичик “d”    кўргазмадан, расмли 

алифбодан, махсус тайёрланган кўргазмадан  (босма шакли) кўрсатилади.  
Бош “D”     ҳарфи кўрсатилиб, бу ҳарфнинг қандай шакли? (Бош шакли — Бош D ҳарфи) 

Бош “D”     ҳарфи билан қайси сўзлар ёзилади? Бу (“D”) қандай ҳарф? (Бу кичик 

“d”ҳарфи) У қайси сўзларда ёзилади? (dutor, doira...) Мен кўрсатган “Dd”     ҳарфларини 
нималарда ўқийсиз? Нима учун “D” ҳарфлари кўк рангда ёзилган?  Шундан сўнг кесма 
“Dd” ҳарфлари ,,Ҳарф кассаси"га қўйилади 

Болалар учун амалий иш. 

 Тарбиячи: Болажонлар, келинглар ҳаммамиз пластилиндан  “D”     ҳарфини  

ясаймиз. Бунинг учун “D”     ҳарфининг шаклига диққат билан қараб олиб, пластилиндан 
шу шаклни ясаймиз. 
Болалар “D”     ҳарфи ҳақида  қувноқ шеър эшитинг. 

Ойижоним олмани- 
      Тўрт бўлакка бўлдилар: 

   Бир бўлагин кўрсатиб, 
                                  “D”га ўхшар, дедилар. 
 “D”    ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага di,du,do’,ad, id,od, o’d бўғинларини тузиб, ёзиб қўйган бўлади. 
Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-

якка ўқитади. Бунда “D”     товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи 

“Dа” дейди ва йўлланма беради: аввал қайси товушни эшитяпсан (“D”     товушини), 
ўшани ,,Ҳарф жилди "дан олиб қўй.  “Dаа”, энди охирида қайси товушни эшитяпсан? (“а” 

товушини) “D”     ҳарфининг қаерига “а” ҳарфини қўясан? (орқасига) Тузган бўғиниингни 
ўқи: “Dа”. (Қолган  болалар ўз жойларида кесма ҳарфлардан фойдаланиб бўғин тузадилар 
) 

Шу тартибда di,du,do’,ad, id,od, o’d бўғинлари туздирилади ва ўқитилади. 
Кесма ҳарфлар билан ишлаш. Болаларга кесма ҳарфлардан бўғин туздирилади ва 

ўқитилади. Тузилган бўғинлардан ёки бўғинли карточкалардан бир нечта сўз туздирилиб, 
ўқитилади, улардан бирининг бўғин-товуш таҳлили ўтказилади:   dоn, do’l, do-ri, da-la, O-

dil, du-tоr. 

Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
- “D”     қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
- “D”     товуши қайси ҳарф билан ёзилади?  
- “D”     ҳарфининг шакли қанақа экан?   

- “D”     ҳарфининг неча хил шакли бор экан? (Бош ва кичик, босма шакли) 
- Бош D ҳарфи қайси сўзларда ёзилар экан?  

Бўғинли карточкалар билан қандай сўзларни  туздик? 

 

 

5- машғулот 

Мавзу:  Асарни қайта ҳикоя қилиш. «Уч тулки» ўзбек ҳалқ эртаги  

Мақсад:  Бадиий асарни қайта ҳикоя қилиш малакасини ўстириш. Асарни 
мазмунли, мантиқий изчилликда ҳикоя қилишга ўргатиш. 

Вазифалар: 

 Асардаги баъзи жумлаларни мазмунига тушуниш. 

 Овоз кучининг паст-баланд қилиб ўзгартира олишни шакллантириш, оҳанг 

воситаларидан тўғри фойдаланишга ўргатиш. 
Кутилаётган натижалар:  

 Болалар асарни қайта ҳикоя қилиб беришга ўрганадилар 

 Оҳанг воситаларидан тўғри фойдаланишга  ўрганадилар.  

Керакли жиҳозлар: 

 Мавзуга оид расмлар 

Машғулотнинг бориши 
Тарбиячи болаларга саволлар билан мурожаат қилади: 
1. Тулки қандай  ҳайвон? 

2. Тулки ҳақида қандай сўзларни айтиш мумкин? 
Болалар мен сизга қуённинг қандай қилиб эшаги, хўтигидан айрилиб қолганлиги 

ҳақида эртакни  ўқиб бераман. (Тарбиячи эртакни ифодали қилиб ўқиб беради).  
Эртак бўйича саволлар берилади. 
1.Кашқа номли  қуён қаерга борибди? 

2. Йўлда ўртоқлари  қуёнга нима дейишибди?   
3. Она тулки қуённи қандай алдабди? 

4. Ота тулки қуённи қандай алдабди? 
5. Бола тулки қуённи қандай алдабди? 
6. Қашқа қуён нима қилди? 

7. Қуёнга она тулки  қандай оҳангда гапирди? Ким айтиб беради? 
8. Қуёнга бола  тулки  қандай оҳангда гапирди? Ким айтиб беради? 

Тетиклаштирувчи машқ 

Қуёнча 
Дикир-дикир сакрайди 

Узун қулоқ қуёнча.  
Маҳкам ушлаб қўйнида  

Сабзисини қуёнча. 
 
Бармоқлар тугилади. Кўрсаткич ҳамда  ўрта бармоқ кўтарилиб у ён-бу ён 

қимириатилади. 
Тетиклаштирувчи машқдан сўнг тарбиячи эртакни яна бир бор ўқиб беради. 

Эртакни ролларга бўлиб ҳикоя қилдирилиши мумкин. 
Болалар билимини текшириш ва мустаҳкамлаш учун саволлар : 

          1. Қашқа  қуён қандай қилиб алданиб қолди? 

2. Қуёнга она тулки  қандай оҳангда гапирди?  
3. Қуёнга бола  тулки  қандай оҳангда гапирди?  

6-машғулот 

Мавзу:  “u” товуши, бош ва кичик  “Uu” ҳарфлари билан таништириш 

Мақсад:  

 “U”  товуши ва “Uu”  ҳарфлари билан таништириш. 
Вазифалар: 

 “U”   товушининг унли товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “U”   товушли сўзлар билан болалар луғатини бойитиш. 

 “U”   товушли сўзларни бўғинга бўлиш 

 Бўғинлардан сўз туза олиш 
Кутилаётган натижалар: 

 “U”  товуши ва “Uu”  ҳарфларини билиб оладилар. 

  “U”  товушининг унли товуш эканлигини, унинг сўз боши, ўртаси ва охирида 

келишини билиб оладилар.  

 “U”   товушли сўзлар айта оладилар. 

 “U”   товушли сўзларни бўғинга бўла оладилар 

 Бўғинлардан сўз туза оладилар 

Керакли жиҳозлар:  

 “Uu”  ҳарфлари 

 “U”   товуши бор суратлар 
Машғулотнинг бориши: 

1. Тарбиячи ҳарф жилдидан ўрганилган ҳарфларни ўқиб талаффуз қилиб беришни 
болалардан сўрайди. Болалар ҳарфларни топиб, унинг қандай ҳарф эканлигини (бош ёки 
кичик) айтиб, талаффуз қилиб кўрсатадилар. 

2.  Тарбиячи нутқ товушлари талаффуз хусусиятларига кўра неча гуруҳга бўлиниши 
ҳақидаги болалар билимини  савол-жавоб орқали аниқлайди: 

— Товушлар талаффузига кўра неча гуруҳга бўлинади? 
(Иккига) 
—Унли товушга хос хусусиятларни айтинг. 

—Ундош товушга хос хусусиятларни айтинг. 
Болалар ҳосил қилган билимларини эслайдилар.  

У товуши билан таништириш  
 Тарбиячи хаттахтага Узум, укки, ун расмини (ёки муляжини) қўяди. болалардан u товуши 
билан бошланадиган мева номларини ажратиб айтишларини сўрайди. Унда “U”   

товушининг ўрни белгиланади. Энди “U”   ҳарфи ўртасида келган сўзни  сўрайди: tu-xim, 

tul-ki, tur-nа ва ҳ. з. Буларнинг ҳам бўғин-товуш таҳлили ўтказилади, “U”    ҳарфининг 

ўрни белгиланади. 
Тарбиячи  “U”    товушини аввал ўзи айтади, кейин болалар хўр бўлиб айтадилар. У 
товуши унли товуш эканлиги, у оғизда тўсиққа учрамаётганини, қанча чўзса чўзилиши 

айтиб машқ қилинади. 
“U”    товушини талаффуз этганда лаблар олдинга найчага ўхшаб чиққан,  тишлар 

бирлашмаган бўлади, ва улар лаблар билан бекитилади, тилнинг орқа қисми юмшоқ 
танглайгача  кўтарилган, юмшоқ танглай  кўтарилган ва томоқнинг орқа деворига 
сиқилган бўлиб,    бурун йўлларини ёпиб  туради,  ҳаво оқими  оғиз орқали ўтади, товуш 

бойламлари  бирикиб ва тебраниб  овоз ҳосил бўлади. 
Тетиклаштирувчи машқ 

«Шамол эсяпти» ўйини 

Ўйиннинг мазмуни: Болалар стулчаларда ярим доира шаклида ўтирадилар, тарбиячи 
шундай дейди: Биз ёзда ўрмонга сайрга бордик. Дала бўйлаб кетяпмиз, қуёш олтин 

нурларини ҳар томонга сочяпти, енгил шамол эсиб ўтларни, гулларни тебратяпти. Шамол 
секин эсяпти, мана бундай: “u”-“u”-“u”, (тарбиячи «u» товушини секин ва чўзиб 
талаффуз этади). Мана боғчага ҳам етиб келдик, бизлар кўплаб гуллар, мевалар тердик ва 

уйимизга қайтмоқчи бўлдик. Бирданига кучли шамол эса бошлади. Шамол қаттиқ 
гувиллай бошлади: “u”-“u”-“u’... (тарбиячи бу товушни баланд ва узоқ талаффуз этади). 

Болалар тарбиячига тақлид қилиб, енгил ва кучли эсаётган шамолнинг овозини 
такрорлайдилар.  
 “Сўз топ” ўйини. Тарбиячи  болаларни икки  гуруҳга бўлади: биринчи  гуруҳга “U”    

товуши билан бошланадиган сўзлар топиш, 2-  гуруҳга “U”   товуши сўз ўртасида келган 
сўзлар топиш айтилади, қайси гуруҳ ўйланиб, белгиланган муддатда сўз топа олмаса 

ўйиндан чиқади. Ўйинни охиригача давом эттирган гуруҳ ғолиб саналади. 
Тарбиячи:. Мен ҳозир сизларга “U”    товушини ёзувда ифодаловчи “U”   босма ҳарфини 
кўрсатаман 

“Uu”    ҳарфининг шакли қандай экан?  “U”    ҳарфининг неча хил шаклини кўряпсиз? (2 
хил шаклини кўряпмиз: бири катта, иккинчиси  кичик.) Сиз катта деган “U”    ҳарфи бош 

“U”    ҳарфи дейилади. Бош “U”   ҳарфи билан кишиларнинг исми ва фамилияси ёзилади. 
(Бош ҳарфларнинг ишлатилиши кейинги ҳарфларда тўлдирилиб борилади.) Бош “U”    
ҳарфи билан ёзиладиган болаларининг исмидан топтирилади: Usmon, Umida    каби. 

Кичик “u”    ҳарфи қолган сўзларда ишлатилади. Масалан: uzum, ukki, uchuvchi  каби. 
Мана бу (хаттахта ёнидаги) ,,Ҳарф жилди "га  “Uu”     кесма ҳарфлари чўнтакчага 

солинади. 

Демак, ҳарфларни ёзамиз, кўрамиз ва ўқиймиз. Бу ҳарфларнинг уч хусусияти. Ҳарфнинг 
бу уч хил  хусусияти болаларга айтилади, товушнинг хусусияти билан  таққосланади 
Бунда:  

“Uu”    товушини нима қиламиз? 
“Uu”   харфини-чи?  Товуш билан харф фарқланар эканми?  Каби саволлар билан  ёрдам 

берилади. 
Болалар учун амалий иш. 

 Тарбиячи: Болажонлар, келинглар ҳаммамиз рангли иплардан  “U”    ҳарфини  

ясаймиз.Бунинг учун “U”    ҳарфининг шаклига диққат билан қараб олиб, иплардан шу 
шаклни ясаймиз. 

Болалар “U”    ҳарфи ҳақида  қувноқ шеър эшитинг. 
Тақага ўхшаб кетар 

    “U” ҳарфининг ўзлари, 

       Шу ҳарфдан бошланар 
                                                  “Узум”, “устун” сўзлари 

Кесма ҳарфлар билан ишлаш.   

Тарбиячи “U”    унли иштирок этган бир неча сўзни бўғинларга бўлиб (uzum, ukki, 

uchuvchi)   айтади. Болалар айтилган сўздаги бўғинда “U”    унли иштирок этган бўлса 

“U”    кесма харфни баланд кўтарадилар. 
 Бўғинли карточкалар  билан ишлаш. Тузилган бўғинлардан ёки бўғинли 

карточкалардан бир нечта сўз туздирилиб, ўқитилади, улардан бирининг бўғин-товуш 
таҳлили ўтказилади:   un, u-ka, ik-ki,tul-ki, tur-na, tu-tun. 
Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  

-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 

-“U”    товуши қайси ҳарф билан ёзилади?  
-“U”    ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 
7-машғулот 

Мавзу:  Рус халқ эртаги «Тулки билан Турна» эртагини қайта ҳикоя қилиш.  

Мақсад:  Асарни мазмунли, мантиқий изчилликда аниқ ва тасвирий ифодалардан 
фойдаланган ҳолда ҳикоя қилишга ўргатиш. 

Вазифалар: 

 Нутқларида феъл ишлатишни фаоллаштириш. 

  Сифатларни солиштиришни машқ қилиш. 

  Мақол мазмунини тушунишга ўргатиш.  

 Сўзларни аниқ, бурро айтишга ўргатиш. Сўзлашаётганда тўғри нафас 
олишни ривожлантириш. Овоз кучини турлича қўллай олиш (қаттиқ, 

секин, пичирлаб).  
Кутилаётган натижалар:  

 Болалар асарни қайта ҳикоя қилиб беришга ўрганадилар 

 Сифатларни солиштиришга ўрганадилар 

  Мақол мазмунини тушунадилар  
Керакли жиҳозлар: 

 Мавзуга оид расмлар 
Машғулотнинг бориши. Болалар, тулки ҳақида қандай эртакларни биласиз? 

Ҳозир мен сизга яна бир тулки ҳақида эртакни ўқиб бераман. Сиз эшитишни 

ҳоҳлайсизларми? (Тарбиячи эртакни ифодали қилиб ўқиб беради ва асар мазмуни бўйича 
суҳбатлашади). 

1. Эртакда нима ҳақида гапириляпти? 

2. Тулки билан Турна дўст бўла олдими? 
3. Нима учун Турна ликопчада овқатлана олмади? 

4. Турна Тулкини қандай меҳмон қилди? 
5. Эртакда Тулки қандай тасвирланган? 
Болалар, қилмиш-қидирмиш деганларидек тулкининг қилган ёмонлиги ўзига 

қайтибди. Одамлар доимо бир-бирларига яхшилик қилишлари керак. Ҳикматли  
китобларда ҳам бундай дейилган «Ўзингга ёққан нарсани бошқаларга ҳам раво кўр!». 

Сиз бу иборани қандай тушунасиз? 
Савол-жавобдан сўнг тарбиячи яна бир бор эртакни ўқиб беради. Болаларга 

ролларга бўлиниб эртакни қайта ҳикоя қилиб беришлари мумкинлигини айтади.  

Тетиклаштирувчи машқ 

 «Тасмали ҳарфлар» 

Болалар гиламчага турли хил тасмалардан ҳарфларни ясайдилар. Тарбиячи болалар 
томонидан энг чиройли ва тўғри  тасвирланган ҳарфларни танлайди ва болаларни 
раҳбатлантиради. 

Қайта ҳикоядан сўнг, тарбиячи сифатни солиштирма даражалари ҳақида вазифа 
беради.  

1. Тулки айёр эди, Турна эса ундан ҳам айёрроқ эди.  
2. Тулки эртакда нима қилди? (Айёрлик қилди, овқат пиширди, ялаб кўрди, искаб 

боқди). 

Болалар, ҳозир мен сизга бир мақол айтаман, диққат билан эшитинг.  
«Нимани эксанг, шуни ўрасан». 

Сиз бу иборани қандай тушунасиз? Ҳозир шу мақолни тез, секин, пичирлаб 
айтишни машқ қиламиз. Ушбу машқ билан машғулот якунланади. 
Болалар билимини текшириш ва мустаҳкамлаш учун саволлар : 

1. Эртакда нима ҳақида гапириляпти? 
2. Тулки билан Турна дўст бўла олдими? 

3. Эртакда Тулки қандай тасвирланган? 
 

8- машғулот 

Мавзу:   “Y” товуши ва  бош ва кичик “Yy” ҳарфлари билан таништириш. 
Мақсад:  

y товуши ва бош ва кичик Yy ҳарфлари билан таништириш, ўрганилган унли ҳарфлар 
билан бўғин, сўз тузиш ва ўқиш. 
Вазифалар: 

 “Y” товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “Y”  товушли сўзлар билан болалар нутқини бойитиш. 
Кутилаётган натижалар: 

 “Y”  товуши ва “Yy”  ҳарфлари билиб оладилар. 

  “Y” товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “Y”  товушли сўзлар айта оладилар. 

Керакли жиҳозлар:  

 “Yy”  ҳарфлари 

 “Y” товуши бор суратлар 

 Бўғинлардан сўз тузинг» таълимий ўйин  учун  материаллар 

Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “Y”  товуши ва бош ва кичик “Yy”  ҳарфлари  билан танишамиз 

Yo’lbars сўзи неча бўғинли? Мен айтаман,  сиз аниқлайсиз: Yo’lbars мен шу сўзни қайта 
айтаман, сиз биринчи товушни айтасиз: Y-y-y-o’l-bars, Хаттахтага битта тўртбурчак 
чизаман. Энди: 2- товушни айтинг: Yo’-o’-o’-o’-l-bars 2- тўртбурчак чизилади. 3-товушни 

топинг: Yo’l-l-l-bars  3- тўртбурчак чизилади: — Yo’lbars сўзининг модели ҳосил бўлади:     
Бу сўзда биз танишмаган қайси товуш бор? (“Y”  товуши) Бугун сиз y товуши билан 

танишасиз. “Y”  товуши болаларга талаффуз қилдиртирилади.  
“Y”  товушини талаффуз этганда: лаблар тишларга яқинлашган бўлади, тишлар бир-
бирига яқинлашган бўлади,тил учи пастки курак тишларининг орқасида туради: тилнинг 

ён қирралари курак тишларига ички томондан сиқилган бўлади, тил  курагининг ўрта 
қисми қаттиқ танглайга    кўтарилади ва иккаласининг орасида тирқиш ҳосил бўлиб, 

ўпкадан чиқаётган ҳаво шу тирқишдан ўтади, юмшоқ танглай кўтарилган ва томоқнинг 
орқа деворига сиқилган бўлиб, бурун йўлларини ёпиб қўяди.Чиқаётган ҳаво оғиз орқали 
ўтади, товуш боғламлари боғланган  бўлади ва тебраниб товуш ҳосил қилади.  

“Y”  товушини чўзиб айтиб бўладими? (Йўқ)  
 “Y”  ундош товуш. Ундош товушлар қандай ранг билан белгиланади? 

“Y”  товушининг талаффузи ўргатилади. Y товушининг сўз бошида (Yo’l-bars, yo’l), 
ўртасида ( may-na, may-don, may -mun), охирида (mau) келиши; ҳақида сўзларни 
бўғинларга бўлиб айтиши, бўғинлардан товушларни ажратиш,  “Y”  товуши сўзнинг 

қайси ўрнида келганини аниқлатиш орқали тушунча берилади. 
 

Тетиклаштирувчи машқ 

         Тарбиячининг  сўзлари      Болалар ҳаракатлари 

 
Уйча баланд бўлсин десангиз, 
Уйча маҳкам бўлсин десангиз. 

    Михларни  текис қоққин 
    Ўнга тўқ-тўқ-тўқ, 

 
    Чапга  тўқ-тўқ-тўқ, 
    Олдинга тўқ-тўқ-тўқ, 

 

Болалар чордана қуриб ўтирадилар 
Қўлларининг кафтлари билан тиззаларига 
уришади; 

 мушт билан тиззаларига уришади; 
Икки  қўл мушти бирбирига урилади; 

Ўнг қўл мушти билан  ўнг тарафга ерга 
урадилар; 
Сўнг чап тарафга 

 Икки қўл мушти билан олдиларида «мих 
қоқишади» 

 

Тарбиячи болаларга “Yy”  ҳарфларини таништиради. Бош “Y”  ва кичик y кўргазмадан, 
расмли алифбодан, махсус тайёрланган кўргазмадан  (босма шакли) кўрсатилади.  

Бош “Y”  ҳарфи кўрсатилиб, бу ҳарфнинг қандай шакли? (Бош шакли — Бош “Y”  ҳарфи) 
Бош “Y”  ҳарфи билан қайси сўзлар ёзилади? Бу (“y”) қандай ҳарф? (Бу кичик “y”  ҳарфи) 
У қайси сўзларда ёзилади? (may, yo’lak...) Мен кўрсатган “Y”  ҳарфларини нималарда 

ўқийсиз? Ҳарфларни нима учун ўрганамиз? (Китобларни, хатларни ўқиш учун ўрганамиз.) 
Нима учун “Yy” ҳарфлари кўк рангда ёзилган?  Шундан сўнг кесма “Yy”  ҳарфлари 

,,Ҳарф кассаси"га қўйилади 
Болалар учун амалий иш. 

 Тарбиячи: Болажонлар, келинглар ҳаммамиз рангли иплардан  “Y” ҳарфини  

ясаймиз.Бунинг учун “Y”  ҳарфининг шаклига диққат билан қараб олиб, иплардан шу 
шаклни ясаймиз. 

Болалар “Y”  ҳарфи ҳақида  қувноқ шеър эшитинг. 
Қушларга тошлар отиб 

Табиатни севмабди, 
Рагатка хафа бўлиб, 

                                                “Y” ҳарфига айланди. 

 “Y”  ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага оy, yi,  iy, ay, uy,o’y, yа, yu, yo’ бўғинларини тузиб, ёзиб қўйган 

бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 
якка-якка ўқитади. Бунда “y” товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“yo’” дейди ва йўлланма беради: аввал қайси товушни эшитяпсан (y товушини), ўшани 

,,Ҳарф жилди "дан олиб қўй.  Yo’o’o’, энди охирида қайси товушни эшитяпсан? (“o’” 
товушини) “Y” ҳарфининг қаерига “o’” ҳарфини қўясан? (орқасига) Тузган бўғиниингни 
ўқи: yo’(Қолган  болалар ўз жойларида кесма ҳарфлардан фойдаланиб бўғин тузадилар ) 

Шу тартибда оy, yi,  iy, ay, uy,o’y, yа, yu, бўғинлари туздирилади ва ўқитилади. 
Кесма ҳарфлар билан ишлаш. Болаларга кесма ҳарфлардан бўғин туздирилади ва 

ўқитилади. Тузилган бўғинлардан ёки бўғинли карточкалардан бир нечта сўз туздирилиб, 
ўқитилади, улардан бирининг бўғин-товуш таҳлили ўтказилади:  yo’lbars, yo’lak,  yo’l, оy, 

uy 

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
- Y қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
- “Y”  товуши қайси ҳарф билан ёзилади?  
- “Y”  ҳарфининг шакли қанақа экан?   

- “Y”  ҳарфининг неча хил шакли бор экан? (Бош ва кичик, босма шакли) 
- Бош Y ҳарфи қайси сўзларда ёзилар экан?  

Бўғинли карточкалар билан қандай сўзларни  туздик? 

 

Феврал 

1- машғулот 

Мавзу:  Шахсий ҳаётдан ҳикоя тузиш «Автобусда».  

Мақсад:  Шахсий ҳаётдан мазмунли изчилликда ҳикоя тузишга ўргатиш 
Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш. 

 Ўз нутқида уюшиқ бўлакли гаплардан фойдаланиш малакасини 

мустаҳкамлаш. 

 Овоз кучининг паст-баландлиги, нутқ суратига эътибор бериш. 

Кутилаётган натижалар:  

 Ҳикоя тўқишга қизиқиш   уйғонади 

 Ўз нутқида уюшиқ бўлакли гаплардан фойдаланиш малакасини 
мустаҳкамланади. 

 Овоз кучининг паст-баландлигига эътибор берадилар 

Керакли жиҳозлар: 

 Мавзуга оид расмлар 
Машғулотнинг бориши.  

Тарбиячи: 1. Болалар,  сиз йўловчи транспортларга автобусга, троллейбусга, 
трамвайга чиққанмисиз? 

2. Транспортда болалар ўзларини қандай тутишлари керак? 

3. Кўча транспортида юриш қоидасини биласизми? 
Савол – жавобдан сўнг болалар «Автобус» мавзусида ҳикоя тузадилар. Тарбиячи 

режа беради.  

1. Сиз қачон, қайерда,  автобусга ким билан чиққансиз? 
2. Автобусда қандай қизиқарли воқеалар юз берди? 

Савол-жавобдан сўнг тарбиячи ҳикоя намунасини  бериши мумкин.  
Мен, ойим билан автобусга чиқдим. Бўш жойлар бор экан, иккаламиз ҳам ўтириб 

олдик. Мен ойнадан ташқарига қараб кетдим. Автобусдаги одамларга халақит бермаслик 

учун секин-секин гаплашиб кетдик. Кейинги бекатда 2 бола онаси билан чиқди. Иккала 
болалар ойна ёнидаги ўриндиққа ўтираман деб хархаша қилишди. Оналари эса 

автобусдаги одамлардан ҳижолат бўлди. Мен эса ойимга қараб қўйдим.  
Тарбиячи 5-6 та болалар жавобларини эшитади. 
Тетиклаштирувчи машқ 

Бармоқлар машқи 

Шеър сўзларига мос ҳаракатлар бажарилади 

1.Боғчага бораман дейди, 
  Бирга бўламан дейди. 
  Қўшиқ айтаман дейди, 

  Расм соламан дейди. 
      Доно бўламан дейди. 

Тарбиячи: «Болалар, автобус ҳайдовчисининг гапини паст, баланд ўртача суратда 
айтишга ҳаракат қиламиз». 

Кейинги бекат «Шофайз». 

Тарбиячи болаларга «Назоратчи» ўйинини  ўйнатиш билан машғулотни якунлаш 
мумкин. 

Болалар билимини текшириш ва мустаҳкамлаш учун саволлар : 

1.Транспортларда болалар ўзларини қандай тутишлари керак? 
2. Кўча транспортида юриш қоидасини биласизми? 

 
2- машғулот 

Мавзу : “Е”  товуши, бош ва кичик “Ее” ҳарфлари билан таништириш 
Мақсад:  

 “Е”  товуши ва Ее ҳарфлари билан таништириш. 

Вазифалар: 

 “Е”  товушининг унли товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  

 “Е”   товушли сўзлар билан болалар нутқини бойитиш. 

Кутилаётган натижалар: 

 “Е”   товуши ва “Ее”  ҳарфларини билиб оладилар. 

 “Е”   товушининг унли товуш эканлигини, унинг сўз боши, ўртаси ва охирида 
келишини билиб оладилар.  

 “Е”   товушли сўзлар айта оладилар. 
Керакли жиҳозлар:  

 “Ее”  ҳарфлари 

 “Е”   товуши бор суратлар 

Машғулотнинг бориши: 
1. Тарбиячи ҳарф жилдидан ўрганилган ҳарфларни ўқиб талаффуз қилиб беришни 

болалардан сўрайди. Болалар ҳарфларни топиб, унинг қандай ҳарф эканлигини (бош ёки 
кичик) айтиб, талаффуз қилиб кўрсатадилар. 
2. . Тарбиячи нутқ товушлари талаффуз хусусиятларига кўра неча гуруҳга бўлиниши 

ҳақидаги болалар билимини  савол-жавоб орқали аниқлайди: 
— Товушлар талаффузига кўра неча гуруҳга бўлинади? 

(Иккига) 
—Унли товушга хос хусусиятларни айтинг. 
—Ундош товушга хос хусусиятларни айтинг. 

Болалар ҳосил қилган билимларини эслайдилар.  
 “Е”  товуши билан таништириш  

 Тарбиячи хаттахтага Echki, Eshak, etik расмини (ёки муляжини) қўяди. болалардан e 
товуши билан бошланадиган cўзларни ажратиб айтишларини сўрайди. Унда “Е”  
товушининг ўрни белгиланади. Энди “Е”  ҳарфи ўртасида келган сўзни  сўрайди: Оybek, 

Оtаbеk ва ҳ. з. Буларнинг ҳам бўғин-товуш таҳлили ўтказилади, “Е”  ҳарфининг ўрни 
белгиланади. 

 Тарбиячи  “Е”  товушини аввал ўзи айтади, кейин болалар хўр бўлиб айтадилар. “Е”   
товуши унли товуш эканлиги, “Е”   оғизда тўсиққа учрамаётганини, қанча чўзса 
чўзилиши айтиб машқ қилинади. 

“Е”   товушини талаффуз этганда: лаблар жилмайган(кулган), тишлар бир-бирига 
яқинлашган, лекин бирлашмаган, олдинги тишлар кўриниб турган, тилнинг кенг учи 

пастки тиш қирраларига тегиб турган, юмшоқ танглай  томоқнинг орқа  деворига 
сиқилган,   бурун йўлларини ёпиб  турган ҳамда   ҳаво оқими  оғиз орқали ўтиб кетадиган, 
товуш боғламлари  бириккан,  тебраниб  товуш ҳосил қиладиган  ҳолатда бўлиб туришига 

эътибор бериш керак. 
    Жисмоний  дақиқа 

   Сўз топ" ўйини. Тарбиячи  болаларни 2  гуруҳга бўлади: биринчи  гуруҳга “Е”  товуши 
билан бошланадиган сўзлар топиш, 2- гуруҳга “Е”   товуши сўз ўртасида келган сўзлар 
топиш айтилади, қайси гуруҳ ўйланиб, белгиланган муддатда сўз топа олмаса ўйиндан 

чиқади. Ўйинни охиригача давом эттирган гуруҳ ғолиб саналади. 
Тарбиячи: Болалар, ҳар бир товуш ёзувда алоҳида ҳарф билан ёзилади. Мен ҳозир 

сизларга “Е”   товушини ёзувда ифодаловчи Ее  босма ҳарфини кўрсатаман. Болалар,  Ее 
ҳарфининг шакли қандай экан?  “Е”   ҳарфининг неча хил шаклини кўряпсиз? (2 хил 
шаклини кўряпмиз: бири катта, 2- си кичик.) Сиз катта деган “Е”   ҳарфи бош “Е”   ҳарфи 

дейилади. Бош “Е”   ҳарфи билан кишиларнинг исми ва фамилияси ёзилади. (Бош 
ҳарфларнинг ишлатилиши кейинги ҳарфларда тўлдирилиб борилади.) Бош “Е”   ҳарфи 

билан ёзиладиган болаларининг исмидан топтирилади: Erkin,Eltoy, Elyor    каби. 
Кичик “e”   ҳарфи қолган сўзларда ишлатилади. Масалан: etik, etak, eshak  каби. 
Мана бу (хаттахта ёнидаги) ,,Ҳарф жилди "га  “Еe”    кесма ҳарфлари чўнтакчага 

солинади. 
Болалар учун амалий иш. 

 Тарбиячи: Болажонлар, келинглар ҳаммамиз таёқчалардан   “Е”   ҳарфини  
ясаймиз.Бунинг учун “Е”   ҳарфининг шаклига диққат билан қараб олиб, таёқчалардан шу 
шаклни ясаймиз. 

Болалар,  “Е”   ҳарфи ҳақида  қувноқ шеър эшитинг. 
Ҳовлидаги нарвонча 

    Бирдан синиб қолибди. 
Битта устуни тушиб 

                                                “Е” ҳарфи бўп қолибди 

Кесма ҳарфлар билан ишлаш.   

Тарбиячи “Е”   унли иштирок этган бир неча сўзни бўғинларга бўлиб (el, ek, elak,etak, 

etik, ekin) айтади. Болалар айтилган сўздаги бўғинда “Е”   унли иштирок этган бўлса “Е”   
кесма харфни баланд кўтарадилар. 
Бўғинли карточкалар  билан ишлаш. Тузилган бўғинлардан ёки бўғинли 

карточкалардан бир нечта сўз туздирилиб, ўқитилади, улардан бирининг бўғин-товуш 
таҳлили ўтказилади:  el, e-lak, e-tik, e-tak,e-kin. 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“Е”   қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-““Е”   ҳарфининг неча хил шакли бор экан? (Бош ва кичик, босма шакли) 

Бўғинли карточкалар билан қандай сўзларни  туздик? 

 

3- машғулот 

Мавзу: Асарни қайта ҳикоя қилиш «Иноқ қуёнлар ” 

Мақсад Асарни мазмунли, мантиқий изчилликда, аниқ ва тасвирий ифодалардан  

фойдаланган ҳолда ҳикоя қилишга ўргатиш 
Вазифалар: 

 Боғланган нутқни ривожлантириш. 

 От ва сифатлардан тўғри фойдаланиш қарама-қарши маъноли сўзларни 

топиш. 

 Нутқнинг ифодалиги тарбиялаш. 

 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 От ва сифатлардан тўғри фойдаланадилар, қарама-қарши маъноли сўзларни 
топа оладилар. 

 Нутқнинг ифодалиги тарбияланади. 
Керакли жиҳозлар: 

 Мавзуга оид расмлар 
 

Машғулотнинг бориши. Болалар, аҳиллик, иноқлик ҳақида қандай мақолларни 
биласиз? 

1. Бирлашган ёвни қайтарар. 
2. Бирлашган ўзар, бирлашмаган тўзар. 
3. Куч бирликда. 

Ҳозир мен сизга иноқ, аҳил қуёнлар ҳақида эртакни ўқиб бераман. Диққат билан 
эшитинг. Тарбиячи эртакни ифодали қилиб ўқиб беради. Эртак бўйича саволлар беради. 

1. Қуёнларга ким тинчлик бермас эди?  
2. Кекса қуён нима деб маслаҳат берибди?  
3. Қуёнлар нима қилишди? 

4. Тулки қуёнлар олдига яна келади деб ўйлайсизми? 
Тарбиячи эртакни яна бир бор ўқиб беради. Сўнгра 5-6 боладан эртакни ҳикоя 

қилиб беришларини сўрайди.  
Тетиклаштирувчи машқ 

 Тарбиячининг сўзлари      Бармоқ ҳаракатлари 

Ўсар бизда саримсоқ 
Сабзи, пиёз ва қовоқ. 

Туруп, картошка, карам 
Яна бақлажон, шолғом 

Дўстларимизни йиғиб, 
Роса қилдик биз меҳмон. 
Едик, ичдик, ўйнадик, 

Қишга ёпдик, тузладик. 
Кетар чоғи даладан: 

Раҳмат полиз, чин дилдан.  

Ўнг қўл бармоқлари: жимжилоқ 
                             номсиз бармоқ 

                             ўрта бармоқ 
                           кўрсаткич бармоқ 

Чап  қўл бармоқлари: жимжилоқ 
                               номсиз бармоқ 
                               ўрта бармоқ 

                           кўрсаткич бармоқ 
ўнг қўл бошмалдоғи  

чап  қўл бошмалдоғи 

 Грамматик машқ. 

1. Қуёнлар эртакда қандай тасвирланган (аҳил, иноқ, ақлли, тарбияли). 
2. Аҳил, иноқ сўзларига қарама-қарши маънодаги сўзларни айтинг. (урушқоқ, 

жанжалкаш, ноаҳил) эртакни саҳналаштириш билан машғулотни якунлаш мумкин. 

3.  “Менинг қуёним бор” иборасини   турлича талаффуз этинг. Болалар бу гапни 
қувноқ оҳангда, жаҳл билан,  таажжубланиб айтишлари керак.   

Иноқ қуёнлар. 
Ўрмонда бир тулки бўлар эди. У қуёнларга тинчлик бермасди. Кекса қуён деди: 
- Дўстлар, бизлар кўпмиз, тулки ёлғиз, келинг уни бир қўрқитайлик. Қуёнлар 

чакалакзорнинг орқасига бекиндилар. Тулки келганда баб-баравар: 
- Йўқол бу ердан! – деб қичқирдилар. Тулки қўрқиб ўз-ўзига деди: 

- Вой! қўрқиб кетдим, бу ерда бир йиртқич мени емоқчи бўлди. Унинг овози 
қандай қўрқинчли-а?! 

Шундан кейин тулки бу ўрмонга асло келмайдиган бўлди. 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

1. «Иноқ қуёнлар ” эртаги нима ҳақида экан? 
           2. Аҳил, иноқ сўзларига қарама-қарши маънодаги сўзларни айтинг 

 

4- машғулот 

Мавзу:   “G” товуши ва бош ва кичик  “Gg” ҳарфлари билан таништириш  

Мақсад:  
“G”  товуши ва “Gg”  ҳарфлари билан таништириш, ўрганилган унли ҳарфлар билан 
бўғин, сўз тузиш ва ўқиш. 

Вазифалар: 

 “G”   товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “G”   товушли сўзлар билан болалар нутқини бойитиш. 

 “G”   товушли сўзларни бўғинга бўлиш 
Кутилаётган натижалар: 

 “G”   товуши ва Gg ҳарфлари билиб оладилар. 

  “G”  товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “G”   товушли сўзлар айта оладилар. 

 “G”   товушли сўзларни бўғинга бўла олади 

 Керакли жиҳозлар:  

 “Gg”  ҳарфлари 

 “G”  товуши бор суратлар 

 “Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “G”   товуши ва бош ва кичик “Gg”   ҳарфлари  билан танишамиз 

Gilos сўзи неча бўғинли? Мен айтаман,  сиз аниқлайсиз: Gilos мен шу сўзни қайта 
айтаман, сиз биринчи товушни айтасиз: G-g-g-i-los, Хаттахтага битта тўртбурчак чизаман. 

Энди: 2- товушни айтинг: Gi-i-i-los 2- тўртбурчак чизилади. 3-товушни топинг: Gi-l-l-l-os 
3- тўртбурчак чизилади: — Gilos сўзининг модели ҳосил бўлади:     Бу сўзда биз 
танишмаган қайси товуш бор? (“G”   товуши) Бугун сиз “G”   товуши билан танишасиз. 

“G”  товуши болаларга талаффуз қилдиртирилади.  
“G”   товушини талаффуз этганда: лаблар бир оз очиқ,ҳаракатсиз бўлади,  тишлар бир-

бирига яқинлашган бўлади, аммо бирикмайди, “G”  товуши унли “а”, “о”, “u”, “i” 

товушлари билан бирикиб, талаффуз этилганда тил учи пастга тушган бўлади ва пастки 
курак тишларидан итарилган, тил курагининг орқа қисми юмшоқ танглай билан бирикади. 
“G”   товуши ya, е, yo,  унли товушлари бирикмаси билан талаффуз этилганда, тил учи 

пастга тушади ва пастки курак тишларга тегиб туради, тил кураги эса қаттиқ танглайга 
босилади,  юмшоқ танглай кўтарилган ва томоқнинг орқа деворига тиралган бўлади, 

бунинг натижасида бурун йўллари ёпилиб, ўпкадан чиқаётган ҳаво оғиздан ўтади, товуш 
боғламлари боғланган бўлади ва тебраниб товуш ҳосил  қилади. 
Демак, “G”   ундош товуш экан. Ундош товуш унли билан бирга бўғин ҳосил қилади. 

“G”   товушининг талаффузи ўргатилади. g товушининг сўз бошида (gilos, gul, gulxan), 
ўртасида ( ilgak, Urgut, tugma, Nigora), охирида (barg, еng, bodring) келиши; ҳақида 

сўзларни бўғинларга бўлиб айтиши, бўғинлардан товушларни ажратиш,  “G”   товуши 
сўзнинг қайси ўрнида келганини аниқлатиш орқали тушунча берилади. 
Тетиклаштирувчи машқлар 

“Ўхшашини топ”. 

Ўйин мазмуни: ерга турли хил ҳарфлар чизилган. Болаларнинг қўлларига худди шу 

ҳарфлар тасвирланган  картон қирқимлари берилади. Тарбиячи болаларга қўлларидаги 
ҳарфнинг  ўхшашини ердаги тасвирдан топиб устига қўйишларини айтади. 

Ўйин тарбиячининг ишораси билан бошланади. Ўйин барча болалар қўлларидаги 

ҳарфнинг жойини топгунларига қадар давом этади. Сўнг ҳарфлар ўзаро алмаштирилади. 
Агар болалар хоҳласа ўйин 2-3 марта такрорланади. 

Тарбиячи болаларга  “Gg”   ҳарфларини  таништиради. Бош “G”   ва кичик “g”  
кўргазмадан, расмли алифбодан, махсус тайёрланган кўргазмадан (босма шакли) 
кўрсатилади.  

Бош “G”   ҳарфи кўрсатилиб, бу ҳарфнинг қандай шакли? (Бош шакли — Бош “G”   
ҳарфи) Бош “G”   ҳарфи билан қайси сўзлар ёзилади? Бу (“g”) қандай ҳарф? (Бу кичик “g” 

ҳарфи) У қайси сўзларда ёзилади? (gul,gilos,gugurt...)  
Ҳарфларни нима учун ўрганамиз? (Китобларни, хатларни ўқиш учун ўрганамиз.) Нима 
учун “Gg”   ҳарфлари кўк рангда ёзилган?  Шундан сўнг кесма “Gg”   ҳарфлари ,,Ҳарф 

халтаси"га қўйилади 
Болалар учун амалий иш. 

 Тарбиячи: Болажонлар, келинглар ҳаммамиз пластилиндан  “G”  ҳарфини  
ясаймиз.Бунинг учун “G”   ҳарфининг шаклига диққат билан қараб олиб, пластилиндан 
шу шаклни ясаймиз. 

Болалар,  “G”   ҳарфи ҳақида  қувноқ шеър эшитинг. 
Патнис ушлаб юраради, 

                                              Оймомохон қўлида, 
Патнис бўшки, десак ҳам 

                                             Давом этар йўлида. 

Эҳ, билмабман,аттанг-а, 
“G”  ҳарфи-ку бу, дўстлар,  

                                            Пайдо бўлса юлдузча, 
                                             “G” га айланиб қолар. 
 “G”    ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага gо, gi,  gа, gu, go, аg, eg, ig бўғинларини тузиб, ёзиб қўйган 
бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 

якка-якка ўқитади. Бунда g товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи “gа” 

дейди ва йўлланма беради: аввал қайси товушни эшитяпсан (“g” товушини), ўшани ,,Ҳарф 
жилди "дан олиб қўй. “ gаа”, энди охирида қайси товушни эшитяпсан? (“а” товушини) “g” 

ҳарфининг қаерига “а”  ҳарфини қўясан? (орқасига) Тузган бўғиниингни ўқи: “gа”. 
(Қолган  болалар ўз жойларида кесма ҳарфлардан фойдаланиб бўғин тузадилар ) 
Шу тартибда gо, gi,  gа, gu, go, аg, eg, ig бўғинлари туздирилади ва ўқитилади. 

Бўғинли карточкалар  билан ишлаш. Тузилган бўғинлардан ёки бўғинли 
карточкалардан бир нечта сўз туздирилиб, ўқитилади,  улардан бирининг бўғин-товуш 

таҳлили ўтказилади:  gul, gul-don, gi-lаm, gu-gurt 
Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“G”     қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“G”     товуши қайси ҳарф билан ёзилади?  

-“G”     ҳарфининг шакли қанақа экан?   
-“G”     ҳарфининг неча хил шакли бор экан? (Бош ва кичик, босма шакли) 

Бўғинли карточкалар билан қандай сўзларни  туздик? 

 

5- машғулот 

Мавзу:  Сурат бўйича ҳикоя тузиш: «От тойчоғи билан»  

Мақсад:  Сурат бўйича тасвирий ҳикоя тузишга ўргатиш 

 Вазифалар: 

 Ҳикоя қилаётганда нутқда ранг, катталик, қарама-қарши маъноли сўзларни 
ажратишга ўргатиш 

 От ўз тойчоғи билан солиштирилганда антоним, синоним сўзлардан 
фойдаланиш малакасини ўстириш. 

 Тез айтишни тўғри ва аниқ айтиш, турли овоз кучида талаффуз қилиш. 

 Бўғиндан товушни ажратиб олишга ўргатиш 

Кутилаётган натижалар:  

 Сурат бўйича тасвирий ҳикоя тузишга ўрганадилар 

 Ҳикоя тўқишга қизиқиш   уйғонади 

 Нутқлардаги ранг, катталик, қарама-қарши маъноли сўзларни ажратишга 

ўрганадилар. 

 бўғиндан товушни ажратиб олишга  ўрганадилар 

Керакли жиҳозлар: 

«От тойчоғи билан» сурати. 

Машғулотнинг бориши. Тарбиячи от ҳақида топишмоқ айтади.  
Тарбиячи: «От тойчоғи билан» суратини илади. 
1. Нимани расмини кўриб турибсиз? (От тойчоғи билан) 

2. От қандай ? (катта) 
3. Унинг юнглари қандай? (силлиқ, ялтироқ). Тарбиячи: Отнинг боши катта, 

чиройли, тик қулоқлари бор, қулоқлари остида сочи, катта кўзи. Узун бўйи, бўйнида 
ёллари бор. 

4. От тойчоқдан фарқ қилади, от кучли, катта, тойчоқ эса кичкина, кучсиз. Отнинг 

думи узун, тойчоқда эса калта. 
5. Улар нималари билан ўхшаб кетадилар? (юнги ялтироқ, силлиқ). 

6. От одамларга қандай фойда келтиради? (жамоа хўжалигида одамларга юклар 
ташишда, одамлар уни минадилар).  

7. Суратнинг ўнг бурчагида кимнинг расми бор? От нима қилаяпти? (аравакаш отда 

бидон идишларда сут ташияпти). 
Тарбиячи болаларга: «От тойчоғи билан» сурати бўйича ҳикоя тузишларини 

таклиф этади. 
Тетиклаштирувчи машқ 

 “Аксини топ” ўйини. 
Ўйиннинг бориши:  Болалар доира шаклида турадилар. Тарбиячи коптокни қўлига 

олиб, ўйинни бошлаб беради.Тарбиячи болаларга  қарама-қарши маъноли сўзларни 

айтади. Болалар  айтилган сўзнинг аксини  айтишлари керак. Масалан: Кучли- кучсиз ,   
қора-оқ, узун-калта , қувноқ-ғамгин 

силлиқ-дағал , жасур-қўрқоқ... 
  Ўйин шу тарзда давом этади. 

Болалар билимини текшириш ва мустаҳкамлаш учун саволлар : 

1. От тойчоқдан нимаси билан  фарқ қилади? 
2. От одамларга қандай фойда келтиради? 

3. Қарама-қарши маъноли сўзларни айтинг. 
 

6- машғулот 

Мавзу:   “ng” товуши ва “ng” ҳарф бирикмаси  билан таништириш. 

Мақсад:  

“ng”  товуши ва ng ҳарф бирикмаси  билан таништириш,  сўз тузиш ва ўқиш. 
Вазифалар: 

 “ng”   бирикмасига оид хусусиятлар  ҳақида тушунча бериш, унинг сўз  охирида 

келишини айтиш,унинг  тўғри талаффузини ўргатиш,  

 “ng”   товушли сўзлар билан болалар нутқини бойитиш. 

Кутилаётган натижалар: 

 “ng”   товуши ва ng бирикмасини билиб оладилар. 

  “ng”   бирикмаси сўз  охирида келишини билиб оладилар.  

 “ng”   товушли сўзлар айта оладилар. 

Керакли жиҳозлар:  

 “ng”   бирикмаси 

 “ng”   товуши бор суратлар 
Машғулотнинг бориши: 

 Ўрганилган ҳарфларни  ,,Ҳарф жилди "дан ўқитилади. Уларга хос хусусиятлар саволлар 
ёрдамида эслатилади: Булар қандай харфлар? Улар нималарни ифодалайди? Унли 

товушлар қандай айтилади? Улар нимадан ҳосил болади? Улар нима ҳосил қилади? 
(Бўғин ҳосил қилади.) Бу ҳарфларнинг нечта шакли бор? 

 Тарбиячи болаларни “ng”   товуш  бирикмаси билан таништириш.  

Tong сўзи неча бўғинли? Мен айтаман,  сиз аниқлайсиз: Tong мен шу сўзни қайта 
айтаман, сиз биринчи товушни айтасиз: T-t-t-o-ng, Хаттахтага битта тўртбурчак чизаман. 

Энди: 2- товушни айтинг: T-o-o-o-ng 2- тўртбурчак чизилади. 3-товушни топинг: To-ng-

ng-ng  3- тўртбурчак чизилади: — Tong сўзининг модели ҳосил бўлади:     Бу сўзда биз 

танишмаган қайси товуш бор? (“ng”  товуши) Бугун сиз “ng”   товуши билан танишасиз. 
“ng”   товуши болаларга талаффуз қилдиртирилади.  
 Кесма ҳарфлар билан ишлаш.   

Тарбиячи “ng”    бирикмаси  иштирок этган бир неча сўзни бўғинларга бўлиб (bodring, 

tоng, rang, tanga, оtаng, оnаng ) айтади. Болалар айтилган сўздаги бўғинда “ng”   

бирикмаси иштирок этган бўлса “ng”   кесма бирикмасини  баланд кўтарадилар. 
Тетиклаштирувчи машқ 

Болалар нутқни ҳаракат билан боғлайдилар. 

Оёғимиз тақ– тақ – тақ, 
   Қўлимиз чапак – чапак.  

Бошимиз  сарак – сарак  
Қўлимизни кўтардик,   
Секингина туширдик.  

Энди эҳтиёт бўлиб,   
Жойимизда  айландик. 

Қўлни ёнга туширдик 
Доира бўйлаб югурдик. 
Бўғинли карточкалар  билан ишлаш. Тузилган бўғинлардан ёки бўғинли 

карточкалардан бир нечта сўз туздирилиб, ўқитилади,  улардан бирининг бўғин-товуш 
таҳлили ўтказилади:  to-ng, ra-ng, ta-nga, bod-ri-ng 

Машғулотга фаол қатнашган  болалар раҳбатлантирилади. 
Болалар учун амалий иш. «Харфни охиригача ёзиш» 

 Тарбиячи: Болажонлар, келинглар  харфни охиригача ёзиш уйинини уйнаймиз. 

Харф элементларига диққат билан қаранг, қайси ҳарфга ўхшатдингиз, давом эттиринг. 
 

 
 

  Болалар билимини текшириш ва мустаҳкамлаш учун саволлар : 

- Бугун қайси товуш бирикмаси ва ҳарф бирикмаси  билан танишдингиз? 

- Биз товушларни нима учун ўрганамиз? 
- “ng”  товуш бирикмаси қайси ҳарфлар  билан ёзилади?  
- “ng”   ҳарфли нималарни ўқишни ўргандингиз? 

Демак,машғулотда  “ng”   товуши ва  “ng”  ҳарф бирикмаси  
билан танишдингиз. “ng”   ҳарф бирикмасидан  сўз ва гапларни тузишни ўргандингиз.  

7- машғулот 

Асарни қайта ҳикоя қилиш. А.Авлоний «Қалампир билан чўл ялпизи” 

Мақсад:  Асар воқеаларини сўзлаётганда овоз оҳангининг хилма-хиллигини 

қўллай олишга ўргатиш.  
Вазифалар: 

 Боғланган нутқни ривожлантириш. 

 Мақолларнинг мазмунини тушунишга ўргатиш 

 Грамматик жиҳатдан тўғри жумлалар тузиш. 

 Сўроқ интонатсия воситасидан тўғри фойдаланишга ўргатиш. 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 Сўроқ интонатсия воситасидан тўғри фойдаланишга ўрганадилар. 

 Грамматик жиҳатдан тўғри жумлалар тузишга ўрганадилар  

Керакли жиҳозлар: 

 Мавзуга оид расмлар 

Машғулотнинг бориши. Болалар сиз яхши одат нима, ёмон одат нима эканлигини 
яхши билиб олгансиз, тўғрими? Сиз ўз ўртоғингизни яхши одатлари ҳақида гапириб бера 

оласизми? Мен ҳозир сизга чўл ялпизини қандай қилиб ёмон исларини йўқотгани ҳақида 
ҳикоя ўқиб бераман. Диққат билан эшитинг. (Тарбиячи масални ифодали қилиб ўқиб 
беради).  

1. Ялпиздан нима деб сўрашибди? 
2. Ялпиз нима деб жавоб берибди? 

3. Сиз ҳам ўртоқларингиздан бирор яхши одатларини ўрганганмисиз? 
Савол-жавобдан сўнг 5-6 та болаларнинг  жавоблари тингланади.  

Тетиклаштирувчи машқ 

 «Ёмғир» 

       Тарбиячи   сўзлари       Бармоқ ҳаракатлари 

Ёмғир, ёмғир, ёмғиржон   

 ёғ- ёғ- ёғ; 
 

Ола говмиш сигирни  
соғ-соғ-соғ 
Деҳқон бувам димоғи  

чоғ-чоғ-чоғ 
 

Бўлар буғдой хирмони 
 тоғ-тоғ-тоғ 

-бармоқлар орасини очиб, қўллар юқорига  

кўтарилади ва  «қўнғироқча» дек 
силкитилади. 

- шу ҳолатда аста-секин пастга туширилади; 
-кўрсатгич бармоқлари юқорига қаратилиб, 
қолган бармоқлар мушт қилинади; 

-тиззаларини букиб ўтиришади,  
секин- аста туришади. 

Грамматик машқ 

Мақоллар устида ишлаш. Тарбиячи болаларга одоб-аҳлоқ ҳақида мақоллар айтади: 

1. Одобли бола элга манзур. 
2. Одоб кишининг зийнати. 

3. Ақл бошдан, одоб ёшдан. 
4. Илмнинг каттаси одоб. 
Одоб ҳақидаги мақоллар ҳикоядаги ялпизга мос келадими? Қайси бири кўпроқ мос 

келади? Одоб-кишининг зийнати. 
 Болаларни билган тез айтишларини айттириб, машғулотни якунлаш мумкин. 

Тоҳир Тўлқиннинг тўнидан тортдими? 
Тўлқин Тоҳирнинг тўнидан тортдими? 

А.Авлоний. 

«Қалампир ва чўл ялпизи». 
Саҳрода ўсган чўл ялпизидан сўрадилар: сен аввал ярамас бир ўт эдинг, бу хушбўй 

исни қайдан олдинг? – деб Ялпиз жавоб берибди: «Мен аввал ярамас бир ўт эдим. Лекин 
бир неча вақт қалампир ёнида ўсиб, бирга яшадим. Орамизда дўстлик пайдо бўлди. Шу 
сабабли аввалги ёмон исларим кетиб дўстимнинг яхши ислари менга юқиб қолди» - деди. 

Болалар билимини текшириш ва мустаҳкамлаш учун саволлар : 

1. «Қалампир билан чўл ялпизи” ҳикояси нима ҳақида экан? 

2. Сиз ҳам ўртоқларингиздан бирор яхши одатларини ўрганганмисиз? 
3. Тез айтишни ким такрорлайди? 
 

8- машғулот 
  Мавзу:    “S” товуши ва  бош ва кичик “Ss” ҳарфлари билан таништириш  

Мақсад:  
“S” товуши ва “Ss” ҳарфлари билан таништириш, ўрганилган унли ҳарфлар билан бўғин, 
сўз тузиш ва ўқиш. 

Вазифалар: 

 “S”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “S”  товушли сўзлар билан болалар луғатини бойитиш. 

 “S”  товушли сўзларни бўғинларга бўлиш 

 Майда қўл моторикасини  тараққий эттириш 

 Кутилаётган натижалар: 

 “S”  товуши ва “Ss”  ҳарфлари билиб оладилар. 

  “S”  товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “S”  товушли сўзлар айта оладилар. 

 “S”  товушли сўзларни бўғинларга бўла олади 

 Майда қўл моторикаси ривожланади 

Керакли жиҳозлар:  

 “Ss”  ҳарфлари 

 “S”  товуши бор суратлар 

 “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “S”  товуши ва бош ва кичик “Ss”  ҳарфлари  билан танишамиз. Sigir сўзи 
неча бўғинли? Мен айтаман,  сиз аниқлайсиз: Sigir Мен шу сўзни қайта айтаман, сиз 
биринчи товушни айтасиз: s-s-s-i-gir, Хаттахтага битта тўртбурчак чизаман. Энди: 2- 

товушни айтинг: si-i-i-gir 2- тўртбурчак чизилади. 3-товушни топинг: si-g-g-g-ir. 3- 
тўртбурчак чизилади: — Sigir сўзининг модели ҳосил бўлади:     Бу сўзда биз танишмаган 

қайси товуш бор? (“S”  товуши) Бугун сиз “S”  товуши билан танишасиз. “S” товуши 
болаларга талаффуз қилдирилади.  
Тарбиячи:   “S”  товушини талаффуз қилганимизда қуйидагилар содир бўлади: лаблар 

кулгу ҳолатида, тишлар кўриниб туради, тишлар бир-бирига яқинлашган, лекин 
бирикмаган, тилнинг кенг қисми  пастки курак тишнинг орқасида туради, тилнинг 

олдинги курак қисми юқориги тишлар ёки альвеолалар билан тирқиш ҳосил қилади, тил 
курагининг ён қирралари ён тишларга зич тиралган бўлиб, фақат ўрта қисмида ингичка 
тирқич қолади, тилнинг ўртасида совуқ ҳаво оқими ўтади, буни ҳис этиш учун қўл 

кафтининг орқа қисмини оғиз олдига олиб бориш керак, юмшоқ танглай кўтарилган ва 
томоқнинг орқа деворига  тиралган бўлиб, бурун йўлларини ёпади ва бунинг натижасида 

ҳаво оқими оғиздан ўтади, товуш боғламлари очиқ, товуш жаранглайди. 
 “S”  ундош товуш экан. Ундош товуш унли билан бирга бўғин ҳосил қилади. 
“S”  товушининг талаффузи ўргатилади. “S”  товушининг сўз бошида (sоаt, sаvа, sаvаt, 

svеtоfоr), ўртасида (Маsturа, аsаl, аsil), охирида (mis, аtlas) келиши; ҳақида сўзларни 
бўғинларга бўлиб айтиши, бўғинлардан товушларни ажратиш, “S”  товуши сўзнинг қайси 

ўрнида келганини аниқлатиш орқали тушунча берилади. 
Тетиклаштирувчи машқ 

Болалар  доира  бўлиб туриб оладилар. Болалар қўлларини ҳаракатлантириб тарбиячи 

билан бирга талаффуз қиладилар: Насосдан ҳаво чиқяпти ва хуштак чаляпти:  “S”- “S”- 

“S” 

    Тарбиячи болаларни  “Ss” ҳарфлари билан таништиради. 
 Бош “S” ва кичик “s” кўргазмадан, расмли алифбодан, махсус тайёрланган кўргазмадан 
(босма шакли) кўрсатилади. 

Бош “S” ҳарфи кўрсатилиб, бу ҳарфнинг қандай шакли? (Бош шакли — Бош “S” ҳарфи) 
Бош “S” ҳарфи билан қайси сўзлар ёзилади? Бу (“s”) қандай ҳарф? (Бу кичик “s” ҳарфи) У 

қайси сўзларда ёзилади? (sоаt, sаvаt...) Мен кўрсатган “Ss”ҳарфларини нималарда 
ўқийсиз? Ҳарфларни нима учун ўрганамиз? (Китобларни, хатларни ўқиш учун ўрганамиз.) 
Нима учун “Ss” ҳарфлари кўк рангда ёзилган?  Шундан сўнг кесма “Ss” ҳарфлари ,,Ҳарф 

кассаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз тайёр хамирдан  S ҳарфини  ясаймиз. 
Бунинг учун “S” ҳарфининг шаклига диққат билан қараб олиб, хамирдан  шу шаклни 
ясаймиз. 

Болалар,  “S” ҳарфи ҳақида  қувноқ шеър эшитинг. 
Илмоқчага ўхшатиб, 

                                                “S” бўйнини эгади, 
                                                 Давом эттирса уни, 
                                                 Саккиз бўлиб қолади 

 “S” ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага sa, sо, si, su, so’, as, es,is,os,us бўғинларини тузиб, ёзиб қўйган 
бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 

якка-якка ўқитади. Бунда s товушини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи sа 
дейди ва йўлланма беради: аввал қайси товушни эшитяпсан (“s” товушини), ўшани ,,Ҳарф 
жилди "дан олиб қўй- “sаа”, энди охирида қайси товушни эшитяпсан? (“а” товушини) “s” 

ҳарфининг қаерига (“а”  ҳарфини қўясан? (орқасига) Тузган бўғиниингни ўқи: “sа”. 
(Қолган  болалар ўз жойларида кесма ҳарфлардан фойдаланиб бўғин тузадилар ) 

Шу тартибда sо, si,  se, su, so’ бўғинлари туздирилади ва ўқитилади. 
Бўғинли карточкалар билан ишлаш. Болаларга  бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  si-gir, sоаt, 

a-sal,  at-las. 
  Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 

-“S” товуши қайси ҳарф билан ёзилади?  
-“S” ҳарфининг шакли қанақа экан?   
-“S”  ҳарфининг неча хил шакли бор экан? (Бош ва кичик, босма шакли) 

- Бош S ҳарфи қайси сўзларда ёзилар экан?  
Бўғинли карточкалар билан қандай сўзларни  туздик? 

 

Март 

1- машғулот 

Мавзу:  Тасвирий ҳикоя тузишга ўргатиш «Баҳор»  

Мақсад:  Воқеани, тасвирлашда вақтни тўғри ифодалаш, содда ёйиқ гапларни 
қўллашга ўргатиш. 

Вазифалар: 

 Боғланган нутқни ривожлантириш. 

 «Баҳор» мавзусида луғатни фаоллаштириш. 

  Воқеа-ҳодисаларнинг муҳим белгиларини ажратишга, солиштиришга ва 
умумлаштиришга уларни ифодалаш учун аниқ сўзларни танлашга ўргатиш. 

 Жумлаларни, товушларни аниқ айтиш, овоз оҳангини тўғри қўллаш.  
Кутилаётган натижалар:  

 Боғланган нутқни ривожланади  

 «Баҳор» мавзусида луғатни фаоллашади 

 Жумлаларни, товушларни аниқ айтиш, овоз оҳангини тўғри қўллаш 
малакаси ривожланади.  

Керакли жиҳозлар: 

 Мавзуга оид расмлар 
Машғулотнинг бориши. Бугун биз баҳор фасли ҳақида ҳикоя ўйлаб тузамиз. 

Баҳор фаслида табиатда қандай ўзгаришлар бўлади? Баҳорда дарахтларда қандай 
ўзгаришлар бўлади? Баҳорда қандай қушлар учиб келишади?  

(Тарбиячи болалар жавобларини умумлаштириб, болаларни баҳор ҳақида ҳикоя 
тузишга таклиф этади. Ҳикоя тузганингизда баҳорги об-ҳаво қандайлиги ҳақида гапиринг, 
баҳорда катталар меҳнати ҳақида гапиринг. Ҳикоя тузганингизда ҳозир ишлатилган 

сўзлардан фойдаланишингиз мумкин. (5-6 та болалар ҳикояси тингланади). 

Эслатма: Тарбиячи «Баҳор» мавзусида ўзи ҳикоя намунасини тузиб бериши 
мумкин. 

1-мартдан ўлкамизда баҳор  фасли бошланади. Қуёш тобора  юқори кўтарилиб, ер 

юзасига ўз нурини соча бошлади. Деҳқонларимиз далаларда, боғларда ва экинзорларда 
баҳорги юмушларини бошлаб юбордилар.  Баҳорнинг дастлабки гуллари- бойчечак, 

чучмома, бинафша, лола ва лолақизғалдоқлар, олтин гулли момақаймоқлар  
очилди.Дарахтлар куртак чиқарди, гуллади. Қалдирғоч, кўк қарға, турна каби қушлар 
учиб келишди.  

Тетиклаштирувчи машқ 

       Тарбиячи   сўзлари       Бармоқ ҳаракатлари 

Ёмғир, ёмғир, ёмғиржон   
 ёғ- ёғ- ёғ; 

 
Ола говмиш сигирни  

соғ-соғ-соғ 
Деҳқон бувам димоғи  
чоғ-чоғ-чоғ 

 
Бўлар буғдой хирмони 

 тоғ-тоғ-тоғ 

-бармоқлар орасини очиб, қўллар юқорига  
кўтарилади ва  «қўнғироқча» дек 

силкитилади. 
- шу ҳолатда аста-секин пастга туширилади; 

-кўрсатгич бармоқлари юқорига қаратилиб, 
қолган бармоқлар мушт қилинади; 
-тиззаларини букиб ўтиришади,  

секин- аста туришади. 

 

Тарбиячи машғулотни мақол билан якунлаш мумкин. 
Баҳорги ҳаракат, 

Кузги баракат. 
Машғулотга фаол қатнашган  болалар раҳбатлантирилади. 

Болалар билимини текшириш ва мустаҳкамлаш учун саволлар : 

1. Баҳор фаслида табиатда қандай ўзгаришлар бўлади?  
2.Баҳорда дарахтларда қандай ўзгаришлар бўлади? 

3. Баҳорда қандай қушлар учиб келишади?  
4. Ўрганган мақолимизни ким такрорлайди? 

 

2- машғулот 
Мавзу  “H” товуши, бош ва кичик “Hh” ҳарфлари билан таништириш. 

Мақсад:  
“H” товуши ва “Hh”  ҳарфлари билан таништириш, ўрганилган унли ҳарфлар билан 

бўғин, сўз тузиш ва ўқиш. 
Вазифалар: 

 “H”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “H”  товушли сўзлар билан болалар нутқини бойитиш. 

Кутилаётган натижалар: 

 “H”   товуши ва “Hh”   ҳарфлари билиб оладилар. 

  “H”   товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “H”   товушли сўзлар айта оладилар. 
Керакли жиҳозлар:  

 “Hh”   ҳарфлари 

 “H”   товуши бор суратлар 

 Бўғинли карточкалар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “H”   товуши ва бош ва кичик “Hh”  ҳарфлари  билан танишамиз. 

Handalak сўзи неча бўғинли? Мен айтаман,  сиз аниқлайсиз: Handalak Мен шу сўзни 
қайта айтаман, сиз биринчи товушни айтасиз: h-h-h-an-da-lak, Хаттахтага битта 
тўртбурчак чизаман. Энди: 2- товушни айтинг: ha-a-a-n-da-lak 2- тўртбурчак чизилади. 3-

товушни топинг: han-n—n-da-lak. 3- тўртбурчак чизилади: — Handalak сўзининг модели 
ҳосил бўлади:     Бу сўзда биз танишмаган қайси товуш бор? (“H”   товуши) Бугун сиз “H”   

товуши билан танишасиз. “H”   товуши болаларга талаффуз қилдиртирилади. Тарбиячи 
энди мен “H”   товушини талаффуз қиламан, “H”   товушини чўзиб айтиб бўладими? 
(Йўқ) Тарбиячи “H”   товушининг ҳосил бўлишини тушунтиради. 

 лаблар бир оз очиқ, ҳаракатсиз,  тишлар бир-бирига яқинлашган, лекин бирикмаган, 
тилнинг кенг қисми  пастки курак тишнинг орқасида туради, ҳаво томоқдан  қирилмай, 

юмшоқ чиқади. 
Демак, “H”    ундош товуш экан. Ундош товуш унли билан бирга бўғин ҳосил қилади. 
“H”    товушининг талаффузи ўргатилади. “H”    товушининг сўз бошида (humo,hassa, 

haykal,  hunar, halol), ўртасида (mоhir, mеhr, Тоhir, Моhira), охирида (timsoh, siyoh) 
келиши; ҳақида сўзларни бўғинларга бўлиб айтиши, бўғинлардан товушларни ажратиш, 

“H”    товуши сўзнинг қайси ўрнида келганини аниқлатиш орқали тушунча берилади. 
Тетиклаштирувчи машқ 

   Тарбиячи  сўзлари      Бармоқ ҳаракатлари 

Нина-нина-ниначам! 
 

Ўткир, эпчил ниначам. 
 

 
 
 

 
 

 
 
 

 
 

Қўлимга кириб кетма 
 
 

Кўйлак тикиб чарчама! 

-Қўлнинг кафтлари билакдан айлантирилади 
-Ўнг қўл бармоқлари, чап қўл бармоқлари билан 

галма-гал кўришади, бармоқ учларини бир-бирига 
теккизиб 

ўнг ва чап қўл  жимжилоқ бармоғи 
ўнг ва чап қўл бошмалдоғи  
ўнг ва чап қўл  номсиз бармоғи 

ўнг ва чап қўл бошмалдоғи                      
ўнг ва чап қўл  ўрта бармоқ 

ўнг ва чап қўл бошмалдоғи                                              
ўнг ва чап қўл кўрсаткич бармоқ 
ўнг ва чап қўл бошмалдоғи                                               

-Ўнг ва чап қўл кўрсаткич бармоқлари юқорига 
қаратилиб, «Уқтириш, танбеҳ бериш» каби ҳаракат 

бажарилади 
-Бошмалдоқ ва жимжилоқ бармоқлар ўзгармаган 
ҳолда, қолган учта бармоқ «қулф» бўлиб очилиб- 

ёпилади. 

  
Тарбиячи болаларни  “Hh”    ҳарфлари билан таништиради. Бош “H”    ва кичик “h”    

кўргазмадан, расмли алифбодан, махсус тайёрланган кўргазмадан  (босма шакли) 
кўрсатилади.  

Бош “H”    ҳарфи кўрсатилиб, бу ҳарфнинг қандай шакли? (Бош шакли — Бош “H”    
ҳарфи) Бош “H”    ҳарфи билан қайси сўзлар ёзилади? Бу (“h”   ) қандай ҳарф? (Бу кичик 
“h”ҳарфи) У қайси сўзларда ёзилади? (haykal, hassa...) Мен кўрсатган “Hh”    ҳарфларини 

нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 
ўрганамиз.) Нима учун “Hh”    ҳарфлари кўк рангда ёзилган?  Шундан сўнг кесма “Hh”   

ҳарфлари ,,Ҳарф кассаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз таёқчалардан “H”    ҳарфи ясаймиз. 
Бунинг учун бизга учта  таёқча керак бўлади.  
Болалар,  “H”    ҳарфи ҳақида  қувноқ шеър эшитинг. 

Нарвончага ўхшатиб 
“H” ҳарфини ёзаман, 

Кейин унга ўтириб 
                                    Ашулалар айтаман. 
 “H”    ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага hо, hi,  ha, hu, ho’ah,eh,oh,uh бўғинларини тузиб, ёзиб қўйган 
бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 

якка-якка ўқитади. Бунда “H”   товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи 

“hа” дейди ва йўлланма беради: аввал қайси товушни эшитяпсан (“h”    товушини), ўшани 
,,Ҳарф жилди "дан олиб қўй- “hаа”, энди охирида қайси товушни эшитяпсан? (“а” 

товушини) “h” ҳарфининг қаерига “а” ҳарфини қўясан? (орқасига) Тузган бўғиниингни 
ўқи: “hа”. (Қолган  болалар ўз жойларида кесма ҳарфлардан фойдаланиб бўғин тузадилар ) 
Шу тартибда hо, hi,  ha, hu, ho’ah,eh,oh,uh бўғинлари туздирилади ва ўқитилади. 

Бўғинли карточкалар билан ишлаш. Бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  hu-mо, hаs-

sа, hаy-kаl,  hu-nar, hа-lol, Mo-hi-ra, Max-mud 
  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“H”    товуши қайси ҳарф билан ёзилади?  

- “H”    ҳарфининг шакли қанақа экан?   
-“H”    ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 
3-машғулот 

Мавзу:  Асарни қайта ҳикоя қилиш. Н.Раимова «Ялпиз» ҳикояси.  

Мақсад:  Асарни мазмунли, мантиқий изчилликда ҳикоя қилдиришни давом этиш.  
 

Вазифалар: 

 Саволларга жумлалар тузиб жавоб беришга ўргатиш.  

 Баҳорги кўкатлар бўйича луғатларини  фаоллаштириш. 

  Овоз кучини паст-баланд қилиб ўзгартира олишни шакллантириш.  

  
Кутилаётган натижалар:  

 Болалар асарни қайта ҳикоя қилиб беришга ўрганадилар 

 Баҳорги кўкатлар бўйича луғатларини  фаоллашади. 

  Овоз кучини паст-баланд қилиб ўзгартира олишга ўрганадилар.  
Керакли жиҳозлар: 

 Мавзуга оид расмлар 
Машғулотнинг бориши.  

Тарбиячи: Болалар, қандай баҳор кўкатларини биласиз? (Болалар жавоблари). 
Ҳозир мен сизга «Ялпиз» номли ҳикояни ўқиб бермоқчиман.  
(Тарбиячи ҳикояни ифодали қилиб ўқиб беради).  

Ҳикоя бўйича саволлар. 

1. Зебонинг ойиси қизига нима дебди? 
2. Зебо нима қилди? 
3. Нима учун Дилдора ялпиз теришни ҳоҳламади? 

4. Ариқдан сув олаётган хотин нима деди? 
5. Зебо нима қилди? 

(Тарбиячи яна бир бор ҳикояни ўқиб беради. Сўнгра 5-6 болалар ҳикоялари 
эшитилади). 
Тетиклаштирувчи машқ 

        Тарбиячининг  сўзи      Болалар ҳаракатлари 

Салом, олтин қуёшжон, 
Салом,тиниқ осмонжон. 
Салом, қувноқ шамолжон, 

Салом, жажжи ниҳолим. 
Бу оламда мангусиз, 

Болалик қувончисиз. 

- Қўллар юқорига,  
- Юқорига ва томонларга,      - 
Қўлларни силкитиш, 

- Пастга, 
- Айлана чизиш, 

- Силкитиш. 
 

 
Болалар, баҳорги гуллар ҳақида шеърлар ёдлаган эдик. Келинглар уларни эслаб 

такрорлаймиз.  
Машғулотни тез айтиш айттириш билан якунлаш мумкин. 

Гули гулдонга гул келтирди. 
Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

1. «Ялпиз» номли ҳикоя нима ҳақида экан? 
2. Тез айтишни ким такрорлайди? 

 
Н.Раимова 

«Ялпиз». 

Зебо боғчадан келиши билан ойиси: 
- қизим, ялпиз териб келсанг-чи, кўк сомса қилиб берардим, - деди. 

Зебо саватчасини олиб кўчага чиқди. Ариқ бўйига борди. Энди ялпиз тера 
бошлаган эди, дугонаси Дилдора келиб қолди. 

- Нима қиляпсан? – деб сўради у. 

- Ялпиз теряпман, кел, бирга терамиз. 
- Ҳо, қўлим кир бўлиб қолсинми? 

Сал нарироқда ариқдан сув олаётган аёл уларнинг гапини эшитиб қолди. Пақирни 
ерга қўйдида, яқин келди.  

- Айланай, қизим, ялпиз теряпсанми? – деди Зебога ва саватчасидан ялпиз олиб 

кўзига суртди.–Баҳор қандай яхши-я!  
Зебо суюниб кетди.. 

 

4- машғулот  

 Мавзу:   “Sh” товуши, бош ва кичик “Shsh” ҳарфлари билан таништириш. 

Мақсад:  
“Sh”  товуши ва “Shsh”  ҳарфлари билан таништириш, ўрганилган унли ҳарфлар билан 

бўғин, сўз тузиш ва ўқиш. 
Вазифалар: 

 “Sh”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “Sh”   товушли сўзлар билан болалар нутқини бойитиш 

 “Sh”   товушли сўзлар билан болалар луғатини бойитиш. 

 “Sh”   товушли сўзларни бўғинларга бўлиш 

Кутилаётган натижалар: 

 “Sh”   товуши ва “Shsh”   ҳарфлари билиб оладилар. 

  “Sh”   товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “Sh”   товушли сўзлар айта оладилар. 

 “Sh”   товушли сўзлар билан болалар луғати бойитилади. 

 “Sh”   товушли сўзларни бўғинларга бўла олади. 
 

Керакли жиҳозлар:  

 “Sh”   ҳарфлари 

 “Sh”   товуши бор суратлар 

 Бўғинли карточкалар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил бўлади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “Sh”   товуши ва бош ва кичик “Sh”   ҳарфлари  билан танишамиз. 
Sholg’om сўзи неча бўғинли? Мен айтаман,  сиз аниқлайсиз: Sholg’om Мен шу сўзни 
қайта айтаман, сиз биринчи товушни айтасиз: Sh-sh-sh-ol-g’om, Хаттахтага битта 

тўртбурчак чизаман. Энди: 2- товушни айтинг: Sho-o-o-l-g’om 2- тўртбурчак чизилади. 3-
товушни топинг: Shol-l-l-g’om. 3- тўртбурчак чизилади: — Sholg’om сўзининг модели 

ҳосил бўлади:     Бу сўзда биз танишмаган қайси товуш бор? (“Sh”   товуши) Бугун сиз 
“Sh”  товуши билан танишасиз. “Sh”  товуши болаларга талаффуз қилдиртирилади.  
Лаблар  айлана шаклида  ва олдинга бир оз чиққан, тишлар бир- бирига яқинлашган, 

тилнинг кенг учи альвеолага  ёки қаттиқ танлайнинг олдинги қиррасига  кўтарилган 
бўлиб, улар оралиғида  тирқиш ҳосил бўлади,  юмшоқ танглай кўтарилган ва томоқнинг 

орқа деворга сиқилган бўлиб, бурун йўлларини ёпиб қўяди. Бунинг натижасида  ҳаво 
оқими  оғиз орқали ўтиб кетади, товуш боғламлари очиқ, товуш жарангламайди. 
Тарбиячи энди мен sh товушини бирга талаффуз қиламиз. sh товушини чўзиб айтиб 

бўладими? (Йўқ)  “Sh”   ундош товуш. Ундош товуш унли билан бирга бўғин ҳосил 
қилади. 

“Sh”   товушининг талаффузи ўргатилади. “Sh”   товушининг сўз бошида (shоlg’om, 

shaftoli, sher), ўртасида (tоshbаqа, Тоshkent), охирида (оsh, bоsh, qish, kurash) келиши; 
ҳақида сўзларни бўғинларга бўлиб айтиши, бўғинлардан товушларни ажратиш, sн товуши 

сўзнинг қайси ўрнида келганини аниқлатиш орқали тушунча берилади. 
Тетиклаштирувчи машқ 

Кучукча 

       Д. Икромова 
 

Соқчиман уйингизга, 
Қўриқчи қўйингизга. 

Кучукман мен вафодор, 
Ҳамма мендан миннатдор. 
Хурсанд қилсангиз керак, 

Бўлмаса, ташланг суяк. 
 

Бармоқлар зич, бош бармоқни юқорига кўтариш . 
Жимжилоқ  юқорига-пастга ҳаракатлантиради. 
  



 80 

Тарбиячи болаларни  “Sh”   ҳарфлари билан таништиради. Бош “Sh”   ва кичик “sh”   
кўргазмадан, расмли алифбодан, махсус тайёрланган кўргазмадан  (босма шакли) 
кўрсатилади.  

Бош “Sh”   ҳарфи кўрсатилиб, бу ҳарфнинг қандай шакли? (Бош шакли — Бош “Sh”   
ҳарфи) Бош “Sh”   ҳарфи билан қайси сўзлар ёзилади? Бу (“Sh”  ) қандай ҳарф? (Бу кичик 

“Sh”   ҳарфи) У қайси сўзларда ёзилади? (Шер, шахмат...) Мен кўрсатган “Shsh”  
ҳарфларини нималарда ўқийсиз? Нима учун  “Shsh”  ҳарфлари кўк рангда ёзилган?  
Шундан сўнг кесма  “Shsh”  ҳарфлари ,,Ҳарф кассаси"га қўйилади. 

Болалар учун амалий иш. 

 Тарбиячи: Болажонлар, келинглар ҳаммамиз қумда  “Sh”   ҳарфини чизамиз. 

Бунинг учун биз     “Sh”   ҳарфини диққат билан кўриб оламиз ва қумда       “Sh”   
ҳарфини  чизамиз. Болалар,  “Sh”   ҳарфи ҳақида  қувноқ шеър эшитинг. 

               “Шамал”, “Шолғом” сўзлари 

        “sh” ҳарфидан бошланар, 
Икки ўртоқ доимо 

    Ажратмасдан ёзилар. 
 “Sh”   ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага shо, shi,  sha, shu, sho’esh, ish, ush бўғинларини тузиб, ёзиб 

қўйган бўлади. Уни болаларга ўзи ўқиб намуна кўрсатади. Болалар билан хўр бўлиб 
ўқийди. Сўнг якка-якка ўқитади. Бунда “Sh”   товушиини ичда сақлаб, кейин унлини 

қўшиб бирга ўқиш лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Sha”    дейди ва йўлланма беради: аввал қайси товушни эшитяпсан (“Sh”  товушини), 

ўшани ,,Ҳарф жилди"дан олиб қўй-“shаа”, энди охирида қайси товушни эшитяпсан? (“а” 
товушини) “sh” ҳарфининг қаерига  

“а” ҳарфини қўясан? (орқасига) Тузган бўғинини ўқи: “shа”. (Қолган  болалар ўз 
жойларида кесма ҳарфлардан фойдаланиб бўғин тузадилар ) 
Шу тартибда shо, shi,  sha, shu, sho’esh, ish, ush бўғинлари туздирилади ва ўқитилади. 

Бўғинли карточкалар билан ишлаш. Бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади: shоh, 

osh,bosh,Dil-shod, sher 

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“Sh”   товуши қайси ҳарф билан ёзилади?  

-“Sh”   ҳарфининг шакли қанақа экан?   
-“Sh”   ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 

5- машғулот 

Мавзу:Сурат бўйича ҳикоя қилиш.“Бахтиёр она монументи” сурати 

Мақсад:  Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тузишга ўргатиш 

Вазифалар: 

 Боғланган нутқни ривожлантириш. 

 «Ватан», «Тошкент» мавзуларида луғатни фаоллаштириш. 

 Нутқнинг ифодалилигини тарбиялаш 

 Гап. Гапларни сўзларга бўлиш.  

 Кутилаётган натижалар:  

 Болаларнинг боғланган нутқи ва товуш маданияти  
  ривожланади. 

 Онани улуғлаш, Ватанни улуғлаш эканлигини англаб етадилар. 

 Гап. Гапларни сўзларга бўлиш.  

Керакли жиҳозлар: 

 Сурат ёки видеолавҳа. 

Машғулотнинг бориши 

 “Бахтиёр она монументи” сурати илиб қўйилади ва мазмуни бўйича суҳбат 

ўтказилади. 
 Тарбиячи: болалар, юртимизнинг номи нима? (Ўзбекистон) Ўзбекистонниниг 

пойтахти қайси шаҳар? (Тошкент). Болалар, истиқлол йилларида пойтахтимиздаги 

мустақиллик майдони бетакрор қиёфа касб этди. Бу майдонда Президент И. Каримовнинг 
ташаббуси билан мисли кўрилмаган бунёдкорлик ва ободонлаштириш ишлари амалга 

оширилмоқда. Давлатимиз раҳбари мустақиллик майдони – азиз мамлакатимизнинг 
муқаддас тимсоли эканлигини кўп бор таъкидлаганлар. Тошкент шаҳридаги мустақиллик 
майдони – ифтихор майдони. Ўзбек халқининг муштарак орзу- умидлари эзгу истаклари 

ва миллий бунёдкорлик амалларининг рамзий тимсолларини намоён этган маскан бу. 
Ундаги ҳар бир меъморий намуналар ўзига хос маънони билдиради.  

Бугун сизлар билан мустақиллик майдонидаги  “Бахтиёр она монументи” 

тасвирланган сурат устида суҳбатлашамиз (сурат кўрсатилади ёки видеолавҳа қўйилади). 
Монументдаги бахтиёр она ҳайкалига диққат билан қаранг. Бу азиз гўшадаги бахтиёр Она 

сиймоси ҳам халқимизнинг оналаримизга бўлган меҳр- муҳаббатини ифодалайди, ҳамда 
болажон халқ эканлигимизнинг рамзий ифодасидир. Суратга диққат билан қаранг. 

Онанинг мунис чеҳраси, ўзбекона либоси, маъноли нигоҳи. Боласини севинч нигоҳи 
билан қучиб турган она, у боласига қандай тилаклар тилаяпти деб ўйлайсиз?  (Болалар 
жавоблари) 

Тарбиячи: Албатта она боласига  дунёдаги   барча яхши ниятларни тилайди. 
Айтинг-чи болажонлар, она боласига қандай яхши ниятлар айтяпти? -деб ўйлайсиз?  

Тўғри, ақлли, доно бола бўлгин,  юртимизга, юртбошимизга содиқ бўлгин деяпти, 

ота-онага меҳрибон ва дўстга қадрдон бўлиб улғайгин деяпти, тўғрими? 
 Болалар, она ҳайкалига қараб онангизни эсладингизми?  Оналаримиз бизга 

меҳрибон, оналаримиз бизга ғамхўр,  оналар меҳрини ҳеч қандай дори - дармон боса 
олмайди. Она учун фарзанд азиз, фарзанддан ширини йўқ. 

Оналарни қанчалик улуғласак, биз оиламизни, Ватанимизни эъзозлаган бўламиз. 

Ватанни онага қиёслаб она Ватан деймиз. Дунёда онадек буюк зот бормикан? Ақлли, доно 
фарзанд бўламан деган бола онасини ҳурмат қилиши керак. Чунки фарзанд оналар орзуси, 

қувончи, бахти. Ҳар бир она ўз фарзандига соғлиқ тилайди, унинг бахтли бўлишини орзу 
қилади. Биз-чи,  оналаримизни қандай қадрлаймиз? (Болалар жавоблари) (оналаримизга 
салом беришни канда қилмаслик, барча сўзларини қунт билан тинглаш. Уларни ҳурмат 

билан ўрнидан туриб қарши олиш, кузатиш, қилаётган ишларига кўмаклашиш, уларни 
мутлоқо ранжитмаслик, уларга доимо раҳмат келтириш.) Суратга диққат билан қаранг, 

сизнингча она ўз боласига қандай тилакларни айтяпти? (тарбиячи болалар билан сурат 
асосида суҳбатлашиб, уларнинг фикрини умумлаштиради). 
Тетиклаштирувчи машқ 

          Тарбиячи сўзлари      Бармоқлар ҳаракатлари 

 Икки мушук учрашса, 
 Сўзлашади «миёв-миёв»     
 Кучукчалар учрашса, 

 

- галма-гал ўнг ва чап қўл бармоқларини 
бирлаштириш;    
- Ҳар бир тактга бармоқлар галма-гал 

бош бармоқ билан 

 Саломлашар «вов-вов»;  
 
 Тоғда тойчоқ кишнашар ; 

 Кўзичоқлар маърашар;  
 Бузоқчалар онасин 

 «мў-мў»лашиб излашар.   
               

бирлашади 

- Ўнг ва чап қўл бармоқлари «қулф» 
бўлиб жипслашади;  
 

 
-шохлари кўрсаткич ва кичкина бармоқ 

билан кўрсатилади 

 

Савол-жавобдан сўнг тарбиячи болалар билан гап, гапни сўзларга бўлиш, 
берилган сўзлардан  гап  тузишни машқ қиладилар. 

Тарбиячи: Болалар, мана биз сиз билан сурат ҳақида суҳбатлашдик. Ҳаммамиз 

бир- биримизнинг фикрларимизни эшитдик.  Биз сўзлаётганимизда гаплардан 
фойдаланамиз. Мана, Садир сен  сурат ҳақида қандай гап айтдинг?  “Оналаримиз 

меҳрибон”. Бу гапда нечта  сўз бор? Улар қандай сўзлар? ”Оналаримиз”, “ меҳрибон” Яна 
бир бор гапингни қайтар. Нодир энди оналар ҳақида сен гап айт. “Оналаримиз ғамхўр” Бу 
гапда нечта  сўз бор? Улар қандай сўзлар? ”Оналаримиз”, “ғамхўр” Яна бир бор гапингни 

қайтар. Тарбиячи шу тариқа бошқа болалардан ҳам тузган гапларини таҳлил қилдиради . 
Машғулот якунида гап, сўз ҳақидаги тушунчага якун ясайди: Биз бир- биримиз билан 

суҳбатлашамиз.Сўзлаётганимизда гаплардан фойдаланамиз. Гаплар эса сўзлардан тузилар 
экан. Сўзлар жуда кўп, улар турлича. Ҳар бир гапимизда 2та, 3та сўзлар бўлар экан. 
   Тарбиячи суҳбатни мавзу бўйича  шеър билан якунлаши мумкин. 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

1. «Бахтиёр она монументи»  қайерда жойлашган?  

2. Сизнингча она ўз боласига қандай тилакларни айтяпти? 
3. Она сўзига гап тузинг 

 

6-машғулот 

  Мавзу  “P” товуши, бош ва кичик “Pp” ҳарфлари билан таништириш. 

Мақсад:  

“P”  товуши ва  бош ва кичик “Pp”  ҳарфлари билан таништириш, ўрганилган унли 

ҳарфлар билан бўғин, сўз тузиш ва ўқиш. 
Вазифалар: 

 “P”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “P”   товушли сўзлар билан болалар нутқини бойитиш. 

Кутилаётган натижалар: 

 “P”   товуши ва “Pp”   ҳарфлари билиб оладилар. 

  “P”  товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “P”   товушли сўзлар айта оладилар. 
Керакли жиҳозлар:  

 “Pp”   ҳарфлари 

 “P”   товуши бор суратлар 

 “Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “P”   товуши ва бош ва кичик “Pp”   ҳарфлари  билан танишамиз 

Piyola сўзи неча бўғинли? Мен айтаман,  сиз аниқлайсиз: Piyola Мен шу сўзни қайта 
айтаман, сиз биринчи товушни айтасиз: P-p-p-i-yola, Хаттахтага битта тўртбурчак 
чизаман. Энди: 2- товушни айтинг: Pi-i-i-yola 2- тўртбурчак чизилади. 3-товушни топинг: 

Pi-yo-yo-yo-la. 3- тўртбурчак чизилади: — Piyola сўзининг модели ҳосил бўлади:     Бу 
сўзда биз танишмаган қайси товуш бор? (“P”   товуши) Бугун сиз “P”   товуши билан 

танишасиз. “P”  товуши болаларга талаффуз қилдиртирилади.  
Аввал лаблар тинч жипслашган бўлади,сўнгра ҳавонинг тез ёриб чиқиши натижасида 
очилади, тиш қирралари орасидаги масофа  ва тилнинг ҳолати p товушидан  кейин 

келадиган унли товушларга боғлиқ бўлади, юмшоқ танглай кўтарилганбўлиб,томоқнинг 
орқа деворига  сиқилган ва бурун йўлларини ёпиб туради, натижада ўпкадан чиқаётган 

ҳавооқими оғиздан ўтиб кетади, товуш боғламлари очиқ бўлиб, товуш жарангламайди. 
“P”   товушини чўзиб айтиб бўладими? (Йўқ)  “P”   ундош товуш. Ундош товуш унли 
билан бирга бўғин ҳосил қилади. 

“P”   товушининг талаффузи ўргатилади. “P”   товушининг сўз бошида (pul, pilla,posbon), 
ўртасида (kapalak, ko’prik, kaptar), охирида (Pop, ko’p) келиши,  сўзларни бўғинларга 

бўлиб айтиш, бўғинлардан товушларни ажратиш, “P”   товуши сўзнинг қайси ўрнида 
келганини аниқлатиш  каби тушунчалар  берилади. 

Тетиклаштирувчи машқ 

 «Тасмали ҳарфлар» 

Болалар гиламчага турли хил тасмалардан ҳарфларни ясайдилар. Тарбиячи болалар 

томонидан энг чиройли ва тўғри  тасвирланган ҳарфларни танлайди ва болаларни 
раҳбатлантиради. 
Тарбиячи болаларни  “Pp”   ҳарфлари билан таништиради.ш. Бош “P”   ва кичик р 

кўргазмадан, расмли алифбодан, махсус тайёрланган кўргазмадан ёки хаттахтага ёзиб 
(босма шакли) кўрсатилади. 

Бош “P”   ҳарфи кўрсатилиб, бу ҳарфнинг қандай шакли? (Бош шакли — Бош “P”   
ҳарфи) Бош “P”   ҳарфи билан қайси сўзлар ёзилади? Бу (“p”  ) қандай ҳарф? (Бу кичик 
“p”   ҳарфи) У қайси сўзларда ёзилади? (pul, pilla, po’yzd...) Мен кўрсатган “Pp”    

ҳарфларини нималарда ўқийсиз? Ҳарфларни нима учун ўрганамиз? (Китобларни, 
хатларни ўқиш учун ўрганамиз.) Нима учун “Pp”    ҳарфлари кўк рангда ёзилган?  

Шундан сўнг кесма “Pp”    ҳарфлари ,,Ҳарф халтаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз ўрнимиздан турамиз, қўлимизни белга 

қўямиз. “P”    ҳарфига ўхшаб қоламиз. 
 Болалар,  “P”    ҳарфи ҳақида  қувноқ шеър эшитинг. 

Парпи поездда келар, 
                                                Қўли эса белида. 

Вагонда тўла пилла, 

Ишонмасанг, қара-да. 
“P”    ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага ро, рi,  рa, рu, рo’, ap,ep,op,o’p бўғинларини тузиб, ёзиб қўйган 
бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 
якка-якка ўқитади. Бунда р товушиини ичда сақлаб, кейин унлини қўшиб бирга ўқиш 

лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи 

“Pa”    дейди ва йўлланма беради: аввал қайси товушни эшитяпсан (“P”   товушини), 
ўшани ,,Ҳарф жилди "дан олиб қўй-“Paa”, энди охирида қайси товушни эшитяпсан? (“a”    
товушини) “P”    ҳарфининг қаерига “a”   ҳарфини қўясан? (орқасига) Тузган 

бўғиниингни ўқи: “Pa”    (Қолган  болалар ўз жойларида кесма ҳарфлардан фойдаланиб 
бўғин тузадилар ) 

Шу тартибда ро, рi,  рa, рu, рo’, ap,ep,op,o’p бўғинлари туздирилади ва ўқитилади. 

Бўғинли карточкалар билан ишлаш. Болаларга бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади: pul,  pil-la, 

ka-pa-lak, pi-yo-la 

Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-У қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“P”    товуши қайси ҳарф билан ёзилади?  

- “P”    ҳарфининг шакли қанақа экан?   
-“P”    ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 

7- машғулот 

Мавзу:  “ Наврўз байрами”  сурати  асосида ҳикоя тузиш 

Мақсад:  Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўргатиш 

Вазифалар: 

 Тарбиячиннинг режаси асосида шахсий ҳаётда бўлган воқеаларни ҳикоя 
қилиб, сўзлаб беришга ўргатиш. 

 Грамматик жиҳатдан тўғри жумлалар билан савол бериш ва жавоб бериш 

малакаларини фаоллаштириш  

 Сумалак, ҳалим, палов, кўк сомсани тайёрлаш   мавзулари билан   болалар 

луғатини фаоллаштириш. 

 Нутқнинг ифодалилигини тарбиялаш 

Кутилаётган натижалар:  

 Болаларнинг боғланган нутқи ва товуш маданияти   ривожланади. 

 «Наврўз байрами» мавзусида  ҳикоя туза оладилар. 

 Наврўз таомлари ҳақида тушунчага эга бўладилар 

 Ҳикоя тўқишга қизиқиш   уйғонади 
Керакли жиҳозлар: 

 «Наврўз байрами»  сурати 
Машғулотнинг бориши 

«Наврўз байрами»  сурати илиб қўйилади ва мазмуни бўйича суҳбат ўтказилади. 
Тарбиячи: Болалар, қандай байрам бўлиб ўтди? Биз аввал Наврўз байрамини 

боғчада ўтказдик. Наврўз эрталиги жуда қизиқарли бўлди. Саҳий, қувноқ Баҳорой бизга 
совға-саломлар берди. Ҳаммангиз Наврўз байрамини уйингизда давом эттирдингиз. Мана 
бу суратга қаранг. 

 Суратда қайси байрам тасвирланган?  

 «Наврўз байрами» қачон байрам қилинади? 

 Наврўз байрами»ни одамлар қандай нишонлайдилар? 

 Суратда қандай наврўз урф-одатлар тасвирланган? 

(Дошқозонда  сумалак пишириляпти, кишилар ўз яқинлари, маҳалла-куй, қўни-қўшнилар  
билан ҳамжиҳатликда байрамни кутиб оляптилар, болалар варрак учиряптилар, карнай-

сурнай наволари чалиняпти, болалар рақс тушяптилар) 

 Наврўзда табиатда қандай ўзгаришларни  кўряпсиз? 

 Сумалакни кимлар пиширяптилар?  

 Сумалак пиширишда кимлар ёрдам беришяпти? 

 Ҳозир биз « Наврўз байрами» мавзусида сурат асосида  ҳикоя тузишни 
ўрганамиз.Ҳикоя тузишда ҳозир ишлатган сўзлардан фойдаланишингиз мумкин. 

Тарбиячининг намунаси. 

Биз  Наврўз байрамини маҳалламиз билан биргаликда кутиб олдик. Боғда катта 
дастурхон ёзилди.Қўшнилар дастурхонга турли хил пишириқлар қўйдилар. Қўшни қиз 

Феруза уйидан лола териб чиқди. Биз лолаларни идишга солиб дастурхонга қўйдик. 
Бувимнинг жуда  ширин сумалак пиширишларини ҳамма билади. Бу йил ҳам бувим 
сумалак пиширдилар. Бувимга қўшни аёллар  ёрдам бердилар. Биз  ўтин, сув  ташиб 

келдик.  Маҳалламиз қарияларига акам чой дамлаб бердилар. Карнай- сурнайлар чалинди. 
Нодир билан Шаҳзода рақсга тушдилар. Биз катталарга ёрдамлашиб бўлгач,   варрак 

учирдик. Менинг варрагим энг баландда  учди. Варрагимга ҳамма ўртоқларимнинг ҳаваси 
келди. Бувум сумалак пишгач қўшниларга  тарқатдилар. Биз ҳаммамиз мазза қилиб 
сумалак едик. 

 (Сўнгра 5-6 та болалар ҳикоялари тингланади ва баҳоланади). 
Тетиклаштирувчи машқ 

Сўз ва ҳаракатни уйғунлаштирувчи машқлар: «Чучвара» 
 
         Якшанба куни эрталаб, 

         Чучвара қилмоқчи эдик. 
Тоғорага ун солиб, 

Кетидан сувни қуйдик. 
Тухум чақиб хамирга, 
Яхшилаб муштлаб олдик. 

Коптокча қилиб уни, 
Ўқловда ёйиб олдик. 

Гўштни қийма қиламиз, 
Унга пиёз қўшамиз. 
Хамирни кесиб олиб, 

Қийма қўшиб тугамиз. 
Тузли сувни қайнатиб, 

Чучварани соламиз. 
Дўстлар келгач биз уни, 
Дастурхонга тортамиз. 

Барча дўстлар келишди, 
Чучварани ейишди. 

Бизга раҳмат дейишиб, 
Уйларига кетишди 
Болаларнинг билган тез айтишларини такрорлаш билан машғулотни тугатиш 

мумкин. Тез айтишни аввал секин суръатда, кейин тез суратда айтадилар: 
                    Уй ясатасизми? Ош ошатасизми? 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

 «Наврўз байрами» қачон байрам қилинади? 

 Наврўз байрами»ни одамлар қандай нишонлайдилар? 

 Қандай наврўз урф-одатларини биласиз? 

 

8- машғулот 

Мавзу:   “Q” товуши ва бош ва кичик “Qq” ҳарфлари билан таништириш. 

Мақсад:  
“Q”  товуши ва бош ва кичик “Qq”  ҳарфлари билан таништириш, ўрганилган унли 

ҳарфлар билан бўғин, сўз тузиш ва ўқиш. 
Вазифалар: 

 “Q” товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “Q”  товушли сўзлар билан болалар луғатини фаоллаштириш  

 “Q”  товушли сўзларни бўғинларга бўлиш  

 

Кутилаётган натижалар: 

 “Q”  товуши ва “Qq”  ҳарфларини  билиб оладилар. 

 “Q”  товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “Q”   товушли сўзлар айта оладилар. 

 “Q”   товушли сўзларни бўғинларга бўла оладилар  

Керакли жиҳозлар:  

 “Qq”   ҳарфлари 

 “Q”  товуши бор суратлар 

 “Бўғинлардан сўз тузинг” таълимий ўйин  учун  материаллар 
Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “Q”  товуши ва бош ва кичик “Qq”   ҳарфлари  билан танишамиз 
Quyon сўзи неча бўғинли? Мен айтаман,  сиз аниқлайсиз: Quyon  мен шу сўзни қайта 

айтаман, сиз биринчи товушни айтасиз: Q-q-q-u-yon, Хаттахтага битта тўртбурчак 
чизаман. Энди: 2- товушни айтинг: Qu-u-u-yon 2- тўртбурчак чизилади. 3-товушни 

топинг: Qu-yo-yo-yo-n 3- тўртбурчак чизилади: — Quyon сўзининг модели ҳосил бўлади:     
Бу сўзда биз танишмаган қайси товуш бор? (“Q”   товуши) Бугун сиз “Q”  товуши билан 
танишасиз. “Q”   товуши болаларга талаффуз қилдирилади. “Q”   товушини чўзиб айтиб 

бўладими? (Йўқ) Тарбиячи “Q”   товушининг ҳосил бўлишини тушунтиради.  “Q”   
товуши ундош товушлар сирасига кириши қайд этилади. “Q”   товушининг хусусиятлари 

қуйидаги саволлар асосида болалардан сўралади: 
 “Q”   товуши қандай товуш? 
 Ундош товушлар қандай ранг билан белгиланади? 

 “Q”   ундош товуш. Ундош товуш унли билан бирга бўғин ҳосил қилади. 
“Q”   товушининг талаффузи ўргатилади. “Q”   товушининг сўз бошида (qush, qish, qоp, 

qarg’a), ўртасида (Оqila, Аqida ), охирида (o’roq, tаrоq, аyiq) келиши; ҳақида сўзларни 
бўғинларга бўлиб айтиши, бўғинлардан товушларни ажратиш, “Q”   товуши сўзнинг 
қайси ўрнида келганини аниқлатиш орқали тушунча берилади. 

Болалар билан амалий машқ “Эслаб қолинг ва айтиб беринг” 

Тарбиячи болаларга қофиядош сўзларни айтади, болалар такрорлайдилар. 

Қор-тор, қўй-сўй, қош-тош, қайиқ- айиқ, ўроқ- сўроқ, қоя- соя. 
 
Тетиклаштирувчи машқ 

Mушукча. 
Д. Икромова 

Мушукман эпчил, чаққон, 
Мендан қутилмас сичқон. 
Беринг менга сут, қаймоқ, 

Бўламиз қалин ўртоқ. 
Қаймоқ қолмагандир-ов, 

Эҳ! Афсус, миёв-миёв 
 
Ўрта, номсиз ва  бош бармоқ бирлаштирилади. Кўрсаткич 

ва жимжилоқ  бармоқлар  юқорига кўтарилади. 
 
Тарбиячи  болаларни  “Qq”  ҳарфлари билан таништиради.  Бош “Q”   ва кичик “q”   

кўргазмадан, расмли алифбодан, махсус тайёрланган кўргазмадан  (босма шакли) 
кўрсатилади. 

Бош “Q”   ҳарфи кўрсатилиб, бу ҳарфнинг қандай шакли? (Бош шакли — Бош “Q”   
ҳарфи) Бош “Q”   ҳарфи билан қайси сўзлар ёзилади? Бу (“q”  ) қандай ҳарф? (Бу кичик 
“q”   ҳарфи) У қайси сўзларда ёзилади? (qush, qish, qor, qarg’a...) Мен кўрсатган “Qq”   

ҳарфларини нималарда ўқийсиз? Ҳарфларни нима учун ўрганамиз? (Китобларни, 
хатларни ўқиш учун ўрганамиз.) Нима учун “Qq”   ҳарфлари кўк рангда ёзилган?  

Шундан сўнг кесма “Qq”   ҳарфлари ,,Ҳарф жилди "га қўйилади 
Болалар учун амалий иш. 

  «Харфни охиригача ёзиш» 

 Тарбиячи: Болажонлар, келинглар  харфни охиригача ёзиш уйинини ўйнаймиз. 
Харф элементларига диққат билан қаранг, қайси ҳарфга ўхшатдингиз, давом эттиринг. 

 
  “Q”   ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага qi, qu,  qа, qo’, qe, oq,uq,o’q бўғинларини тузиб, ёзиб қўйган 
бўлади. Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг 

якка-якка ўқитади. Бунда “Q”  товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Qa”   дейди ва йўлланма беради: аввал қайси товушни эшитяпсан (q товушини), ўшани 
,,Ҳарф халтаси"дан олиб қўй.  “Qaa”  , энди охирида қайси товушни эшитяпсан? (“a”   

товушини) “Q”   ҳарфининг қаерига “a”  ҳарфини қўясан? (орқасига) Тузган бўғиниингни 
ўқи: “Qa”  (Қолган  болалар ўз жойларида кесма ҳарфлардан фойдаланиб бўғин тузадилар 

) 
Шу тартибда qi, qu,  qа, qo’, qe, oq, uq, o’q бўғинлари туздирилади ва ўқитилади. 
Бўғинли карточкалар билан ишлаш. Болаларга бўғинли карточкалардан бир нечта сўз 

туздирилиб, ўқитилади,  улардан бирининг бўғин-товуш таҳлили ўтказилади:  qush, qish, 

A-qi-da, O-qi-la 

Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  

-“Q”   қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“Q”   товуши қайси ҳарф билан ёзилади?  
-“Q”   ҳарфининг шакли қанақа экан?   

-“Q”   ҳарфининг неча хил шакли бор экан? (Бош ва кичик, босма шакли) 
- Бош Q ҳарфи қайси сўзларда ёзилар экан?  

-Қофиядош сўзлани айтинг.(қор- тор...) 
Бўғинли карточкалар билан қандай сўзларни  туздик? 

 

Апрел 



 88 

1- машғулот 

Мавзу: “Менинг маҳаллам” сурати асосида ҳикоя тузиш 

Мақсад: Болаларни  туғилиб ўсган жойларига, қўни- қўшни, маҳалла, катта- 

кичиклар,  ва тенгдошлари билан ижобий мулоқатда бўлишга, улардаги мавжуд 
анъаналарга риоя қилишга  ва уларни ҳурматлашга ўргатиш.  

Вазифалар: 

 Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўргатиш 

  «Маҳалла», «Оила» мавзуларида луғатни фаоллаштириш. 

 Катта- кичикларга, тенгқурларига диққат эътиборли бўлиш, уларга ёрдам 

беришга, кўчада ибратли бўлиш, тартиб – озодаликни сақлашни ўргатиш.   

Кутилаётган натижалар:  

 Болаларнинг боғланишли нутқи ва товуш маданияти  

  ривожланади. 

 Оила маҳалла ичида равноқ топиши ҳақида тушунчага эга бўладилар.   

 Ҳикоя тўқишга қизиқиш   уйғонади 
Керакли жиҳозлар: 

 “Менинг маҳаллам” сурати 
Машғулотнинг бориши 

  Тарбиячи: бугун болалар  “Менинг маҳаллам” мавзусида суҳбатлашамиз. Энг 
авволо маҳалла нима?  У нимадан ташкил топганлиги  ҳақида гапириб бераман.     
Сизнинг ҳаммангизнинг ўз уйингиз, ўз  оилангиз  бор. Оила деганимизда кўз  ўнгимизга 

энг авволо ким келади? (болалар жавоблари:  ота - она, ака - укаларимиз ) 
Оила билан маҳалла ҳар тамонлама бир - бирига боғлиқ. Маҳалла оилалардан 

ташкил топади. Сиз оилангиз бағрида  ўсасиз. Оила маҳалла ичида равноқ топади,  яхши 
яшашга интилади. Демак маҳалла бу- сиз туғилиб ўсган жой. Маҳаллада қўни- қўшни, 
катта- кичиклар, ўртоқларингиз бўлади. Ҳар бир маҳалланинг ўз анъаналар бор. Сиз 

маҳаллангиздаги мавжуд  анъаналарга риоя қилишингиз ва уларни ҳурмат қилишингиз 
лозим. Маҳаллада  қандай  анъаналар бўлиши мумкин? 

Болалар жавоб бера олмасалар тарбиячи уларга ёрдам беради. 
1. Қўни-қўшнилар аҳил, иноқ яшашади. 
2. Болалар  катталарни кўрганда  қўлларини кўксига қўйиб, салом бериб ўтишади. 

3. Беморлардан хабар олинади.  
4. Кўча эшик олди  доимо тоза туради, кўчаларга  дарахтлар, гуллар экилади. 

5. Гулларни,  дарахтларни  парваришлашда  оиланинг кичик аъзолари , яъни сизлар 
ҳам ёрдамлашасиз-а? Қандай ишларни бажарасиз? 

6. Баъзи оилалар дарахтлар соясига оилавий дам олиш учун  тахтадан сўри 

қилишади. Сўрида қўни- қўшнилар ҳам дам олгани ўтиришадими? 
Болалар мен сизга “Менинг  маҳаллам” мавзусида суратни кўрсатаман . Диққат 

билан  кўриб чиқинг. Шу сурат асосида ҳикоя тузишни ўрганамиз. 
-Суратда кимлар тасвирланган? 
-Зухриддин билан Шаҳзода кимга ёрдам беряптилар? 

-Феруза онасига кўча супиришга ёрдамлашяптими? 
-Нилуфар нима қиляпти? 

(Гулларга сув қуйяпти) 
-Сўрида кимлар ўтиришибди? 
-Нодир нима ўйнаяпти? 

-Суратга қандай ном бериш мумкин? 

-Маҳаллангизни номини биласизми? 
Болалар савол-жавобдан сўнг сурат бўйича ҳикоя тузадилар. 
Тарбиячи: болалар ҳикоя тузганингизда ҳозир ишлатган гапларимиздан 

фойлдаланишингиз мумкин. 
Тетиклаштирувчи машқ 

 

          Тарбиячининг  сўзлари      Бармоқ ҳаракатлари 

Қоғ-қоғ қоғлаб юраман, 
Ҳовлидан дон тераман 

 
Ҳовлидан дон тераман. 
 

Эртага ҳам болалар, 
 Тухум қўйиб бераман. 

                       

Ҳар бир тактга бармоқлар галма-гал бош 
бармоқ билан бирлашади 

- Бармоқлар тўлқинсимон ҳаракатланади 
- икки қўл кафтлари бир- бири билан 
саломлашади 

- чапак чалиш 

Тетиклаштирувчи машқдан сўнг 5-6 та болаларнинг  ҳикоялари тингланади . 
Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

1. Маҳаллангизни номи нима? Сиз қайси маҳаллада яшайсиз? 
2. Яшаётган кўчангиз ҳақида гапириб беринг 

3. Сизнинг маҳаллангизда қандай анъаналар бор? 
 

2- машғулот 

Мавзу:   “Ch” товуши ва бош ва кичик  “Chch” ҳарфлари билан таништириш. 
Мақсад:  

“Ch”  товуши ва  бош ва кичик “Ch”  ҳарфлари билан таништириш, ўрганилган унли 
ҳарфлар билан бўғин, сўз тузиш ва ўқиш. 
Вазифалар: 

 “Ch”  товушининг ундош товуш экани ҳақида тушунча бериш, унинг сўз боши, 
ўртаси ва охирида келишини айтиш,унинг  тўғри талаффузини ўргатиш,  

 “Ch”  товушли сўзлар билан болалар нутқини бойитиш. 

 “Ch”  товушли сўзларни бўғинларга бўлиш 

Кутилаётган натижалар: 

 “Ch”  товуши ва “Chch”  ҳарфлари билиб оладилар. 

 “Ch”  товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “Ch”  товушли сўзлар айта оладилар. 

 “Ch”  товушли сўзларни бўғинларга бўла оладилар. 

Керакли жиҳозлар:  

 “Chch” ҳарфлари 

 “Ch”  товуши бор суратлар 

 “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “Ch”  товуши ва бош ва кичик “Chch”  ҳарфлари  билан танишамиз 
Choynak сўзи неча бўғинли? Мен айтаман,  сиз аниқлайсиз: Choynak  мен шу сўзни қайта 

айтаман, сиз биринчи товушни айтасиз: Ch-ch-ch-oy-nak, Хаттахтага битта тўртбурчак 
чизаман. Энди: 2- товушни айтинг: Cho-o-o-y-nak 2- тўртбурчак чизилади. 3-товушни 
топинг: Choy-oy-oy-nak 3- тўртбурчак чизилади: — Choynak сўзининг модели ҳосил 

бўлади:     Бу сўзда биз танишмаган қайси товуш бор? (“Ch” товуши) Бугун сиз “Ch”  
товуши билан танишасиз. “Ch”  товуши болаларга талаффуз қилдирилади. 
Лаблар  айлана шаклида  ва олдинга бир оз  олдинга чиққан, тишлар бир- бирига 

жипслашган, тил учи, тил кураги юқоридаги тишлар ёки  альвеолалар билан бирикади.Бу 
бирикув секин-аста улар ўртасидаги тирқишга айланади, тил ўртасидан қисқа ҳаво оқими 

ўтади. Буни ҳис этиш учун қўл кафтини оғиз олдига олиб келиш керак,      юмшоқ танглай 
кўтарилган ва томоқнинг орқа деворига қисилган бўлиб, бурун йўлларини ёпиб қўяди,   
ҳаво эса   оғиз орқали ўтади, товушнинг  боғламлари очиқ, товуш жарангламайди. 

Тарбиячи энди мен “Ch”  товушини бирга талаффуз қиламиз. “Ch”  товушини чўзиб 
айтиб бўладими? (Йўқ)  “Ch”  ундош товуш. Ундош товуш унли билан бирга бўғин ҳосил 

қилади. 
- “Ch”  товуши қандай товуш? 
-  Ундош товушлар қандай ранг билан белгиланади? 

 “Ch”  ундош товуш. Ундош товуш унли билан бирга бўғин ҳосил қилади. 
“Ch”  товушининг талаффузи ўргатилади. “Ch”  товушининг сўз бошида (choy, chоl, 

chаnа, cho’mich), ўртасида (Тo’y chi, Yolchi, Barchin ), охирида (оch,  choch, qoch) 
келиши; ҳақида сўзларни бўғинларга бўлиб айтиши, бўғинлардан товушларни ажратиш, 
“Ch”  товуши сўзнинг қайси ўрнида келганини аниқлатиш орқали тушунча берилади. 

Тетиклаштирувчи машқ 

  «Поезд» ўйини.  

       Болалар поезднинг   вагончалари бўлишади.  Тарбиячининг поезд юриб кетди дейиши 
билан  болалар қўлларини  тирсакдан букиб, айланма  ҳаракат  қилиб, бир- бирларининг 
кетларида Чух-чух, чух-чух, чух, деб юрадилар.  

Тарбиячи болаларни  “Ch”  ҳарфлари билан таништиради. Бош “Ch”  ва кичик “ch”  
кўргазмадан, расмли алифбодан, махсус тайёрланган кўргазмадан ёки хаттахтага ёзиб 

(босма шакли) кўрсатилади. 
Бош “Ch”  ҳарфи кўрсатилиб, бу ҳарфнинг қандай шакли? (Бош шакли — Бош “Ch”  
ҳарфи) Бош “Ch”  ҳарфи билан қайси сўзлар ёзилади? Бу (“ch”) қандай ҳарф? (Бу кичик 

“ch”  ҳарфи) У қайси сўзларда ёзилади? (choy, chоl, chаnа, cho’mich) Мен кўрсатган “Ch”  
ҳарфларини нималарда ўқийсиз? Ҳарфларни нима учун ўрганамиз? (Китобларни, 

хатларни ўқиш учун ўрганамиз.) Нима учун “Ch”  ҳарфлари кўк рангда ёзилган?  Шундан 
сўнг кесма “Ch”  ҳарфлари ,,Ҳарф кассаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз пластилиндан Ch ҳарфини ясаймиз. 
Бунинг учун “Ch”  ҳарфини диққат билан кўриб, кейин пластилиндан  “Ch”  ҳарфининг 

шаклини келтирамиз. 
 “Ch”  ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага chi, chu,  chа, cho’, che, cho’,ech,ich,och,uch бўғинларини тузиб, 

ёзиб қўйган бўлади. Уни болаларга ўзи ўқиб намуна кўрсатади. Болалар билан хўр бўлиб 
ўқийди. Сўнг якка-якка ўқитади. Бунда “Ch”  товушиини ичда сақлаб, кейин унлини 

қўшиб бирга ўқиш лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи chа 
дейди ва йўлланма беради: аввал қайси товушни эшитяпсан (“Ch” товушини), ўшани 

,,Ҳарф жилди "дан олиб қўй.  “Chaa”, энди охирида қайси товушни эшитяпсан? (“a”  
товушини) “Ch”  ҳарфининг қаерига “a” ҳарфини қўясан? (орқасига) Тузган бўғиниингни 

ўқи: “Cha”. (Қолган  болалар ўз жойларида кесма ҳарфлардан фойдаланиб бўғин 
тузадилар ) 
Шу тартибда chi, chu,  chа, cho’, che, cho’,ech,ich,och,uch бўғинлари туздирилади ва 

ўқитилади. 
Бўғинли карточкалар билан ишлаш. Болаларга бўғинли карточкалардан бир нечта сўз 

туздирилиб, ўқитилади,  улардан бирининг бўғин-товуш таҳлили ўтказилади:  Cha-man, 

Cha-ros, chоy, chоl, chа-nа, cho’-mich,chu-mo-li. 

   Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  

- “Ch”  қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
- “Ch”  товуши қайси ҳарф билан ёзилади?  
- “Ch”  ҳарфининг шакли қанақа экан?   

- “Ch”  ҳарфининг неча хил шакли бор экан? (Бош ва кичик, босма шакли) 
Бўғинли карточкалар билан қандай сўзларни  туздик? 

 

3- машғулот 

Мавзу: Шахсий гигиена қоидалари  

Мақсад:  Болаларнинг шахсий гигиена қоидалари ҳақида тушунча ва тасаввурларини 
мустаҳкамлаш(тана, кийим, пойабзал), болаларни озодаликка ва покизаликка ҳамда гигиена 

қоидаларига риоя қилишга ўргатиш. 
Вазифалар: 

 Болалар нутқини гигиена, микроб, зарарли одат, фойдали одат тушунчалари 
билан фаоллаштириш. 

 Нутқнинг ифодалилигини тарбиялаш.  

Кутилаётган натижалар:  

 Монологик нутқ ривожланади.Ўз фикрини изчил баён этишга ўрганади 

  Саломат бўлишилари учун нима қилиш кераклигини билиб оладилар 

 Зарарли ва фойдали одатларни фарқлай оладилар. 

Керакли жиҳозлар: 

       Фойдали ва зарали одатлар тасвирланган суратлар, копток. 

    Машғулотнинг бориши: 

          Тарбиячи: Бизнинг боғчамизда қувноқ болалар тарбияланадилар. Болалар боғчага 

озода ҳолда тоза   кийимлар кийиб, сочларини ҳам чиройли турмаклаб келадилар. Улар кун 
тартибига қатъий риоя қиладилар.  

Лекин шундай болалар ҳам борки улар шахсий гигиена қоидаларига риоя қилмайдилар ва 

оқибатда тез-тез касалланиб, боғчага келолмайдилар. Болалар нима учун шундай?(болалар 
жавоблари) 

      Тарбиячи:  Ҳар бир инсон ўз соғлиги учун қайғуриши лозим, стол олдида тўғри 
ўтириши, тозалик ва озодаликка риоя қилиши, ўзини тасодифий бахтсиз 
ходисалар(шикастланиш, бирор жойини кесиб олиш, куйиш)дан муҳофаза қилиши, қишда 

иссиқ кийинмасдан кўчага чиқмаслиги, катталарнинг маслаҳатларига қулоқ солиши керак.  

 Болалар  озода юриш учун учун нималарга эътибор бериш керак? 

 Шахсий гигиена нима? 

Тарбиячи: Тўғри болалар, гигиена -  озодалик, покизалик, орасталик маъносини 

билдиради.  Одам озодалиги тартиб-қоидалари эса шахсий гигиена дейилади. 

Гигиенанинг душмани микробдир. 

Микроб - бу инсон саломатлиги учун зарарли, кўзга кўринмайдиган жуда майда 

жонли заррачалардир. Улар ифлос жойларда яшайди ва кўпаяди. Улар одамнинг 

ювилмаган кўлида, танасида, тирноқлари орасида, ювилмаган мевалар қобигида 

бўлади. Микробнинг зарарли томони шундаки, у одам организмига ювилмаган қўллар, 

тирноқларни оғизга тиқиш, ювилмаган меваларни ейиш, ифлос ҳаво орқали тушади 

ва зудлик билан кўпая бошлайди. Натижада киши турли хил касалликларга учрайди, 

турли хил гижжалар пайдо булади. 

Болалар сиз зарарли одатлар нималигини биласиз. Қани ким  зарарли одатлар ҳақида 

айтиб беради? (Болалар жавоблари) 
 Тўғри болалар,зарарли одатлар бу-  бармоқларни сўриш, тирноқларни тишлаш, 

қаламларни ғажиш, хонани чангитиш, сочни оғизга солиш, қўлларни ювмасдан овқатланиш, 

бурун ковлаш ва бошқалар. Келинглар  ҳозир  копток билан  ўйин  ўйнаймиз. 
Тетиклаштирувчи машқ «КОПТОК БИЛАН ЎИИН» 

Ўйиннинг бориши: Болалар доира шаклида турадилар. Тарбиячи коптокни қўлига 

олиб, ўйинни бошлаб беради. У «Қўлни совунлаб ювиш - фойдали одат» ёки «Қўлни 

ювмаслик - зарарли одат» деб тўпни ҳоҳлаган бир болага отади. Коптокни илиб олган 

бола охирги жумла «фойдали одат» дейилган бўлса, коптокни илиб олган бола бирор 

бир фойдали одатни айтиши керак. Аксинча «зарарли одат» дейилган бўлса, бола бирор 

бир зарарли одатни айтади-да, коптокни бошка болага отади. Коптокни отаётган пайтда 

жумла охирида албатда «фойдали одат» ёки «зарарли одат» дейилиши керак.  Ўйин шу 

тарзда давом этади. 

Изоҳ: Тарбиячи ўйин давомида копток ҳар бир болага боришига ва жавоблар 
қайтарилмаслигига, болалар  нутқининг грамматик тўғри тузилишига  аҳамият бериши керак. 

Машғулотга фаол қатнашган  болалар раҳбатлантирилади. 

 Болалар билимларини  мустаҳкамлаш учун савол ва топшириқлар: 

 Шахсий гигиена қоидаларига нималар киради? 

 Микроб нима? 

 Фойдали ва зарали одатларни айтиб беринг.  

 Барча аъзолар соғлом бўлиши учун биз уларни қандай  парваришлашимиз лозим?  
 

4- машғулот 

Мавзу:   “J“ товуши ва бош ва кичик  “Jj” ҳарфлари билан таништириш. 

Мақсад:  
“J“  товуши ва бош ва кичик  “Jj“ ҳарфлари билан таништириш, ўрганилган унли ҳарфлар 
билан бўғин, сўз тузиш ва ўқиш. 

Вазифалар: 

 “J“  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “J“  товушли сўзлар билан болалар нутқини бойитиш. 

 “J“ товушли сўзлар билан болалар луғотини бойитиш. 

 “J“  товушли сўзларни бўғинларга бўлиш 

Кутилаётган натижалар: 

 “J“ товуши ва “Jj“  ҳарфлари билиб оладилар. 

 “J“ товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

 “J“  товушли сўзлар айта оладилар. 

 “J“  товушли сўзларни бўғинларга бўла оладилар 

Керакли жиҳозлар:  

 “Jj“  ҳарфлари 

 “J“ товуши бор суратлар 

 Бўғинли карточкалар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “J“  товуши ва бош ва кичик “Jj“  ҳарфлари  билан танишамиз 
Jo’ja сўзи неча бўғинли? Мен айтаман,  сиз аниқлайсиз: Jo’ja мен шу сўзни қайта 
айтаман, сиз биринчи товушни айтасиз: J-j-jo’- ja, Хаттахтага битта тўртбурчак чизаман. 

Энди: 2- товушни айтинг: Jo’-o’-o’-ja 2- тўртбурчак чизилади. 3-товушни топинг: Jo’-j-j-j-

a  3- тўртбурчак чизилади: — Jo’ja сўзининг модели ҳосил бўлади:     Бу сўзда биз 

танишмаган қайси товуш бор? (“J“  товуши) Бугун сиз “J“  товуши билан танишасиз. “J“  
товуши болаларга талаффуз қилдирилади.  
Лаблар  айлана шаклида  ва олдинга бир оз  олдинга чиққан, тишлар бир- бирига 

яқинлашган, тилнинг кенг учи альвеолага ёки қаттиқ танглайнинг олдинги қиррасига  
кўтарилган бўлиб, улар ўртасида тирқиш(бўшлиқ)ҳосил бўлади,  тилнинг  ўртасидан илиқ 

ҳаво оқими ўтади.   Буни ҳис этиш учун қўл кафтининг орқа томонини оғиз олдига олиб 
келиш керак,  юмшоқ танглай томоқнинг орқа деворига сиқилган бўлиб, бурун йўлларини 
ёпиб қўяди,   ўпкадан чиқаётган  ҳаво    оғиз орқали ўтади, товуш  боғламлари боғланган 

бўлиб, тебраниб товуш ҳосил қилади. 
Тарбиячи энди  “J“  товушини бирга талаффуз қиламиз. “J“  товушини чўзиб айтиб 

бўладими? (Йўқ)  “J“  ундош товуш. Ундош товуш унли билан бирга бўғин ҳосил қилади. 
а) “J“  товуши қандай товуш? 
Б)  Ундош товушлар қандай ранг билан белгиланади? 

“J“  ундош товуш. Ундош товуш унли билан бирга бўғин ҳосил қилади. 
j товушининг талаффузи ўргатилади. “J“  товушининг сўз бошида (jayron, jo’ja,  jаlа, 

jоy), ўртасида (baqlajon, jajji, jo’jaxo’roz ), охирида (tоj) келиши,  сўзларни бўғинларга 
бўлиб айтиш, бўғинлардан товушларни ажратиш, “J“ товуши сўзнинг қайси ўрнида 
келганини аниқлатиш каби  тушунчалар берилади. 

Тетиклаштирувчи машқ 

Болаларга “Қўнғизлар”  ўйини ўйнатилади. 

 Тарбиячи болаларни “Jj“ ҳарфлари билан таништиради. Бош “J“  ва кичик “j“ 

кўргазмадан, расмли алифбодан, махсус тайёрланган кўргазмадан  (босма шакли) 
кўрсатилади. Болалар,  “J“  ҳарфи ҳақида  қувноқ шеър эшитинг. 

-Соябоннинг  бандини 
Ким синдирди, айт тезроқ? 

-Йўқ, сира ундай эмас, 
“J” бу-эслаб қол, ўртоқ 

Бош “J“  ҳарфи кўрсатилиб, бу ҳарфнинг қандай шакли? (Бош шакли — Бош “J“  ҳарфи) 

Бош “J“  ҳарфи билан қайси сўзлар ёзилади? Бу (“J“) қандай ҳарф? (Бу кичик “J“  ҳарфи) 
У қайси сўзларда ёзилади? (jo’ja, jiblajibon,  jala, joy..) Мен кўрсатган “Jj“  ҳарфларини 

нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 
ўрганамиз.) Нима учун “Jj“  ҳарфлари кўк рангда ёзилган?  Шундан сўнг кесма “Jj“  
ҳарфлари ,,Ҳарф кассаси"га қўйилади 

Болалар учун амалий иш. 

 Тарбиячи: Болажонлар, келинглар ҳаммамиз рангли иплардан “J“ ҳарфини 

ясаймиз. Бунинг учун J ҳарфини диққат билан кўриб, кейин “J“ ҳарфини шаклини 
келтирамиз. 
 “J“  ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага ji, ju,  jа, jo’, je, aj, ij, uj бўғинларини тузиб, ёзиб қўйган бўлади. 
Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-

якка ўқитади. Бунда “J“  товушини ичда сақлаб, кейин унлини қўшиб бирга ўқиш 
лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи “Ja“  

дейди ва йўлланма беради: аввал қайси товушни эшитяпсан (“J“  товушини), ўшани 
,,Ҳарф жилди "дан олиб қўй.  “Jaa“, энди охирида қайси товушни эшитяпсан? (“a“  

товушини) “J“ ҳарфининг қаерига “a“  ҳарфини қўясан? (орқасига) Тузган бўғиниингни 

ўқи: “Ja“. (Қолган  болалар ўз жойларида кесма ҳарфлардан фойдаланиб бўғин тузадилар 
) 
Шу тартибда ji, ju,  jа, jo’, je, aj, ij, uj бўғинлари туздирилади ва ўқитилади. 

Бўғинли карточкалар  билан ишлаш. Болаларга бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  jo’- jo, jib-

la-ji-bon,  ja-lа, jo-y 

Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“J“  қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“J“  товуши қайси ҳарф билан ёзилади?  

-“J“  ҳарфининг шакли қанақа экан?   
-“J“ ҳарфининг неча хил шакли бор экан? (Бош ва кичик, босма шакли) 

- Бош J ҳарфи қайси сўзларда ёзилар экан?  
Бўғинли карточкалар  билан қандай сўзларни туздик? 

5- машғулот 

Мавзу:  “Менинг қишлоғим” сурати асосида ҳикоя тузиш 

Мақсад: болаларни туғилиб ўсган қишлоғини номланиши, нима учун қишлоқ 

шундай номланишини, у қандай воқеа ёки  қайси одамнинг номи билан боғлиқлиги 
хақида маълумот бериш. Болаларни ўз қишлоқларига меҳр қўйишга,  у ердаги 
мавжуд анъаналарга риоя қилиш ва уларни ҳурматлашга ўргатиш.  

Вазифалар: 

 Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўргатиш 

  Ўз қишлоқларига нисбатан меҳр, фахрланиш туйғуси уйғотиш 

  “Қишлоқ”  мавзусида луғатини фаоллатириш 

 Сўзлардаги “R” товушини мустаҳкамлаш 

Кутилаётган натижалар:  

 Болаларнинг боғланган нутқи ва товуш маданияти   ривожланади. 

 Оила маҳалла ичида равноқ топиши ҳақида тушунчага эга бўладилар.  

 Ҳикоя тўқишга қизиқиш   уйғонади 

Керакли жиҳозлар: 

 “Менинг қишлоғим” сурати 

Машғулотнинг бориши 

  “Менинг қишлоғим” сурати илиб қўйилади ва мазмуни бўйича суҳбат 

ўтказилади. 
Тарбиячи: инсон учун энг мўътабар жой бу азиз  ватанидир. Ватан  она тупроқдан 

бошланади. Она тупроғимиз- бу бизнинг қишлоғимиз. Қишлоқларимиз  чирайли. 
Қишлоқларимизда мевазор боғлар кўп . У ерда олма, нок, беҳи, олхўри, шафтоли анжир ва 
бошқа дарахтлар бор. Қишлоқларимиз далаларида пахта, дон  етиштирилади. 

Далаларимизни пахталар очилганда, донлар етилганда  чиройини  кўринг.  Дилингиз 
қувонади. Полизларимизда  ширин- шакар қовун ва  тарвузлар, сабзавотлар 

етиштирилади. Қишлоқлар аҳолиси   шаҳарликларга  мева , сабзовотлар, қовун,  
тарвузларни етказиб туради. Қишлоқда  ҳар бир хонадонда қўй, сигир, товуқ, ғоз, 
боқилади. Тандирларда нон ёпилади.  Қишлоқ болалари от минишни , қўй боқишни жуда 

яхши кўрадилар.  Қишлоқ болалари меҳнатсевар, билимдон  болалар. Улар мактабга , 
турли тўгаракларга борадилар,  бўш вақтларида  ота-оналарига уй ишларида, дала 
ишларида  ҳам кўмаклашадилар.   

Мен сизга  “Менинг қишлоғим” мавзусидаги  суратни кўрсатаман. Суратни диққат 
билан кўриб чиқинг. 

-Суратда қаер тасвирланган?  

(қишлоқ) 
-Нима учун  шаҳар эмас, қишлоқ деб айтяпсиз? 

-Суратда болалар  нима қилишяпти? 
(қўй боқяпти, товуқларга дон беряпти, сув ташияпти, осмондаги қушларни 

кузатяптилар) 

- Полизда кимни кўряпсиз? 
- Суратда қандай ҳайвон, паррандаларни кўряпсиз? 

- Суратда яна нималар тасвирланган? 
Тарбиячи болалар жавобларини умумлаштириб, уларни сурат  асосида ҳикоя 

тузишларини сўрайди.  

Тарбиячи: болалар, ҳикоя тузганингизда ҳозир ишлатган гаплардан 
фойдаланишингиз мумкин. 

Тетиклаштирувчи машқ 

“Пар этди” ўйини. Ушбу ўйин тарбиячи бошчилигида ўтказилади.Тарбиячи 
қуш ва бошқа учадиган нарсаларнинг  номини айтади, болалар “пар этди, пар 

этди” деб қўлларини баланд кўтариб пастга туширадилар. Ўйин ўриндан турган 
ҳолатда ўйналади.Қушдан бошқа нарсанинг номи айтилганда  болалар чўккалаб  

ўтириб турадилар ва “кетди, кетди ”деб айтадилар. 
Ўйиндан сўнг  5-6та болаларнинг  ҳикоялари тингланади. 

Машғулотга фаол қатнашган  болалар раҳбатлантирилади. 

Болалар билимини текшириш ва мустаҳкамлаш учун саволлар :  

             -Қишлоғингизни номи нима? 

             -Қишлоқ аҳолиси шаҳарга нима беради? 
             - Қишлоғингиз  аҳолиси нима билан шуғулланади? 

 

6- машғулот 

Мавзу:   “G’” товуши ва бош ва кичик  “G’g’” ҳарфлари билан таништириш  

Мақсад:  
“G’”  товуши ва  бош ва кичик “G’g’”  ҳарфлари билан таништириш, ўрганилган унли 
ҳарфлар билан бўғин, сўз тузиш ва ўқиш. 

Вазифалар: 

 “G’”  товушининг ундош товуш экани ҳақида тушунча бериш, унинг сўз боши, 

ўртаси ва охирида келишини айтиш,унинг  тўғри талаффузини ўргатиш,  

 “G’”  товушли сўзлар билан болалар луғатини бойитиш. 

 “G’”  товушли сўзларни бўғинга бўлиш 
Кутилаётган натижалар: 

 “G’”  товуши ва “G’g’”  ҳарфлари билиб оладилар. 

 “G’” товушининг ундош товуш эканлигини, унинг сўз боши, ўртаси ва охирида 

келишини билиб оладилар.  

 “G’”  товушли сўзлар айта оладилар. 

Керакли жиҳозлар:  

 “G’”  ҳарфлари 

 “G’”  товуши бор суратлар 

 “Бўғинлардан сўз тузинг” таълимий ўйин  учун  материаллар 

Машғулотнинг бориши: 
Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 

Бугун болалар “G’”  товуши ва бош ва кичик “G’g’”  ҳарфлари  билан танишамиз 
G’ayrat сўзи неча бўғинли? Мен айтаман,  сиз аниқлайсиз: G’ayrat  мен шу сўзни қайта 
айтаман, сиз биринчи товушни айтасиз: G’-g’-g’a-y-rat, Хаттахтага битта тўртбурчак 

чизаман. Энди: 2- товушни айтинг: G’a-a-a-y-rat 2- тўртбурчак чизилади. 3-товушни 
топинг: G’ay-y-y-rat 3- тўртбурчак чизилади: — G’ayrat  сўзининг модели ҳосил бўлади:     

Бу сўзда биз танишмаган қайси товуш бор? (“G’”  товуши) Бугун сиз “G’”  товуши билан 
танишасиз. “G’”  товуши болаларга талаффуз қилдиртирилади. Тарбиячи энди мен “G’”  
товушини талаффуз қиламан, сиз қайси нутқ органлари қатнашаётганини айтасиз: (Тил,  

қатнашяпти) “G’”  товушини чўзиб айтиб бўладими? (Йўқ)  
- “G’”  товуши қандай товуш? 

- Ундош товушлар қандай ранг билан белгиланади? 
Демак, “G’”  ундош товуш экан. Ундош товуш унли билан бирга бўғин ҳосил қилади. 
“G’”  товушининг талаффузи ўргатилади. “G’”  товушининг сўз бошида (g’oz,  g’оr, 

g’аllа, g’alaba), ўртасида (Маrg’ion, bоg’bon) охирида (tоg’, bоg’, ) келиши, сўзларни 
бўғинларга бўлиб айтиш, бўғинлардан товушларни ажратиш, “G’” товуши сўзнинг қайси 

ўрнида келганини аниқлатиш каби тушунчалар  берилади. 
Тетиклаштирувчи машқ 

Ғоз 

Беш бармоқ бўлса бирга  
Ўхшар худди ғозларга,  

Ғозлар ғозни кўрганда, 
 Дейишади ға-ға, сиз қайга? 
 

Тирсакни тик тутиб, кафт бармоқлари тўғри бурчак шаклида букилади. Кўрсаткич бармоқ 
бош бармоққа тегиб туради. Бармоқлар жипс ёпишган. 

Тарбиячи болаларга  “G’g’” ҳарфларини таништиради. Бош “G’”  ва кичик “G’” 
кўргазмадан, расмли алифбодан, махсус тайёрланган кўргазмадан ёки хаттахтага ёзиб 
(босма шакли) кўрсатилади. 

Бош “G’”  ҳарфи кўрсатилиб, бу ҳарфнинг қандай шакли? (Бош шакли — Бош “G’”  
ҳарфи) Бош “G’”  ҳарфи билан қайси сўзлар ёзилади? Бу (“g’”) қандай ҳарф? (Бу кичик 

“g’”  ҳарфи) У қайси сўзларда ёзилади? (g’oz,  g’or, g’alla...) Мен кўрсатган “G’g’”  
ҳарфларини нималарда ўқийсиз? Ҳарфларни нима учун ўрганамиз? (Китобларни, 
хатларни ўқиш учун ўрганамиз.) Нима учун “G’g’” ҳарфлари кўк рангда ёзилган?  

Шундан сўнг кесма “G’g’” ҳарфлари ,,Ҳарф кассаси"га қўйилади 
Болалар учун амалий иш. 

 Тарбиячи: Болажонлар, келинглар ҳаммамиз рангли иплардан “G’” ҳарфини 
ясаймиз. Бунинг учун “G’”  ҳарфини диққат билан кўриб, кейин “G’” ҳарфини шаклини 
келтирамиз. 

Қоқиб қанотин, 
қоқиллайди ғоз. 

G' билан дейди, 
                                                     Ғоқ-ғоқ-ғоқ 
 

 “G’”  ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага g’i, g’u,  g’а, g’o’, g’e бўғинларини тузиб, ёзиб қўйган бўлади. 

Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-
якка ўқитади. Бунда g’ товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“G’a”  дейди ва йўлланма беради: аввал қайси товушни эшитяпсан (“G’”  товушини), 

ўшани ,,Ҳарф жилди "дан олиб қўй.  “G’aa”, энди охирида қайси товушни эшитяпсан? 
(“а” товушини) “G’”  ҳарфининг қаерига “а” ҳарфини қўясан? (орқасига) Тузган 

бўғиниингни ўқи: “G’a”  (Қолган  болалар ўз жойларида кесма ҳарфлардан фойдаланиб 
бўғин тузадилар ) 
Шу тартибда g’i, g’u,  g’а, g’o’, g’e  бўғинлари туздирилади ва ўқитилади. 

Бўғинли карточкалар билан ишлаш. Болаларга бўғинли карточкалардан бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  g’о-z,  g’о-r, 

g’аl-lа, G’ay-rat, G’a-ni 

Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“G’”  қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 
-“G’”  товуши қайси ҳарф билан ёзилади?  

-“G’”  ҳарфининг шакли қанақа экан?   
-“G’” ҳарфининг неча хил шакли бор экан? (Бош ва кичик, босма шакли) 

- Бош “G’”  ҳарфи қайси сўзларда ёзилар экан?  
Бўғинли карточкаларда қандай сўзларни туздик? 

7- машғулот 

Мавзу:  Суратга қараб ҳикоя тузиш: «Уй қурамиз».  

Мақсад Тасвир бўйича мазмунли ҳикоя тузишга ўргатиш.  

Вазифалар: 

 Тасвир бўйича воқеани тугаллашга, суратга ном топишга ўргатиш. 

 Гапирганда сўзларни бир-бирига боғлаб, жумлалар тузиш малакасини 

мустақкамлаш.  

 Пахcа деворли, хом ва пишган ғиштли, бeтон уйлар ҳақидаги тушунчаларни 

мустаҳкамлаш. 

 Жумлаларни, товушларини аниқ айтиш, овоз оҳангини тўғри қўллаш. 

 Унли ва ундош товуш ҳақида  тушунча. 
Кутилаётган натижалар:  

 Тасвир бўйича мазмунли ҳикоя тузишга  ўрганадилар 

 Гапирганда сўзларни бир-бирига боғлаб, жумлалар тузиш малакасини 

мустақкамланади 

 Ҳикоя тўқишга қизиқиш   уйғонади 

Керакли жиҳозлар: 

«Уй қурамиз» мавзусида сурат.  

Машғулотнинг бориши. Болаларга кўринарли қилиб «Уй қурамиз» мавзусида 
сурат илинади. Тарбиячи қисқагина кириш суҳбати ўтказади. Илгари уйлар нималардан 
қурилгани, ҳозир нимадан қурилаётгани ҳақида суҳбатлашиб оладилар. Сўнгра тарбиячи 

болалар диққатини суратга жалб қилади. 
1. Ким суратда тасвирланган? (Болалар, ўғил болалар ва қизча). 

2. Болалар нима қиляптилар? (Ўйнашяпти, уй қураяптилар). 
3. Суратга нима деб ном бериш мумкин? («Уй қурамиз», «Биз ўйнаяпмиз», 

«Болалар уй қураяпти» каби). 

4. Мана бу бола нима қиляпти? (Уйга байроқча қадаяпти). 
5. Бу ҳақда яна нима деб (бошқачароқ қилиб) айтиш мумкин? (Байроқчани 

қурилмага ўрнатяпти). 
6. Бошқа болалар нима қиляптилар? (Ғиштчалар олиб келяптилар). 
7. Бу ҳақида яна нима деб бошқача қилиб айтиш мумкин? қурилиш жиҳозларини 

олиб келяптилар: (қурилишга ёрдам беряптилар). 
8. Қизча нима қиляпти? (қўғирчоқ мебелини олиб келяпти). 

Тарбиячи: Мана энди, суратга қараб ҳикоя тузишга ҳаракат қилинг. Аввал ҳикояга 
қандай ном беришингизни айтинг? Сўнгра «Болалар қаерда ўйнаяптилар? Улар нима 

қиляпти?» тўғрисида ҳикоя тузасиз. Ҳикоянгизни қизиқарли тугатинг (Болалар 
ҳикояларини тугатишга қийналсалар, тарбиячи уларга ёрдам бериши мумкин). 

Болалар уй қилиб бўлишди. Бу уйга ўз қўғирчоқларини кўчириб олиб келишди. 

Чиройли уй қўғирчоқларга жуда ёқди. 

 Тетиклаштирувчи машқлар 

      Тарбиячи  сўзлари      Бармоқ ҳаракатлари 

Тўқ-тўқ 

 
 болғачам, 

 
Биз қурамиз янги уй. 

 

Қўғирчоққа ягона, 
 

Тайёр бўлди бу бино. 
 

-Ўнг ва чап қўл олдин бошмалдоқ,   кейин жимжилоқ 

бармоқлар бирлашади 
 - кетма-кет ёрдамчи(номсиз),ўрта, кўрсатгич 

бармоқлар бирлашади 
- Ўнг ва чап қўл бармоқлар «қулф» бўлиб 
жипслашади.  

Ҳар бир тактга бармоқлар галма-гал бош бармоқ 
билан бирлашади. 

 Аввал бармоқ учлари, сўнг қўлнинг кафт  қисми 
бирлашади. 
 

 

 Амалий ишлар 

Машғулотни тез айтиш билан тугаллаш мумкин: 
Тубсиз денгиз дедингизми? Денгиз тубсиз дедингизми?  

Машғулотга фаол қатнашган  болалар раҳбатлантирилади. 

Болалар билимини текшириш ва мустаҳкамлаш учун саволлар : 

1. “Уй қурамиз” мавзусидаги сурат асосида ким ҳикоя тузади? 

2. Ким тез айтишни айтиб беради?   
 

8- машғулот 

Мавзу:   “F” товуши ва бош ва кичик  “Ff“ ҳарфлари билан таништириш 
 

Мақсад:  
“F”  товуши ва бош ва кичик  “Ff” ҳарфлари билан таништириш, ўрганилган унли ҳарфлар 
билан бўғин, сўз тузиш ва ўқиш. 

Вазифалар: 
“F”  товушининг ундош товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  
“F”  товушли сўзлар билан болалар нутқини бойитиш. 

Кутилаётган натижалар: 

“F”  товуши ва “Ff” ҳарфлари билиб оладилар. 
“F”  товушининг ундош товуш эканлигини, унинг сўз боши, ўртаси ва охирида 

келишини билиб оладилар.  
“F” товушли сўзлар айта оладилар. 

Керакли жиҳозлар:  

“Ff”  ҳарфлари 
“F”  товуши бор суратлар 

“Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 

хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил болади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “F”’ товуши ва бош ва кичик “Ff”  ҳарфлари  билан танишамиз 

Futbol сўзи неча бўғинли? Мен айтаман,  сиз аниқлайсиз: Futbol  мен шу сўзни қайта 
айтаман, сиз биринчи товушни айтасиз: F-f-f-ut-bol, Хаттахтага битта тўртбурчак чизаман. 
Энди: 2- товушни айтинг: Fu-u-u-t-bol 2- тўртбурчак чизилади. 3-товушни топинг: Fut-t-t-

bol  3- тўртбурчак чизилади: — Futbol сўзининг модели ҳосил бўлади:     Бу сўзда биз 
танишмаган қайси товуш бор? (“F”  товуши) Бугун сиз “F”  товуши билан танишасиз. 

“F”  товушини талаффуз этилганда қуйидагилар содир бўлади: 
пастки лаб юқориги тиш қирраларига яқинлашгач, ўртасида тор бўшлиқ ҳосил бўлади, шу 
тор бўшлиқдан ҳаво ўтади, бу вақтда юқориги лаб енгил кўтарилган бўлади, юқоридаги 

тиш қирралари кўриниб туради, пастки тиш қирралариэса пастки лаб билааан бекитилган 
бўлади, юмшоқ танглай кўтарилган ва томоқнинг орқа деворига тиралган бўлади, ҳамда 

бурун йўлларини ёпиб туради,ўпкадан чиқаётган ҳаво оғиз бўшлиғи орқали ўтади,  товуш 
бойламлари очиқ, товуш жарангламайди. 
 “F” товуши болаларга талаффуз қилдиртирилади. “F”  товуши ундош товушлар сирасига 

кириши қайд этилади. “F”  товушининг хусусиятлари қуйидаги саволлар асосида 
болалардан сўралади: 

- “F” товуши қандай товуш? 
-  Ундош товушлар қандай ранг билан белгиланади? 
“F”  ундош товуш. Ундош товуш унли билан бирга бўғин ҳосил қилади. 

“F”  товушининг талаффузи ўргатилади. “F”  товушининг сўз бошида (fil, fasl, farzand, 

fanar, favvora), ўртасида (оftob, daftar, pufak)келиши, сўзларни бўғинларга бўлиб айтиш, 

бўғинлардан товушларни ажратиш, f товуши сўзнинг қайси ўрнида келганини аниқлатиш  
вазифалари  бажартирилади. 
Тетиклаштирувчи машқ 

Шохдор эчки 
Шоҳдор эчки келмоқда, 

Болаларни кўрмоқчи.  
Ким ичмаса сутини, 
Ким емаса ошини,  

Сузиб олади уни. 
 

Қўлнинг кўрсаткич бармоғи ва жимжилоғиидан бошқалари букилган.Бу 
-"ечки". "Сузиб олади уни" қатори айтилганда, улар болага қараб қимирлатилади. 
Тарбиячи болаларни “Ff”  ҳарфлари билан таништиради. Бош “F”  ва кичик “f” 

кўргазмадан, расмли алифбодан, махсус тайёрланган кўргазмадан ёки хаттахтага ёзиб 
(босма шакли) кўрсатилади. 

Бош “F”  ҳарфи кўрсатилиб, бу ҳарфнинг қандай шакли? (Бош шакли — Бош “F”  ҳарфи) 
Бош “F”  ҳарфи билан қайси сўзлар ёзилади? Бу (“f”) қандай ҳарф? (Бу кичик “f”  ҳарфи) 
У қайси сўзларда ёзилади? (fi-l, fа-s-l, fа-r-zа-n-d, pu-fа-k, оf-tо-b....) Мен кўрсатган Ff 

ҳарфларини нималарда ўқийсиз? Ҳарфларни нима учун ўрганамиз? (Китобларни, 
хатларни ўқиш учун ўрганамиз.) Нима учун “Ff”   ҳарфлари кўк рангда ёзилган?  Шундан 

сўнг кесма “Ff”   ҳарфлари ,,Ҳарф кассаси"га қўйилади 
Болалар учун амалий иш. 

 Тарбиячи: Болажонлар, келинглар ҳаммамиз таёқчалардан  “F”   ҳарфини ясаймиз. 

Бунинг учун “F”   ҳарфини диққат билан кўриб, кейин “F”  ҳарфини шаклини келтирамиз. 
 “F”   ҳарфли бўғин тузиш ва уни ўқиш. Тарбиячи ҳарф териш картони, хаттахта 

таглигига ёки хаттахтага fi, fu,  fа, fo’, fe,of, if, af бўғинларини тузиб, ёзиб қўйган бўлади. 
Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-
якка ўқитади. Бунда f товушиини ичда сақлаб, кейин унлини қўшиб бирга ўқиш 

лозимлиги амалий кўрсатилади. 
Шу бўғинлар қайта болаларнинг ўзларига туздирилади ва ўқитилади. Бунда тарбиячи 

(“Fa”    дейди ва йўлланма беради: аввал қайси товушни эшитяпсан (“F”   товушини), 
ўшани ,,Ҳарф жилди"дан олиб қўй.  Faа, энди охирида қайси товушни эшитяпсан? (“а” 

товушини) “F”  ҳарфининг қаерига “а” ҳарфини қўясан? (орқасига) Тузган бўғиниингни 
ўқи: “Fa”  . (Қолган  болалар ўз жойларида кесма ҳарфлардан фойдаланиб бўғин 
тузадилар ) 

Шу тартибда fi, fu,  fа, fo’, fe,of, if, af бўғинлари туздирилади ва ўқитилади. 
Бўғинли карточкалар билан ишлаш. Болаларга бўғинли карточкалардан бир нечта сўз 

туздирилиб, ўқитилади,   улардан бирининг бўғин-товуш таҳлили ўтказилади:  fi-l, fа-s-l, 

fа-r-zа-n-d, pu-fа-k, оf-tо-b. 

   Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  

-“F”   қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 

-“F”   товуши қайси ҳарф билан ёзилади?  
-“F”  ҳарфининг шакли қанақа экан?   

-“F”   ҳарфининг неча хил шакли бор экан? (Бош ва кичик, босма шакли) 
- Бош F ҳарфи қайси сўзларда ёзилар экан?  
Бўғинли карточкаларда қандай сўзларни туздик? 

 

МАЙ 

1-машғулот 

Мавзу:  Ижодий ҳикоя тузиш “Аҳмаджон қандай қилиб кучукча топиб олди” 

Мақсад:  Тарбиячининг режаси асосида ҳикоя тузишга ўргатиш. 

Вазифалар: 

 Шахсий ҳаёт (тажриба)дан тугалланган ҳикоя тузиш малакасини 

шакллантириш. 

 Нутқларида қўшма гапларни фаоллаштириш. 

 Товушларни бир-биридан фарқлаш. 
Кутилаётган натижалар:  

 Шахсий ҳаёт (тажриба)дан тугалланган ҳикоя тузиш малакасини 

шаклланади 

 Ҳикоя тўқишга қизиқиш   уйғонади 

 Товушларни бир-биридан фарқлашга ўрганадилар. 

Керакли жиҳозлар: 

 Мавзуга оид расмлар 

Машғулотнинг бориши.  

Тарбиячи: Бугун биз Аҳмаджон қандай кучукча топиб олди деган мавзуда ҳикоя 

тузамиз. Аввал Аҳмаджон қайерда ўйнаб юрган эди? У қандай кучукчани топиб олди? 
Кучукча қандай эди? Уни таърифланг. Аҳмаджон кучукчани қандай номлади? Сўнгра 

давомини ҳикоя қилинг. Аҳмаджон кучукчани қандай парвариш қилди? Улар қандай 
ўйнашди? У билан қандай дўстлашиб олди? Бир бола ҳикоясини эшитгач тарбиячи 
болаларга мурожаат қилади. 

Сизга бу ҳикоя ёқдими? Бу ҳикояга қандай қўшимча ёки ўзгартириш киритиш 
мумкин? Келинглар ҳозир 3-4 бола чиқиб навбати билан ҳикоя қилади. Мен ҳикоянгизни 

ёзиб оламан. Бирингиз Аҳмаджон қандай қилиб кучукчани топиб олганини, иккинчингиз 
Аҳмаджон кучукчани қандай қилиб парвариш қилганини гапириб берасиз. Сўнгра мен, 
айтган ҳикоянгизни ўқиб бераман. Ўқилган ҳикояни болалар билан таҳлил қилинади. 

Тарбиячи болаларга тез айтиш айттириш билан машғулотни якунлайди.  
  Таълимий ўйин: «Ўз уйингни топ».  

      Уйчалар ҳарфлар  кўринишида бўлади-А, N, О, М, L-катта ўлчамда. Болаларнинг 

қўлига кичик ўлчамдаги ҳарфлар берилади-ҳар бирига биттадан. Тарбиячи тушунтиради: 

«Болалар, сизлар бутун хона бўйлаб юрасизлар. Мен: «Уйга» - дейишим билан, 
қўлингизда қандай ҳарф бўлса ўша ҳарфли  уйга туриб оласиз.  Уйчага кириб олгандан 
кейин ҳамма қўлидаги ҳарфларни бир-бирига кўрсатади ва уйга тўғри келганми, йўқми 

аниқланади. Сўнг болаларнинг қўлидаги ҳарфлар алмаштирилади ва ўйин давом 
эттирилади 

 

2-машғулот 

Мавзу:   “Z” товуши ва  бош ва кичик “Zz” ҳарфлари билан таништириш. 

Мақсад:  
“Z”  товуши ва бош ва кичик  “Zz”  ҳарфлари билан таништириш, ўрганилган унли 

ҳарфлар билан бўғин, сўз тузиш ва ўқиш. 
Вазифалар: 

“Z”  товушининг ундош товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  
“Z”  товушли сўзлар билан болалар нутқини бойитиш. 

Кутилаётган натижалар: 

“Z”  товуши ва “Zz”  ҳарфлари билиб оладилар. 
“Z”  товушининг ундош товуш эканлигини, унинг сўз боши, ўртаси ва охирида 

келишини билиб оладилар.  
“Z”  товушли сўзлар айта оладилар. 

Керакли жиҳозлар:  
“Zz”  ҳарфлари 
“Z” товуши бор суратлар 

“Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди "дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 
ифодалайди? Унли товушлар қандай айтилади? Улар нимадан ҳосил бўлади? Улар нима 

ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “Z”  товуши ва бош ва кичик “Zz”  ҳарфлари  билан танишамиз 

Zanjir сўзи неча бўғинли? Мен айтаман,  сиз аниқлайсиз: Zanjir  мен шу сўзни қайта 
айтаман, сиз биринчи товушни айтасиз: Z-z-zan-jir, Хаттахтага битта тўртбурчак чизаман. 
Энди: 2- товушни айтинг: Za-a-an-jir 2- тўртбурчак чизилади. 3-товушни топинг: Zan-n-

n-jir  3- тўртбурчак чизилади: — Zanjir сўзининг модели ҳосил бўлади:     Бу сўзда биз 
танишмаган қайси товуш бор? (z товуши)  

Бугун сиз “Z”   товуши билан танишасиз. “Z”   товуши болаларга талаффуз 
қилдиртирилади. Тарбиячи энди мен “Z”  товушини талаффуз қиламан.    “Z”  товушини 
талаффуз қилганимизда қуйидагилар содир бўлади: 

лаблар кулгу ҳолатида, тишлар кўриниб туради, тишлар бир-бирига яқинлашган, лекин 
бирикмаган, тилнинг кенг учи  пастки курак тишларининг орқасида туради, тилнинг 

олдинги курак қисми юқориги тишлар ёки альвеолалар билан тирқиш ҳосил қилади, тил 
курагининг ён қирралари ён тишларга зич тиралган бўлиб, фақат тилнинг ўрта қисмида 
ингичка тирқич қолади, тилнинг ўртасидан совуқ ҳаво оқими ўтади, буни ҳис этиш учун 

қўл кафтининг орқа қисмини оғиз олдига олиб бориш керак, юмшоқ танглай кўтарилган 
ва томоқнинг орқа деворига  тиралган бўлиб, бурун йўлларини ёпади ва бунинг 

натижасида ҳаво оқими оғиздан ўтади, товуш боғламлари боғланган, у тебраниб товуш 
ҳосил қилади. 
“Z”   товуши ундош товушлар сирасига кириши қайд этилади. “Z”   товушининг 

хусусиятлари қуйидаги саволлар асосида болалардан сўралади: 
а) “Z”   товуши қандай товуш? 

Б) “Z”   товушни талаффуз қилган тил ҳолати қандай бўлади? 
Д) Ундош товушлар қандай ранг билан белгиланади? 



 102 

 “Z”   ундош товуш. Ундош товуш унли билан бирга бўғин ҳосил қилади. 
“Z”   товушининг талаффузи ўргатилади. “Z”   товушининг сўз бошида (zar, zina, 

zag’cha, zag’izg’on), ўртасида (go’zal, o’zbek, uzum ), охирида (tarvuz, piyoz, qo’ng’z) 

келиши, сўзларни бўғинларга бўлиб айтиш, бўғинлардан товушларни ажратиш, “Z”   
товуши сўзнинг қайси ўрнида келганини аниқлатиш каби  тушунчалар  берилади. 

Тетиклаштирувчи машқ 

“Қўнғизлар” ва “Чивинлар” ўйини 

 Тарбиячи: болалар ҳозир икки гуруҳга бўлинамиз. Биринчи гуруҳ болалари  чивинлар 

бўлишади, иккинчи гуруҳ болалари қўнғизлар бўлишади. Чивинлар  мана бу ерда 
яшашади, қўнғизлар эса мана бу ерда яшашади. Қачон мен “Чивинлар учиб кетишди” деб 

айтсам, чивинлар хона бўйлаб  югуриб кетишади ва “ззз” деб айтишади.  Қачон мен 
“Қўнғизлар учиб кетишди” деб айтсам, қўнғизлар хона бўйлаб  югуриб кетишади ва 
“жжж” деб айтишади.   

Тарбиячи болаларни  Zz ҳарфлари билан таништиради. Бош “Z”   ва кичик “z”  
кўргазмадан, расмли алифбодан, махсус тайёрланган кўргазмадан ёки хаттахтага ёзиб 

(босма шакли) кўрсатилади. 
Арқонда йўқ, 
Занжирда бор. 

         Узум сўзи ўртасида, 
         Пиёз сўзи охирида. 

Бош “Z”   ҳарфи кўрсатилиб, бу ҳарфнинг қандай шакли? (Бош шакли — Бош “Z”   
ҳарфи) Бош “Z”   ҳарфи билан қайси сўзлар ёзилади? Бу (“z”  ) қандай ҳарф? (Бу кичик 
“z”  ҳарфи) У қайси сўзларда ёзилади? (zаr, zinа, zаg’chа, zаg’izgоn, uzum, Zuh-ra, A-ziz) 

Мен кўрсатган “Zz”   ҳарфларини нималарда ўқийсиз? Ҳарфларни нима учун ўрганамиз? 
(Китобларни, хатларни ўқиш учун ўрганамиз.) Нима учун “Zz”   ҳарфлари кўк рангда 

ёзилган?  Шундан сўнг кесма “Zz”   ҳарфлари ,,Ҳарф кассаси"га қўйилади. 
Болалар учун амалий иш. 

 Тарбиячи: Болажонлар, келинглар ҳаммамиз таёқчалардан  “Z”   ҳарфини ясаймиз. 

Бунинг учун “Z”   ҳарфини диққат билан кўриб, кейин “Z”  ҳарфини шаклини 
келтирамиз. 

 “Z”   ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага zi, zu,  zа, zo’, ze бўғинларини тузиб, ёзиб қўйган бўлади. Уни 
болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 

ўқитади. Бунда “Z”    товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Za”    дейди ва йўлланма беради: аввал қайси товушни эшитяпсан (“Z”    товушини), 
ўшани ,,Ҳарф жилди "дан олиб қўй.  “Zaa”   , энди охирида қайси товушни эшитяпсан? 

(“а” товушини) “Z”    ҳарфининг қаерига “а” ҳарфини қўясан? (орқасига) Тузган 
бўғиниингни ўқи: “Za”   . (Қолган  болалар ўз жойларида кесма ҳарфлардан фойдаланиб 

бўғин тузадилар ) 
Шу тартибда zi, zu,  zа, zo’, ze бўғинлари туздирилади ва ўқитилади. 
Бўғинли карточкалар билан ишлаш. Болаларга кесма ҳарфлардан бўғин туздирилади ва 

ўқитилади. Тузилган бўғинлардан  ёки бўғинли кубиклардан  бир нечта сўз туздирилиб, 
ўқитилади,  улардан бирининг бўғин-товуш таҳлили ўтказилади:  zаr, zinа, zаg’chа, 

zаg’izgоn, uzum, Zuh-ra, A-ziz 
 Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“Z”    қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 

-“Z”    товуши қайси ҳарф билан ёзилади?  
-“Z”    ҳарфининг шакли қанақа экан?   
-“Z”    ҳарфининг неча хил шакли бор экан? (Бош ва кичик, босма шакли) 

- Бош “Z”    ҳарфи қайси сўзларда ёзилар экан?  
Бўғинли карточкаларда қандай сўзларни туздик? 

 

3- машғулот  

 Мавзу: “9-май Хотира ва қадрлаш куни” сурати  асосида ҳикоя тузиш 

Мақсад:  Воқеани, тасвирлашда вақтни тўғри ифодалаш, содда ёйиқ гапларни 
қўллашга ўргатиш. 

Вазифалар: 

 Боғланган нутқни ривожлантириш. 

 «Хотира ва қадрлаш куни» мавзусида луғатни фаоллаштириш. 

  Воқеа-ҳодисаларнинг муҳим белгиларини ажратишга, солиштиришга ва 

умумлаштиришга уларни ифодалаш учун аниқ сўзларни танлашга ўргатиш. 

 Жумлаларни, товушларни аниқ айтиш, овоз оҳангини тўғри қўллаш.  

Кутилаётган натижалар:  

 Боғланган нутқ ривожланади  

 «Хотира ва қадрлаш куни» мавзусида луғати фаоллашади 

 Жумлаларни, товушларни аниқ айтиш, овоз оҳангини тўғри қўллаш 

малакаси ривожланади.  
Керакли жиҳозлар: 

“9-май Хотира ва қадрлаш куни” сурати  
Машғулотнинг бориши. Болалар, 9-май хотира ва қадрлаш куни. Биз бу кун   

ватанимизнинг тинчлиги,  мустақиллиги учун курашган инсонлар хотирасини ҳурмат 

билан эслаймиз. Боғчамизда бу улуғ кунга бағишлаб тадбир ўтказдик-а. Бу тадбирда 
боболаларимизни ҳам таклиф этдик. Биз улар шарафига шеърлар, қўшиқлар айтдик.Сиз 

билан яна қаерга зиёратга бордик? (Хотира майдонига) Тўғри, биз сиз билан хотира 
майдонига бордик. Бугун мен сиз билан  “9-май Хотира ва қадрлаш куни” сурати  устида 
суҳбатлашмоқчиман. 

 Болалар, суратга диққат билан қаранг,   қайси майдон тасвирланган деб ўйлайсиз? 
(Хотира майдони) 

-Тарбиячи: биз  ҳам бу майдонга борганмиз-а? 
-Бу майдон қандай мақсадда қурилган эди? 
(Ватан  озодлиги йўлида жон фидо  қилганлар хотирасини абадийлаштириш 

мақсадида қурилган ) 
-Болалар, хотира деганда нимани тушунасиз? 

(Хотира -  бу ўтганларни ёдлаш, уларга ҳурмат, эҳтиром  бажо этиш) 
-Суратдаги матомсаро она ҳақида  мен сизга нималарни айтиб берган  эдим? 
-Хотира майдони нима учун кун бўйи одамлар  билан говжум? 

-Зиёратчилар бу ерда нима қилишади? 
-Кимнинг буваси Улуғ Ватан уруши қатнашчиси? 

-Буваларингиздан уруш ҳақидаги хотира ҳикояларидан эшитганмисиз? 
-Суратга қаранг, бобо болаларга нималар ҳақида  сўзлаб беряпти, деб ўйлайсиз? 
- Болалар гулларни кимларга тақдим этяптилар? 

-Бобо аскар йигитга нималар деяпти деб ўйлайсиз? 
-Сурат ҳақида ким ҳикоя тузиб беради?  

Тетиклаштирувчи машқ 

Таълимий ўйин: «Ўз уйингни топ».  

      Уйчалар бўғинлар  кўринишида бўлади-Na, Ma, ОL, To’, La-катта ўлчамда. 

Болаларнинг қўлига кичик ўлчамдаги бўғинлар берилади-ҳар бирига биттадан. Тарбиячи 



 104 

тушунтиради: «Болалар, сизлар бутун хона бўйлаб юрасизлар. Мен: «Уйга» - дейишим 
билан, қўлингизда қандай бўғин бўлса ўша бўғинли  уйга туриб оласиз.  Уйчага кириб 
олгандан кейин ҳамма қўлидаги бўғинларни бир-бирига кўрсатади ва уйга тўғри 

келганми, йўқми аниқланади. Сўнг болаларнинг қўлидаги бўғинлар алмаштирилади ва 
ўйин давом эттирилади 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

 

-Болалар, хотира деганда нимани тушунасиз? 
-Хотира майдони нима учун кун бўйи одамлар  билан говжум? 

-Зиёратчилар бу ерда нима қилишади? 
-Кимнинг  ҳикояси  сизга  ёқди?  
 

 

4- машғулот 

Мавзу:   “V” товуши ва бош ва кичик “Vv” ҳарфлари билан таништириш. 
Мақсад:  
“V”  товуши ва бош ва кичик  “V”  ҳарфлари билан таништириш, ўрганилган унли 

ҳарфлар билан бўғин, сўз тузиш ва ўқиш. 
Вазифалар: 

“V”  товушининг ундош товуш экани ҳақида тушунча бериш, унинг сўз боши, ўртаси 
ва охирида келишини айтиш,унинг  тўғри талаффузини ўргатиш,  

“V” товушли сўзлар билан болалар нутқини бойитиш. 

Кутилаётган натижалар: 

“V”  товуши ва “Vv”  ҳарфлари билиб оладилар. 

“V”  товушининг ундош товуш эканлигини, унинг сўз боши, ўртаси ва охирида 
келишини билиб оладилар.  

“V” товушли сўзлар айта оладилар. 

Керакли жиҳозлар:  
“Vv”  ҳарфлари 

“V”  товуши бор суратлар 
“Бўғинлардан сўз тузинг” таълимий ўйин  учун  материаллар 

Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “V”  товуши ва бош ва кичик “Vv”  ҳарфлари  билан танишамиз 

Vatan сўзи неча бўғинли? Мен айтаман,  сиз аниқлайсиз: Vatan  мен шу сўзни қайта 
айтаман, сиз биринчи товушни айтасиз: V-v-va-tan, Хаттахтага битта тўртбурчак чизаман. 

Энди: 2- товушни айтинг: Va-a-a-tan 2- тўртбурчак чизилади. 3-товушни топинг: Va-t-t-t-

an  3- тўртбурчак чизилади: — Vatan сўзининг модели ҳосил бўлади:     Бу сўзда биз 
танишмаган қайси товуш бор? (“V”  товуши) Бугун сиз “V”  товуши билан танишасиз. 

“V”  товуши болаларга талаффуз қилдиртирилади.  
“V” товушини талаффуз этилганда қуйидагилар содир бўлади: 

пастки лаб юқориги тиш қирраларига яқинлашганда орада ўпкадан ҳаво чиқиб кетиши 
учун тор бўшлиқ ҳосил бўлади,  юқориги лаб енгил кўтарилади, юқоридаги тиш 
қирралари кўриниб туради, пастки тиш қирраларини  пастки лаб ёпиб туради,  юмшоқ 

танглай томоқнинг орқа деворига тиралган бўлиб,  бурун йўлларини ёпиб туради, ҳаво 
оқими эса  оғиз  орқали ўтади,  товуш бойламлари бириккан бўлади  ва тебраниб товуш 

ҳосил қилади. 

“V”  товуши ундош товушлар сирасига кириши қайд этилади. “V”  товушининг 
хусусиятлари қуйидаги саволлар асосида болалардан сўралади: 
- “V”  товуши қандай товуш? 

- Ундош товушлар қандай ранг билан белгиланади? 
 “V”  ундош товуш. Ундош товуш унли билан бирга бўғин ҳосил қилади. 

“V” товушининг талаффузи ўргатилади. “V” товушининг сўз бошида ( вагон, ванна, 
водий, Воҳид, варрак), ўртасида (қовоқ, нарвон ), охирида (яйлов, ) келиши; ҳақида 
сўзларни бўғинларга бўлиб айтиши, бўғинлардан товушларни ажратиш, “V”  товуши 

сўзнинг қайси ўрнида келганини аниқлатиш орқали тушунча берилади. 
Тетиклаштирувчи машқ 

         Тарбиячининг  сўзлари      Болалар ҳаракатлари 

 

Уйча баланд бўлсин десангиз, 
Уйча маҳкам бўлсин десангиз. 

    Михларни  текис қоққин 
    Ўнга тўқ-тўқ-тўқ, 
 

    Чапга  тўқ-тўқ-тўқ, 
    Олдинга тўқ-тўқ-тўқ, 

 

Болалар чордана қуриб ўтирадилар 

Қўлларининг кафтлари билан тиззаларига 
уришади; 

 мушт билан тиззаларига уришади; 
Икки  қўл мушти бир-бирига урилади; 
Ўнг қўл мушти билан  ўнг тарафга ерга 

урадилар; 
Сўнг чап тарафга 

 Икки қўл мушти билан олдиларида «мих 
қоқишади» 
 

 

Тарбиячи болаларни “Vv”  ҳарфлари билан таништиради. Бош “V”  ва кичик “v” 

кўргазмадан, расмли алифбодан, махсус тайёрланган кўргазмадан  (босма шакли) 

кўрсатилади.  
Бош “V”  ҳарфи кўрсатилиб, бу ҳарфнинг қандай шакли? (Бош шакли — Бош “V”  ҳарфи) 
Бош “V”  ҳарфи билан қайси сўзлар ёзилади? Бу (“v”) қандай ҳарф? (Бу кичик “v”  ҳарфи) 

У қайси сўзларда ёзилади? (вагон, ванна, водий...) Мен кўрсатган “Vv”  ҳарфларини 
нималарда ўқийсиз? Ҳарфларни нима учун ўрганамиз? (Китобларни, хатларни ўқиш учун 

ўрганамиз.) Нима учун “Vv”  ҳарфлари кўк рангда ёзилган?  Шундан сўнг кесма “Vv” 

ҳарфлари ,,Ҳарф кассаси"га қўйилади 
Болалар учун амалий иш. 

 Тарбиячи: Болажонлар, келинглар ҳаммамиз таёқчалардан  “V”  ҳарфини ясаймиз. 
Бунинг учун “V”  ҳарфини диққат билан кўриб, кейин “V”  ҳарфини шаклини келтирамиз. 

Болалар,  “V”  ҳарфи ҳақида  қувноқ шеър эшитинг. 
Рим сонлари ичидан 

Бешинчи жойни олар, 

“Vaqt”,  “varrak” сўзлари 
                                              “V” ҳарфидан бошланар 

 “V”  ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага vi, vu,  vа, vo’, ve,av,ov бўғинларини тузиб, ёзиб қўйган бўлади. 
Уни болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-

якка ўқитади. Бунда “V”  товушиини ичда сақлаб, кейин унлини қўшиб бирга ўқиш 
лозимлиги амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Vа” дейди ва йўлланма беради: аввал қайси товушни эшитяпсан (“V” товушини), ўшани 
,,Ҳарф жилди "дан олиб қўй.  “Vaа”, энди охирида қайси товушни эшитяпсан? (“а” 

товушини) “V”  ҳарфининг қаерига “а” ҳарфини қўясан? (орқасига) Тузган бўғинингни 
ўқи: “Va”. (Қолган  болалар ўз жойларида кесма ҳарфлардан фойдаланиб бўғин тузадилар 

) 
Шу тартибда vi, vu,  vа, vo’, ve,av,ov бўғинлари туздирилади ва ўқитилади. 

Бўғинли карточкалар билан ишлаш. Болаларга бўғинли кубиклардан  бир нечта сўз 
туздирилиб, ўқитилади,  улардан бирининг бўғин-товуш таҳлили ўтказилади:  Va-tan, vа-

gо-n, vа-n-nа,  Vо-hi-d, vа-r-rа-k 

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
-“V”  қандай товуш экан?  
-Бу товушни нима қиламиз?  

              - Биз товушларни нима учун ўрганамиз?" 
-“V”  товуши қайси ҳарф билан ёзилади?  

-“V”  ҳарфининг шакли қанақа экан?   
-“V”  ҳарфининг неча хил шакли бор экан? (Бош ва кичик, босма шакли) 
- Бош V ҳарфи қайси сўзларда ёзилар экан?  

Бўғинли карточкаларда қандай сўзларни туздик? 
 

5-машғулот  

Мавзу:  “Деҳқон бозорида” сурати асосида ҳикоя тузиш 

Мақсад:  Сурат бўйича мазмунли ҳикоя тузишга, суратдаги тасвирдан олдинги 

воқеаларни мустақил ўйлаб тўқишга ўргатиш 
Вазифалар: 

Боғланган нутқни ривожлантириш. 
«Бозор», «сотувчи, ҳаридор» мавзуларида луғатни фаоллаштириш. 
Нутқнинг ифодалилигини тарбиялаш 

Кутилаётган натижалар:  
Болаларнинг боғланган нутқи ва товуш маданияти  

  ривожланади. 

Бозор  ҳақида тасаввурлари кенгаяди. 
Керакли жиҳозлар: 

 “Деҳқон бозори” сурати 
Машғулотнинг бориши. Тарбиячи:   болалар, қадимдан қолган нақл бор:  

юртнинг бойлигини, эл кайфиятини билишни истасанг, бозор оралаб кўр. Ҳақиқатан   

фаровонлик (тўкин-сочинлик) бозордан бошланади. 
 1. Бозор  ўзи нима? (Бозор  сотувчи ва харидорнинг муомила қиладиган жойи.) 

2. Бозор иштирокчилари кимлар? (сотувчи, харидор) 
3.Сотувчи, харидорни таърифлаб беринг.(сотувчи- ўз маҳсулотларини  сотадиган шахс, 
харидор- ўзига керакли маҳсулотларни  сотиб олувчи шахс ) 

4. Суратда қандай бозор тасвирланган? (Деҳқон бозори) 
5.Нима учун шундай деб айтяпсиз?(сотилаётган маҳсулотига қараб) 

6.Деҳқон бозорида қандай маҳсулотлар сотилар экан? 
7. Бозорга ким билан боргансиз? 
8.Боболаримизнинг бозор, сотувчи, харидор ҳақидаги ўгитларини эшитганмисиз? 

(Сотувчи қўпол  сўзларни ишлатиши керак эмас,  харидор ҳақига хиёнат қилиши мумкин  
эмас,  пул қайтимини тўғри бериш керак, мулойим сўзларни ишлатиши керак.) 

(Харидор ҳам мулойим муомaла қилиш керак, бозорда ҳеч кимни туртиб юриши мумкин 
эмас) 
9. Суратда қандай сотувчиларни кўряпсиз? Улар қўполлик қилмаяптиларми? 

10.Бобо болани  нима билан меҳмон қиляпти? 
11. Сурат асосида ким  ҳикоя тузади? Ҳикоя тузганингизда ҳозир ишлатган гаплардан 

фойдаланишингиз мумкин. 
Тетиклаштирувчи машқ 

Бармоқлар ва сўзлар билан ўйин. 

      Тарбиячининг сўзи         Бармоқ ҳаракатлари 

Бизлар бозорга бордик  

Олма, хурмо, нок кўрдик  
Бордир  лимон, апельсин                                

Яна қовун, мандарин 
Меваларнинг каттасин  
Етиштирди олтин куз  

Ҳаммасидан ширини 
Биз сотиб олган тарвуз.                        

                 

жимжилоқ бармоқлар 

 ёрдамчи (номсиз)бармоқлар 
 ўрта бармоқлар  

кўрсаткич бармоқлар  
бошмалдоқ  бармоқлар 
бармоқлар «қулф» бўлиб жипслашади  

бармоқлар мушт қилиниб,                                              
бошмалдоқ  юқорига қаратилади 

 
   

 
Тарбиячи болаларга  «Бозор-бозор”ўйинини таклиф этади 

Ўйиннинг бориши. 
Болалар икки гуруҳга бўлинадилар. Биринчи гуруҳ сотувчилар, иккинчи гуруҳ 

харидорлар бўладилар.  
Тарбиячи: сиз сотувчисиз, мева сотяпсиз, биз эса мева сотиб олишга келдик. Ўз 

маҳсулотингизни  мақтанг, таклиф этинг: мазаси, ранги, ҳиди. Катта–кичиклигини 

таърифланг» (Масалан: менда сариқ, чўзинчоқ лимонлар: майдаси бор, йириги бор, 
хушбўй, ширали, нордон, фойдали... 

Ўйин шу тариқа давом этади. 
Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

1.Бозор  ўзи нима? 
2. Бозор иштирокчилари кимлар?  

3. Суратда қандай бозор тасвирланган?  
5.Нима учун шундай деб айтяпсиз? 
6.Деҳқон бозорида қандай маҳсулотлар сотилар экан? 

7. Бозорга ким билан боргансиз? 
8.Боболаримизнинг бозор, сотувчи, харидор ҳақидаги ўгитларини эшитганмисиз? 

6-машғулот 

Мавзу:   “X” товуши ва бош ва кичик  “Xx” ҳарфлари билан таништириш. 
 

Мақсад:  
“X”  товуши ва  бош ва кичик “Xx”  ҳарфлари билан таништириш, ўрганилган унли 

ҳарфлар билан бўғин, сўз тузиш ва ўқиш. 
Вазифалар: 

“X”  товушининг ундош товуш экани ҳақида тушунча бериш, унинг сўз боши, ўртаси 

ва охирида келишини айтиш,унинг  тўғри талаффузини ўргатиш,  
“X”  товушли сўзлар билан болалар нутқини бойитиш. 

Кутилаётган натижалар: 

“X”  товуши ва “Xx”  ҳарфлари билиб оладилар. 
“X”  товушининг ундош товуш эканлигини, унинг сўз боши, ўртаси ва охирида 

келишини билиб оладилар.  
“X” товушли сўзлар айта оладилар. 

Керакли жиҳозлар:  
“Xx”  ҳарфлари 
“X”  товуши бор суратлар 

“Бўғинлардан сўз тузинг” таълимий ўйин  учун  материаллар 
Машғулотнинг бориши: 

Тарбиячи болаларга ўрганилган ҳарфларни  ,,Ҳарф жилди " дан ўқитади. Уларга хос 
хусусиятларни  саволлар ёрдамида эслатади: Булар қандай харфлар? Улар нималарни 

ифодалайди? Унли товушлар қандай айтилади? Улар нимадан ҳосил болади? Улар нима 
ҳосил қилади? (Бўғин ҳосил қилади.) Бу ҳарфларнинг нечта шакли бор? 
Бугун болалар “X”  товуши ва бош ва кичик “Xx”  ҳарфлари  билан танишамиз 

Xo’roz сўзи неча бўғинли? Мен айтаман,  сиз аниқлайсиз: Xo’roz мен шу сўзни қайта 
айтаман, сиз биринчи товушни айтасиз: Xo’roz. Хаттахтага битта тўртбурчак чизаман. 

Энди: 2- товушни айтинг: Xo’roz 2- тўртбурчак чизилади. 3-товушни топинг:  Xo’roz 3- 
тўртбурчак чизилади: — Xo’roz сўзининг модели ҳосил бўлади:     Бу сўзда биз 
танишмаган қайси товуш бор? (“X”  товуши) Бугун сиз “X”  товуши билан танишасиз. “X”  

товуши болаларга талаффуз қилдиртирилади.  
“X” товушини талаффуз этганимизда қуйидагилар содир бўлади: 

Лаблар бир оз очиқ, ҳаракатсиз бўлади,  тишлар бир-бирига яқинлашган бўлади, аммо 
бирикмайди, “X”  товушини унли “а”, “i”, “u” товушлари билан бириккан ҳолда талаффуз 
этилганида, тилнинг учи пастга тушган ва бир  оз итарилаган, тил курагининг орқа 

қисмиюмшоқ танглайга яқинлашган бўлиб, тор бўшлиқ ҳосил бўлади  ва у бўшлиқ орқали 
ҳаво ўтади “X”  товуши “ya”, “е”,”yo”, “yu” унли товушлар бирикмаси билан талаффуз 

этилганда,тил учи пастга тушган бўлиб,пастки курак тишлар асосига тегиб туради ва 
бўшлиқ ҳосил қилади. Бу бўшлиқ (тирқиш) орқали ўпкадан келаётган ҳаво ўтади, юмшоқ 
танглай кўтарилган ва томоқнинг орқа деворига сиқилгаан бўлиб, бурун йўлларини  ёпиб 

туради. Бунинг натижасида  ҳаво оқими оғиз орқали  ўтади, товуш боғламлари очиқ, 
товуш жарангламайди. 

“X”  товушини чўзиб айтиб бўладими? (Йўқ)  “X”  товуши ундош товушлар сирасига 
кириши қайд этилади. “X”  товушининг хусусиятлари қуйидаги саволлар асосида 
болалардан сўралади: 

- “X”  товуши қандай товуш? 
- Ундош товушлар қандай ранг билан белгиланади? 

 “X”  ундош товуш. Ундош товуш унли билан бирга бўғин ҳосил қилади. 
x товушининг талаффузи ўргатилади. “X”  товушининг сўз бошида (хаt,хo’roz, хаbаr), 
ўртасида (pахtа, tахtа, gulхаn ), охирида (Jizzaх, shох) келиши, сўзларни бўғинларга 

бўлиб айтиш, бўғинлардан товушларни ажратиш, x товуши сўзнинг қайси ўрнида 
келганини аниқлатиш каби  тушунчалар  берилади. 

Тетиклаштирувчи машқлар 

Тарбиячи: Болажонлар, энди ҳаммамиз  ўрнимиздан турамиз ва доира бўлиб туриб 
оламиз.   Қўлларимизни иситамиз: унга пифлаймиз: ”х-х-х”, кафтларимизни бир- бирига 

ишқаймиз, тезлаштирамиз. Турган  жойимизда 5гача санаб сакраймиз. 
   Тарбиячи  болаларни “Xx”  ҳарфлари билан таништиради. Бош “X”  ва кичик “x”  

кўргазмадан, расмли алифбодан, махсус тайёрланган кўргазмадан (босма шакли) 
кўрсатилади.  
Бош “X”  ҳарфи кўрсатилиб, бу ҳарфнинг қандай шакли? (Бош шакли — Бош “X”  ҳарфи) 

Бош “X”  ҳарфи билан қайси сўзлар ёзилади? Бу (“x”) қандай ҳарф? (Бу кичик “x” ҳарфи) 
У қайси сўзларда ёзилади? (хаt,  хo’-rо-z, ха-bа-r, pа-х-tа, tа-х-tа....) Мен кўрсатган X 

ҳарфларини нималарда ўқийсиз? Ҳарфларни нима учун ўрганамиз? (Китобларни, 
хатларни ўқиш учун ўрганамиз.) Нима учун “X”   ҳарфлари кўк рангда ёзилган?  Шундан 
сўнг кесма “X”   ҳарфлари ,,Ҳарф кассаси"га қўйилади. 

Болалар учун амалий иш. 

 Тарбиячи: Болажонлар, келинглар ҳаммамиз таёқчалардан  “X”   ҳарфини ясаймиз. 

Бунинг учун “X”   ҳарфини диққат билан кўриб, кейин “X”  ҳарфини шаклини келтирамиз. 
Болалар,  X ҳарфи ҳақида  қувноқ шеър эшитинг. 

Тегирмоннинг чархига 

“Х”ҳарфи ўхшаб кетар, 
“H”юмшоқроқ айтилса 

“Х”-қаттиқман, деб айтар 

 “X”   ҳарфли бўғин тузиш ва уни ўқиш. Тарбиячи ҳарф териш картони, хаттахта 
таглигига ёки хаттахтага xi, xu,  xа, xo’, xe бўғинларини тузиб, ёзиб қўйган бўлади. Уни 
болаларга ўзи ўқиб намуна кўрсатади. Болалар билан хўр бўлиб ўқийди. Сўнг якка-якка 

ўқитади. Бунда “X”   товушиини ичда сақлаб, кейин унлини қўшиб бирга ўқиш лозимлиги 
амалий кўрсатилади. 

Шу бўғинлар қайта болаларнинг ўзларига туздирилади ва ўқитилади. Бунда тарбиячи 
“Xa”  дейди ва йўлланма беради: аввал қайси товушни эшитяпсан (“X”   товушини), 
ўшани ,,Ҳарф жилди "дан олиб қўй.  “Xaa”  , энди охирида қайси товушни эшитяпсан? 

(“а” товушини) x ҳарфининг қаерига “а” ҳарфини қўясан? (орқасига) Тузган бўғиниингни 
ўқи: xа. (Қолган  болалар ўз жойларида кесма ҳарфлардан фойдаланиб бўғин тузадилар ) 

Шу тартибда xi, xu,  xа, xo’, xe бўғинлари туздирилади ва ўқитилади. 
Бўғинли карточкалар билан ишлаш. Болаларга бўғинли кубиклардан бир нечта сўз 
тузиб, ўқитилади, улардан бирининг бўғин-товуш таҳлили ўтказилади:  хаt,  хo’-rо-z, ха-

bа-r, pа-х-tа, tа-х-tа. 

  Машғулотга фаол қатнашган  болалар раҳбатлантирилади. 

  Болалар билимини текшириш ва мустаҳкамлаш учун саволлар : 

- Бугун қайси товуш билан танишдик?  
- “X”   қандай товуш экан?  

-Бу товушни нима қиламиз?  

              - Биз товушларни нима учун ўрганамиз?" 

- “X”   товуши қайси ҳарф билан ёзилади?  
- “X”   ҳарфининг шакли қанақа экан?   
- “X”   ҳарфининг неча хил шакли бор экан? (Бош ва кичик, босма шакли) 

- Бош Х ҳарфи қайси сўзларда ёзилар экан?  
Бўғинли карточкаларда қандай сўзларни туздик? 

 

7-машғулот 

 Мавзу:  Асарни қайта ҳикоя қилиш. С.Анорбоевнинг «Ҳайр боғчажон, 

боғчам» ҳикояси.  
Мақсад:  Асар мазмунини мантиқий изчилликда,  аниқ ҳолди ҳикоя қилиб беришга 

ўргатиш  

Вазифалар: 

 Боғланган нутқни ривожлантириш. 

 Ўз нутқида уюшиқ бўлакли гаплардан фойдаланиш малакасини 

мустаҳкамлаш. 

 Овоз кучининг паст-баландлиги, нутқ суратига эътибор бериш. 

Кутилаётган натижалар:  

 Болалар асарни қайта ҳикоя қилиб беришга ўрганадилар 

 Ўз нутқида уюшиқ бўлакли гаплардан фойдаланиш малакасини 

мустаҳкамланади. 

 Овоз кучининг паст-баландлигига эътибор берадилар 

Керакли жиҳозлар: 

 Мавзуга оид расмлар 
Машғулотнинг бориши.  

Тарбиячи: Яқинда биз боғчамизда хайрлашув тантанасини ўтказдик. Боғча билан 
хайрлашиш кечаси жуда қизиқарли ўтди. Бу кечани-ҳаммамиз орзиқиб кутган эдик. 
Болаларга кечада мактабга чиқиш олдидан яхши истаклар, муваффақиятлар тилаб 

қолишди. Лекин кўпчилик шу куни менинг назаримда маюсланиб қолишди. Улар, албатта, 
ўз ўртоқларидан, севимли ўйинчоқларидан ажралишни истамасдилар. Бугун мен сизларга 
мактабга чиқадиган қизча ҳақида ҳикоя ўқиб бермоқчиман. Бу ҳикоянинг номи «Ҳайр 

боғчажон, боғчам», уни С.Анорбоев ёзган (Тарбиячи ҳикояни ифодали қилиб ўқиб 
беради). 

Ҳикоя бўйича саволлар: 

1. Холида укаси боғчага қандай кузатди? 
2. Холида нималарни эслади? 

3. Холиданинг онаси унга қандай кийим кийгазди? 
4. Холида мактабга нима кўтариб боргиси келиб қолди ва қандай шеърни айтди? 
Болалар жавобларидан сўнг ҳикоя яна бир марта ўқиб берилади (3-4 та боланинг  

ҳикоялари тингланади). 
Тетиклаштирувчи машқ 

       Тарбиячи  сўзлари      Бармоқ ҳаракатлари 

Ўсар бизда саримсоқ 

Сабзи, пиёз ва қовоқ. 
Туруп, картошка, карам 

Яна баклажон, шолғом 
Дўстларимизни йиғиб, 
Роса қилдик биз меҳмон. 

Едик, ичдик, ўйнадик, 
Қишга ёпдик, тузладик. 

Кетар чоғи даладан: 
Раҳмат полиз, чин дилдан.  

Ўнг қўл бармоқлари: жимжилоқ 

                             номсиз бармоқ 
                             ўрта бармоқ 

                           кўрсаткич бармоқ 
Чап  қўл бармоқлари: жимжилоқ 
                               номсиз бармоқ 

                               ўрта бармоқ 
                           кўрсаткич бармоқ 

ўнг қўл бошмалдоғи  
чап  қўл бошмалдоғи 

 
Тарбиячи ўқув қуроллари ҳақида топишмоқлар айтади. Болалар топишади. 

Тарбиячи: «Биринчи синф ўқувчиси» таълимий ўйини билан машғулотни 
якунлайди. Ўйинда болалар 2 гуруҳга ажраладилар, иккала гуруҳдан биттадан бола 

чиқади ва улар стол устидан керакли ўқув қуролларини олиб, ўз папкасига саранжом 
қилиб солиши керак. Ким бу ишни тез ва саранжом бажарса, шу бола ғолиб чиқади. 
қолган болалар топшириқни қандай бажараётганликларини кузатадилар. 

Машғулотга фаол қатнашган  болалар раҳбатлантирилади. 
Болалар билимини текшириш ва мустаҳкамлаш учун саволлар : 

1. Холида нималарни эслади? 
2. Холиданинг онаси унга қандай кийим кийгазди? 
4. Холида мактабга нима кўтариб боргиси келиб қолди ва қандай шеърни айтди? 

5. Бармоқ машқини ким қайтаради? 
 

8-машғулот  

Мавзу:    “’”  белгиси   билан таништириш 

Мақсад:  

“’”  белгиси   билан таништириш.  “’”    белгиси бор   сўзларни  тузиш ва ўқиш. 
Вазифалар: 

“’”   белгиси   ҳақида тушунча бериш, унинг сўз  ўртасида  келишини айтиш,унинг  
тўғри талаффузини ўргатиш,  

“’”    белгиси   бор сўзлар билан болалар нутқини бойитиш. 

Кутилаётган натижалар: 

“’”    белгиси   ҳақида  билиб оладилар. 

“’”    белгили    сўзларни  айта оладилар. 
Керакли жиҳозлар:  

“’”    белгиси    

“’ ”     белгиси   бор сўзларнинг  суратлари 
Машғулотнинг бориши: 

Тарбиячи  ўрганилган ҳарфларни  ,,Ҳарф халтаси" дан ўқитади. Уларга хос хусусиятлар 
саволлар ёрдамида эслатади: Булар қандай харфлар? Улар нималарни ифодалайди? Унли 

товушлар қандай айтилади? Улар нимадан ҳосил болади? Улар нима ҳосил қилади? 
(Бўғин ҳосил қилади.) Бу ҳарфларнинг нечта шакли бор? 
Тарбиячи болаларни  “’ ”   белгиси    билан таништиради.  

A’zam сўзи неча бўғинли? Мен айтаман,  сиз аниқлайсиз: A’zam  мен шу сўзни қайта 
айтаман, сиз биринчи товушни айтасиз: A’zam, Хаттахтага битта тўртбурчак чизаман. 

Энди: 2- товушни айтинг: A’zam 2- тўртбурчак чизилади. 3-товушни топинг: A’zam  3- 
тўртбурчак чизилади: — A’zam сўзининг модели ҳосил бўлади:     Бу сўзда биз 
танишмаган қайси белги  бор? (“’”    белгиси )   

Бугун сиз “’ ”   белгиси   билан танишасиз. Тарбиячи энди мен “’ ”   белгиси   бор 
сўзларни  талаффуз қиламан, сиз ушбу сўзларни талаффуз этилишини кузатинг.  

а) “’ ”    белгиси  қандай белги? 
Демак   “’ ”    белгиси сўздаги  товушларни ажратилиб ўқилишига ёрдам беради.  “’ ”    
белгиси  талаффузи ўргатилади. “’ ”     белгиси  бор сўзлар  (а’lo, ма’nо, sа’vа, vа’dа, 

Jur’аt, sur’аt, e’lоn, А’zаm, Rа’nо, Таl’аt) ўқитилади. 
Тетиклаштирувчи машқ 

Гул 
Атиргул эди ғунча,  
Очилибди тонг отгунча.  

        
Иккала қўл бармоқ учлари жипслантирилади.  

Кафтлар бироз букилган ҳолатда. Бунда ғунча  
шакли ифодаланади 
Кафтларнинг пастки  қисми бир-бирига     

жипслаштирилади, бармоқлар доира шаклида кенг очилган ва бироз 
букилган.Бунда очилиб турган атиргул ҳосил бўлади. 

Сўз туздириш  
Тарбиячи “’ ”     белгиси  бор сўзларни   туздиради  ва ўқитади,  улардан бирининг бўғин-
товуш таҳлилини  ўтказади:  а’lо, ма’nо, sа’vа,  vа’dа 

  Машғулотга фаол қатнашган  болалар раҳбатлантирилади. 
  Болалар билимини текшириш ва мустаҳкамлаш учун саволлар : 

- бугун қайси белги  билан танишдик?  
-  “’ ”   белгиси  қандай ёзилади?  
- “’ ”    белгисининг   шакли қанақа экан?   

-  “’ ”    белгиси  қайси сўзларда ёзилар экан?  

Сентябр  

3-машғулот  Тасвирий ҳикоя тузишга ўргатиш: «Қиш» 51 

4-машғулот  “b” товуши, бош ва кичик “Bb” ҳарфлари билан таништириш 53 

5-машғулот   Ижодий ҳикоя тузиш «Мен ёқтирган фасл» 55 

6-машғулот     “k” товуши, бош ва кичик “Kk” ҳарфлари билан таништириш  57 

7-машғулот Шахсий ҳаёт (тажриба)дан ҳикоя тузиш “Қишда қушларнинг ҳаёти” 59 

8-машғулот   “r” товуши, бош ва кичик “Rr” ҳарфлари билан таништириш 60 

Январ  

1-машғулот Шахсий ҳаётдан ҳикоя тузиш «Мен арча байрамини қандай ўтказдим?»  

 

64 

2-машғулот   “o’” товуши, бош ва кичик “O’o’” ҳарфлари билан таништириш 65 

3-машғулот:  “14-январ-Ватан ҳимоячилари куни” сурати асосида ҳикоя тузиш 67 

4-машғулот   “d” товуши, бош ва кичик “Dd” ҳарфлари билан таништириш 69 

5-машғулот Асарни қайта ҳикоя қилиш «Уч тулки» 71 

6-машғулот   “u” товуши, бош ва кичик “Uu” ҳарфлари билан таништириш 72 

7-машғулот«Тулки билан Турна» эртагини қайта ҳикоя қилиш 75 

8-машғулот   “y” товуши, бош ва кичик “Yy” ҳарфлари билан таништириш 76 

Феврал  

 1-машғулот Шахсий ҳаётдан ҳикоя тузиш «Автобусда» 

79 



 114 

2-машғулот “е” товуши, бош ва кичик “Ее” ҳарфлари билан таништириш 80 

3-машғулот Асарни қайта ҳикоя қилиш «Иноқ қуёнлар» 81 

4-машғулот “g” товуши, бош ва кичик “Gg” ҳарфлари билан таништириш 84 

5-машғул Сурат бўйича ҳикоя тузиш: «От тойчоғи билан» 87 

6-машғулот “ng” товуши, бош ва кичик “ng” ҳарфлари билан таништириш 88 

7-машғулот  А.Авлоний «Қалампир билан чўл ялпизи” асарини қайта ҳикоя қилиш 90 

8-машғулот    “s” товуши, бош ва кичик “Ss” ҳарфлари билан таништири 92 

Март  1-машғулот Тасвирий ҳикоя тузишга ўргатиш «Баҳор» 94 

2-машғулот “h” товуши, бош ва кичик “Hh” ҳарфлари билан таништириш 95 

3-машғулот Асарни қайта ҳикоя қилиш. Н.Раимова «Ялпиз» ҳикояси 98 

4-машғулот “sh” товуши, бош ва кичик “Shsh” ҳарфлари билан таништириш 99 

5-машғулот Сурат бўйича ҳикоя қилиш. “Бахтиёр она монументи” сурати 101 

6-машғулот “p” товуши, бош ва кичик “Pp” ҳарфлари билан таништириш 103 

7-машғулот “Наврўз байрами” мавзусидаги  сурат  асосида ҳикоя тузиш 105 

8-машғулот  q” товуши, бош ва кичик “Qq” ҳарфлари билан таништириш 107 

Апрел 

1-машғулот “Менинг маҳаллам” сурати асосида ҳикоя тузиш 

 

110 

2-машғулот  “ch” товуши, бош ва кичик “Chch” ҳарфлари билан таништириш 112 

3-машғулот “Шахсий гигиена қоидалари” мавзусида суҳбат 114 

4-машғулот   “j” товуши, бош ва кичик “Jj” ҳарфлари билан таништириш 116 

5-машғулот  ”Менинг қишлоғим” 118 

6-машғулот “g’” товуши, бош ва кичик “g’G’” ҳарфлари билан таништириш  120 

7-машғулот «Уй қурамиз» номли сурат асосида  ҳикоя тузиш 122 

8-машғулот   “f” товуши, бош ва кичик “Ff” ҳарфлари билан таништириш 124 

Май  

1-машғулот. Ижодий ҳикоя тузиш Аҳмаджон қандай қилиб кучукча топиб олди 

126 

2-машғулот  “z’ товуши, бош ва кичик “Zz” ҳарфлари билан таништириш 127 

3-машғулот9-май Хотира ва қадрлаш куни” сурати  асосида ҳикоя тузиш 129 

4-машғулот “v” товуши, бош ва кичик “Vv” ҳарфлари билан таништириш 131 

5-машғулот “Деҳқон бозори” сурати  асосида ҳикоя тузиш 133 

6-машғулот  “х” товуши, бош ва кичик “Хх” ҳарфлари билан таништириш 135 

7-машғулот С.Анорбоевнинг «Ҳайр боғчажон, боғчам» ҳикоясини қайта ҳикоя қилиш. 
 

137 

8-машғулот            “‘” тутуқ белгиси  билан таништириш 139 

Фойдаланилган адабиётлар 141 

Мундарижа  143 

